
OʻZBEKISTON RESPUBLIKASIDA AHOLI VA QISHLOQ XOʻJALIGINI 

ROʻYXATGA OLISHNI OʻTKAZISHDA ROʻYXATGA OLISH 

SAVOLNOMASI SHAKLLARINI INTERNET ORQALI  TOʻLDIRISH 

BOʻYICHA 

YOʻRIQNOMA 

 

Ushbu Yoʻriqnoma (keyingi oʻrinlarda – Yoʻriqnoma) Oʻzbekiston Respublikasida 

aholi va qishloq xoʻjaligini roʻyxatga olishni (keyingi oʻrinlarda – roʻyxatga olish) 

oʻtkazishda roʻyxatga olish savolnoma shakllarini Internet orqali toʻldirish tartibini 

belgilaydi.  

Yoʻriqnomada Oʻzbekiston Respublikasining “Rasmiy statistika toʻgʻrisida”gi  

va “Aholini roʻyxatga olish toʻgʻrisida”gi Qonunlarida belgilangan atamalar  

va taʼriflardan foydalanilgan. 

1. Internet orqali roʻyxatga olish 2026-yilning 15 – 31-yanvar sanalari orasida 

oʻtkaziladi va roʻyxatga olish maʼlumotlari 2026-yilning 15-yanvar holatiga (keyingi 

oʻrinlarda – roʻyxatga olish sanasi) yigʻiladi.  

Internet orqali roʻyxatga olishni oʻtkazish davomiyligi – 17 kunni tashkil qiladi. 

Respondentlarning shaxsga doir maʼlumotlari census.stat.uz saytida OneID orqali 

avtorizatsiyadan oʻtgan holda respondentlarning (keyingi oʻrinlarda – roʻyxatdan 

oʻtuvchilar) oʻzlari tomonidan mustaqil ravishda, Oʻzbekiston Respublikasining 

“Aholini roʻyxatga olish toʻgʻrisida”gi Qonunining 24 - moddasida koʻrsatilgan 

aholining ayrim toifalarini roʻyxatga olishni amalga oshiruvchi tashkilotlar xodimlari 

(keyingi oʻrinlarda – tashkilotlar xodimlari) tomonidan roʻyxatga olish ishlari amalga 

oshiriladi. 

2. Respondentlar tomonidan shaxsga va qishloq xoʻjaligi faoliyatiga doir 

maʼlumotlarini toʻplash jarayonida roʻyxatga olish sanasidan keyin sodir boʻlgan 

voqealar va oʻzgarishlar hisobga olinmaydi.  

Roʻyxatga olish savolnoma shakllari va boshqa roʻyxatga olish hujjatlari  

2026-yil 15-yanvardan keyin tugʻilgan bolalarga nisbatan toʻldirilmaydi, biroq 

koʻrsatilgan sanadan keyin vafot etgan shaxslarga nisbatan toʻldiriladi. 

Oʻzi yashaydigan turar yoki noturar joyda roʻyxatdan oʻtishni istamagan 

respondentlar tomonidan mahalla fuqarolari yigʻini binolarida tashkil etilgan statsionar 

roʻyxatga olish uchastkalariga borgan holda roʻyxatga olish ishlari amalga oshiriladi. 

3. Aholi va qishloq xoʻjaligini roʻyxatga olish dasturi asosida ishlab chiqilgan 

roʻyxatga olish savolnomasi shakllari quyidagilardan iborat:  

1-shakl “Yashash uchun turar joy xususiyatlari, ushbu turar joyda doimiy 

yashaydigan uy xoʻjaligi aʼzolari roʻyxati”; 

2-shakl “Shaxsga doir savolnoma”;  

3-shakl “Oʻzbekiston Respublikasiga vaqtincha kelgan chet el fuqarolari uchun 

savolnoma”; 

4-shakl “Aholining ayrim toifalariga nisbatan shaxsga doir maʼlumotlarni yigʻish 

boʻyicha savolnoma”; 

5-shakl “Jismoniy shaxslar uchun qishloq xoʻjaligini roʻyxatga olish boʻyicha 

savolnoma”. 

Muassasa yoki tashkilotlar hududi yoki ularga tegishli boʻlgan joylardagi qishloq 

xoʻjaligi faoliyatiga doir maʼlumotlarni yigʻish ularning maʼmuriyatlari tomonidan 

Internet orqali maxsus dasturiy taʼminot yordamida yuboriladi.  

Aholining ayrim toifalari yashaydigan muassasalar (tashkilotlar)ga bolalar 

internatlari, tarbiya muassasalari, ijtimoiy muassasalar, diniy muassasalar, shifoxonalar 

va boshqa sogʻliqni saqlash tashkilotlari, ayollarni reabilitatsiya qilish va moslashtirish 

markazlari, qamoqda saqlash joylari, tergov izolyatori, jazoni ijro etish va maxsus 

muassasalar, harbiy qismlar va kursantlar tayyorlovchi taʼlim muassasalari joylashgan 

hududlar kiradi. 

Ushbu muassasalarda roʻyxatga olish ishlari ularning maʼmuriyatlari tomonidan 

amalga oshiriladi. 

4. Oʻzbekiston Respublikasining “Aholini roʻyxatga olish toʻgʻrisida”gi Qonuniga 

muvofiq, respondentlar deb quyidagilar eʼtirof etiladi:  

- aholini roʻyxatga olish kuni Oʻzbekiston Respublikasi hududida boʻlgan 

Oʻzbekiston Respublikasi fuqarolari; 

- chet el fuqarolari va fuqaroligi boʻlmagan shaxslar; 

- aholini roʻyxatga olish kunida mamlakat tashqarisida boʻlgan, lekin doimiy 

ravishda Oʻzbekiston Respublikasida istiqomat qiluvchi Oʻzbekiston Respublikasi 

fuqarolari. 

5. Quyidagi shaxslar respondentlar qatoriga kirmaydi va roʻyxatga olishga qamrab 

olinmaydi: 

Oʻzbekiston Respublikasida akkreditatsiyadan oʻtgan xorijiy davlatlarning 

diplomatik vakilliklari, konsullik muassasalari va boshqa rasmiy vakolatxonalari hamda 

xalqaro tashkilotlarning vakilliklari rahbarlari va xodimlari, shuningdek, xalqaro 

shartnomalarga muvofiq imtiyoz va daxlsizlikka ega boʻlgan ularning oila aʼzolari. 

6. Elektron shakldagi savolnomalar respondentlar tomonidan kiritilgan shaxsiy 

maʼlumotlar asosida toʻldiriladi.  

Oʻzbekiston Respublikasining “Aholini roʻyxatga olish toʻgʻrisida”gi Qonunida 

belgilangan hollarda, shaxsiy maʼlumotlar katta yoshdagi oila aʼzolari tomonidan ham 

taqdim etilishi mumkin.  

Vasiylik yoki homiylik oʻrnatilgan shaxslar toʻgʻrisidagi maʼlumotlar tegishli 

ravishda vasiylar yoki homiylar tomonidan kiritiladi: 

respondentlarning doimiy yashash (yoki vaqtinchalik yashash) joyida; 

respondentlar tomonidan mahalla fuqarolar yigʻinlari binolarida tashkil etgan 

statsionar roʻyxatga olish uchastkalariga tashrif buyurilganda; 

respondentlar tomonidan Internet tarmogʻidagi maxsus dasturiy taʼminot orqali 

roʻyxatga olish varaqalarini mustaqil ravishda toʻldirishda. 

7. 2026-yilning 15 – 31-yanvar kunlari – Internet orqali roʻyxatga olish  

(17 kun). Bunda respondentlar census.stat.uz veb-sayti orqali oʻzlarini va uy xoʻjaligi 

aʼzolarini ixtiyoriy ravishda roʻyxatdan oʻtkazishlari mumkin.  

Shuningdek, tashkil etilgan mobil guruhlar va roʻyxatga oluvchi xodimlar oʻzlariga 

biriktirilgan hududda joylashgan yirik korxona hamda tashkilotlarga tashrif buyurgan 

holda, ularda ishlovchi xodimlarni elektron roʻyxatdan oʻtishlariga amaliy yordam 

koʻrsatadi. 

2026-yilning 1 – 3-fevral kunlari – Internet orqali roʻyxatdan oʻtgan respondentlar 

va ularning uy manzillari roʻyxati shakllantiriladi (3 kun). 

Olingan roʻyxatlar hududiy statistika organlari va roʻyxatga olish uchastkalari 

boshliqlari (ularning oʻrinbosarlari)ga yetkaziladi hamda mazkur manzillarga qayta 

tashrif buyurmaslik maqsadida “mahalla yettiligi” tarkibidagi roʻyxatga oluvchilarga 

biriktirilgan manzillar roʻyxatidan Internet orqali roʻyxatdan oʻtgan respondentlar  

va ularning manzillari chiqarib tashlanadi; 

2026-yilning 4 – 28-fevral kunlari – roʻyxatga oluvchilar respondentlarni 

roʻyxatga olishni ularning yashash (vaqtincha boʻlish) manzilida, ularga biriktirilgan 

hisob uchastkalari hududida amalga oshiradilar. Bunda Internet orqali roʻyxatdan oʻtgan 

respondentlar va ularning uy manzillari roʻyxatga oluvchilarga biriktirilgan manzillar 

roʻyxatidan chiqarib tashlanadi (25 kun).  

Internet orqali roʻyxatdan oʻtishni, shuningdek, roʻyxatga oluvchilarning uyiga 

kelishini xohlamagan (yoki imkoniyati boʻlmagan) respondentlar roʻyxatga olishdan 

oʻtish uchun mahalla fuqarolari yigʻini binolarida joylashgan statsionar uchastkalarga 

borishlari mumkin (45 kun). 

Fermer xoʻjaliklari, yuridik shaxs tashkil etgan dehqon xoʻjaliklari  

va qishloq xoʻjaligi faoliyatini amalga oshiruvchi tashkilotlar, hokimlik zaxirasidagi yer 

maydonlari (asosiy faoliyat turi qishloq xoʻjaligi boʻlmagan qishloq xoʻjaligi yerlariga 

ega tashkilotlarni qoʻshgan holda) uchun 2026-yilning 15-yanvaridan – 28-fevraliga 

qadar (45 kun) roʻyxatga olishning toʻliq davrida Internet orqali roʻyxatdan oʻtadilar.  

8. Respondentlar oʻzining (doimiy yoki vaqtincha) yashash joyi boʻyicha 

roʻyxatdan oʻtadi. Bunda, kunlik tungi dam olishining koʻproq qismini oʻtkazadigan  

uy (hovli), kvartira, yashash uchun foydalanilayotgan boshqa turar joy yoki noturar joy 

bino yashash joyi hisoblanadi. 

Bu joy, respondent roʻyxatdan oʻtgan (roʻyxatga qoʻyilgan) manzil bilan mos 

kelishi yoki mos kelmasligi ham mumkin. 

9. Agar respondentning ikki yoki undan ortiq yashash joyi (uylari) mavjud boʻlsa,  

u holda respondent amalda yashaydigan manzil doimiy yashash joyi hisoblanadi.  

Misol uchun: 

agar respondent roʻyxatga olingan turar joyi mavjud boʻlib, ammo boshqa joyda 

(masalan, turmush oʻrtogʻiga tegishli xonadonda) yashasa, shaxsga doir maʼlumotlar 

respondentning amaldagi yashash joyi boʻyicha yigʻiladi; 

agar respondent ish joyi boʻyicha joylashgan aholi punktidagi turar  

(yoki boshqa) joyda yashasa, lekin haftaning oxirida yoki ishdan boʻsh kunlari doimiy 

yashash joyiga borsa, u holda unga tegishli shaxsga doir savolnoma doimiy yashash joyi 

manzili boʻyicha toʻldiriladi. 

Ajrashishdan soʻng farzand ikki oilada navbatma - navbat istiqomat qilayotgan 

boʻlsa, u holda farzand asosan koʻproq vaqtini oʻtkazadigan oila tarkibida roʻyxatga 

olinadi.  

Agar farzand ikki ota-onasi bilan teng muddatda yashasa, u holda roʻyxatga olish 

kunida qayerda boʻlsa, oʻsha manzil boʻyicha roʻyxatga olinadi. 

10. Doimiy yashash manzilida roʻyxatga olish davrida boʻlmagan yoki voyaga 

yetmagan oila aʼzolari toʻgʻrisidagi shaxsga doir maʼlumotlar katta yoshdagi oila 

aʼzolari tomonidan toʻldiriladi.  

Vasiylik yoki homiylik oʻrnatilgan respondentlar toʻgʻrisidagi maʼlumotlar tegishli 

ravishda ularning vasiylari yoki homiylari tomonidan toʻldiriladi. 

11. Bunday muassasada (tashkilotda) ishlovchi va shu muassasa (tashkilot) 

joylashgan manzilda doimiy yashovchi respondentlar toʻgʻrisidagi shaxsga doir 

maʼlumotlar roʻyxatga oluvchi tomonidan yigʻiladi.  

Misol uchun: respondent sanatoriyda qorovul boʻlib ishlaydi va sanatoriy 

maʼmuriyati uning doimiy yashashi uchun xona ajratgan. Respondent yashaydigan bino 

(xona) boʻyicha 1-shakl toʻldiriladi, respondentning oʻzi boʻyicha esa 2-shakl 

toʻldiriladi. 

Aholining ayrim toifalarini roʻyxatga olish xususiyatlari: 

Qoraqalpogʻiston Respublikasi, viloyatlar va Toshkent shahrida yopiq hududlarda 

yashovchi, majburiy harbiy xizmatni oʻtayotgan harbiylar, shuningdek, shartnoma 

asosida xizmat qilayotgan harbiy xizmatchilar va ularning oila aʼzolari roʻyxatga olishda 

xizmat oʻtayotgan joyi boʻyicha Oʻzbekiston Respublikasi Mudofaa vazirligi va boshqa 

davlat boshqaruv organlari tashkilotlari xodimlari tomonidan qamrab olinadi. 

Yopiq hududlarda yashamaydigan harbiy xizmatchilar va ularning oila aʼzolari 

haqidagi shaxsiy maʼlumotlar umumiy qoidalarga muvofiq, ularning doimiy yashash 

joyi boʻyicha yigʻiladi; 

jazo muddatini oʻtayotgan shaxslar jazo oʻtayotgan joyi boʻyicha roʻyxatga olinadi; 

bola internat muassasasida taʼlim olib, dam olish kunlari uyiga qaytadigan boʻlsa, u 

holda u ota-onasining (otasi yoki onasining) doimiy yashash joyi boʻyicha roʻyxatga 

olinadi; 

vaqtinchalik yashash uchun moʻljallangan tashkilotlarda (kasalxonalar, 

sanatoriylar, mehmonxonalar va h.k.) doimiy yashovchi deb roʻyxatga olinishi kerak 

boʻlgan shaxslar – ushbu muassasada bir yil yoki undan koʻp muddatdan beri yashab 

kelayotganlar hisoblanadi; 

Oʻzbekiston Respublikasining diplomatik vakolatxonalari va konsullik 

muassasalarida, shuningdek, xalqaro tashkilotlar huzuridagi vakolatxonalarida ishlovchi 

fuqarolar hamda ular bilan birga boʻlgan oila aʼzolari (shu jumladan, Tashqi ishlar 

vazirligi tomonidan xalqaro hukumatlararo tashkilotlarga kvotalangan lavozimlarga 

yuborilganlar) Oʻzbekiston Respublikasi Tashqi ishlar vazirligi tomonidan roʻyxatga 

olinadi. 

12. Boshqa aholi punktidan kelib, kunduzgi taʼlim shaklida tahsil olayotgan 

respondentlar toʻgʻrisidagi shaxsiy maʼlumotlar quyidagi tartibda yigʻiladi: 

talabalar yotoqxonasida yashasa — ushbu yotoqxona manzili boʻyicha; 

agar talabalarga yotoqxonada yashash uchun joy ajratilmagan boʻlsa va ular taʼlim 

muassasasi yoki ilmiy tashkilot manzilida roʻyxatda boʻlsa - ushbu muassasa yoki 

tashkilot huzuridagi yoki doimiy yashash joyi boʻyicha Internet orqali mustaqil 

roʻyxatdan oʻtadi. 

Misol uchun: 

Andijon viloyatidan kelib, Toshkent shahrida tahsil olayotgan talabalar - 

Toshkentdagi taʼlim muassasasi manzili boʻyicha, Surxondaryo viloyatidan kelib, 

Samarqand viloyatida tahsil olayotgan talabalar - Samarqand viloyatidagi taʼlim 

muassasasi manzili boʻyicha roʻyxatdan oʻtadi. 

Sirtqi taʼlimda tahsil olayotgan talabalar doimiy yashash joyi boʻyicha hisobga 

olinadi. 

13. Doimiy yashash joyi boʻyicha uy xoʻjaligi tarkibida roʻyxatdan oʻtishi lozim 

boʻlganlar: 

roʻyxatga olish kunida tugʻruqxonada boʻlgan yangi tugʻilgan chaqaloqlar  

(2026-yilning 15-yanvari soat 00:00 gacha tugʻilganlar); 

taʼlim muassasalarida tungi yotoq bilan tahsil olib, dam olish va taʼtil kunlarida 

uyiga qaytadigan bolalar, shuningdek, sanatoriy-kurort va sogʻlomlashtirish 

muassasalarida boʻlgan bolalar; 

vaxta usulida ishlovchi shaxslar. 

Savolnomalar toʻldirilgan kunning oʻzida, toʻldirilgan roʻyxatga olish 

savolnomalaridagi shaxsga doir va qishloq xoʻjaligiga doir maʼlumotlar avtomatik tarzda 

markaziy serverga joʻnatiladi. 

AHOLI VA QISHLOQ XOʻJALIGINI ROʻYXATGA OLISH AXBOROT 

TIZIMIDA ONEID ORQALI ROʻYXATDAN OʻTISH BOʻYICHA 

QOʻLLANMA 

 

Aholi va qishloq xoʻjaligini roʻyxatga olish axborot tizimida OneID tizimi orqali 

roʻyxatdan oʻtish uchun, OneID logotipi koʻrsatilgan ustun tanlanadi, “Kelishuv 

shartlari” katakchasi belgilanadi va soʻngra “Kirish” tugmasi bosiladi. 

 
Shundan soʻng, axborot tizimi foydalanuvchi avtomatik tarzda OneID tizimiga 

yoʻnaltiradi. 

OneID tizimi – “Raqamli hukumat” tizimi foydalanuvchilarini 

identifikatsiyalash uchun yagona axborot tizimi boʻlib, u davlat organlari xizmatlarini 

elektron interaktiv rejimda olish uchun oddiy va xavfsiz kirish imkonini beruvchi tizim 

shaklidir. 

OneID tizimida roʻyxatdan oʻtish uchun id.egov.uz saytining bosh sahifasida 

“Roʻyxatdan oʻtish” havolasiga oʻtiladi. 

 
Foydalanuvchi shartnomasi va maxfiylik shartlari bilan tanishib chiqadi, ushbu 

maʼlumotlarni oʻqib chiqanligingiz toʻgʻrisidagi katakcha belgilanadi  

va “Roʻyxatdan oʻtish” tugmasini bosiladi.  

Soʻng, ochilgan oynada roʻyxatdan oʻtish usuli tanlanadi tegishli maydonlar 

toʻldiriladi.  

Roʻyxatdan oʻtishning ikkita usuli mavjud: standart yoki elektron raqamli imzo 

(ERI) yordamida. 

Tizimda standart tarzda roʻyxatdan oʻtish uchun: 

a) jismoniy shaxsning shaxsiy identifikatsiya raqami (JSHSHIR/PINFL yoki ID 

kartaning ort qismidagi Shaxsiy raqam), ID karta (pasport) seriyasi va raqami, mobil 

telefon raqami kiritiladi va “SMS yuborish” tugmasi bosiladi. 

 
b) agar roʻyxatdan oʻtish uchun zarur boʻlgan barcha maʼlumotlarni toʻgʻri 

koʻrsatilgan boʻlsa, koʻrsatilgan mobil telefon raqamiga tasdiqlash kodi, shuningdek 

OneID tizimidagi shaxsiy kabinetga login va parol koʻrsatilgan SMS yuboriladi. 

(Zaruriy hollarda, login va parolini shaxsiy kabinetdagi sozlamalar boʻlimi orqali 

oʻzgartirish mumkin). 

c) koʻrsatilgan maydonga SMS orqali yuborilgan tasdiqlash kodini kiritiladi  

va “Roʻyxatdan oʻtish” tugmasi bosiladi.  

Tasdiqlash kodi toʻgʻri kiritilgan boʻlsa, OneID tizimidan muvaffaqiyatli 

roʻyxatdan oʻtgan boʻladi. 

OneID tizimi foydalanuvchini Aholi va qishloq xoʻjaligini roʻyxatga olish 

axborot tizimiga qayta yoʻnaltiradi. 

RESPONDENTLARGA  

DASTURIY TAʼMINOT BILAN ISHLASHNING ASOSIY 

TUSHUNCHALARI 

1. Respondentlarni roʻyxatga olish Internet  orqali respondentlar tomonidan 

mustaqil amalga oshiriladi. Bunda respondentlar oʻzlari va uy xoʻjaligi aʼzolari 

toʻgʻrisidagi shaxsga doir va qishloq xoʻjaligi faoliyatiga doir maʼlumotlarni 

Oʻzbekiston Respublikasi Milliy statistika qoʻmitasining https://census.stat.uz elektron 

manzilda joylashgan rasmiy veb-saytidagi savolnoma shakllariga kiritadilar. 

2. Elektron manzil ochilganidan soʻng tizimga kirish sahifasi ochiladi. Ushbu 

sahifada har bir foydalanuvchi oʻziga biriktirilgan login va parol (OneID) orqali tizimga 

kirib, roʻyxatdan oʻtadi. 

 

 
Login va parol (OneID) maʼlumotlari toʻgʻri kiritilgandan soʻng, soʻrovnomada 

qatnashish jarayoni bosqichlari ochiladi. 

 

3. Ushbu sahifada respondent roʻyxatdan oʻtish 

uchun qulay tilni hamda va maxsus imkoniyatlarni 

tanlagan holda “Soʻrovnomada qatnashishni 

boshlash” tugmasi bosadi va keyingi sahifaga 

oʻtadi. 

 

 

 

4. “Soʻrovnomada qatnashishni boshlash” tugmasi bosilgandan soʻng 

“Roʻyxatdan oʻtish” paneli ochiladi, soʻng “Quyidagilardan mos variantni tanlang” 

https://census.stat.uz/

boʻlimi orqali respondent uchun mos variant tanlanadi va “Davom etish” tugmasi 

bosiladi. 

 
 Shuningdek, ushbu sahifadagi “IZOH” qismida soʻrovnomalarning tegishli 

kombinatsiyalariga muvofiq shakllarini toʻldirish toʻgʻrisida maʼlumot olish mumkin. 

5. “Davom etish” tugmasi bosilgandan soʻng, respondent bevosita “Aholi  

va qishloq xoʻjaligini roʻyxatga olish savolnomalarini toʻldirish” sahifasiga oʻtadi  

va savolnoma savollarini toʻldirishni boshlaydi. 

 

 
6. Shaxsga doir va qishloq xoʻjaligiga doir maʼlumotlarni kiritish jarayonida 

savollar quyidagi javob berish usullarini oʻz ichiga oladi: 

• saytdagi virtual klaviatura orqali maʼlumot kiritish;  

• javob variantlaridan tanlash;  

• tizim kalendaridan sana tanlash hamda bir nechta javob variantlarini belgilash. 

 Misol uchun: Kalendardan tanlashda avvalo kun, oy va yil koʻrsatiladi hamda bir 

nechta javob variantlariga ega savollarda avvalo kerakli javob variant(lar)i tanlanadi, 

soʻngra tizim oynasidagi boʻsh joyni bosish orqali roʻyxat yopiladi).  

7. Savolnoma shakllarini toʻldirish jarayonida shakllar va boʻlimlar nomlari, ular 

orasida oʻtish tugmalari koʻrinadi.  

Xatolik bilan kiritilgan javoblarni oʻchirish imkoni mavjud boʻlib, javob qatori 

yonida joylashgan “X” belgisini bosish orqali orqali amalga oshiriladi. 

Agar savollar tushunarsiz boʻlsa, “ ” belgisini bosish orqali ushbu savolga oid 

izohlarni koʻrish mumkin.  

Keyingi sahifaga oʻtish uchun  tegishli oʻtish tugmasi bosiladi. 

 

 

 

7. Savolnoma shakllarini toʻldirish uchun tizimga mantiqiy nazoratlar oʻrnatilgan.  

(Misol uchun: 1-SHAKLning birinchi boʻlimidagi JSHSHIR raqami 

14 ta raqamdan kam boʻlmasligi lozim, aks holda ushbu boʻlim kiritilgan raqamni qabul 

qilmaydi.)  

 
 

Shuningdek, har bir qatorning pastki qismida mantiqiy xatolar qizil rangda 

belgilab koʻrsatiladi. 

8. Agar soʻrovnoma toʻliq va xatolarsiz toʻldirilgan boʻlsa, tizim avtomatik 

ravishda bosh panelga yoʻnaltiriladi va interfeysning pastki qismida savolnoma 

maʼlumotlari saqlangani haqida xabar chiqadi. 

9. Savolnomalarni toʻldirish ishlari yakunlangan soʻng, “Saqlash” tugmasi bosiladi 

va savolnomadagi “Toʻldirilgan maʼlumoti” oynasi ochiladi: 

Unda savolnomaga kiritilgan savollar va javoblarning ayrimlari respondentga 

maʼlumot uchun taqdim etiladi, maʼlumotlar toʻgʻri va toʻliq toʻldirilganiga ishonch 

hosil qilingandan soʻng “Saqlash” tugmasi bosiladi: 

 
 

10. “Saqlash” tugmasi bosilgandan soʻng Respondentga aholini roʻyxatga olish 

boʻyicha oʻz fikr-mulohazalarini qoldirish imkonini beruvchi oyna ochiladi.  

 
 

Respondent tomonidan fikr-mulohazalari kiritgan holda “Saqlash” tugmasi bosiladi 

va toʻldirilgan savolnomalar yuboriladi hamda Respondentga aholi va qishloq xoʻjaligini 

roʻyxatga olishda muvaffaqiyatli ishtirok etganligi haqidagi sertifikat taqdim etiladi: 

 
 

Ushbu sertifikat berilgandan soʻng respondentlar tomonidan yuborilgan 

savolnomalarga oʻzgartish kiritish imkoniyati mavjud emas. Markaziy serverga 

yuborilgan savolnomalar veb-sayt brauzerida saqlanmaydi. 

1-SHAKL 

YASHASH UCHUN FOYDALANILADIGAN TURAR JOY 

XUSUSIYATLARI, USHBU TURAR JOYDA YASHOVCHI UY XOʻJALIGI 

AʼZOLARI ROʻYXATI 

 

1. 1 - Shakl doimiy (vaqtincha) yashayotgan (boʻlib turgan) xonadonlarda 

yashovchi uy xoʻjaligi aʼzolari (shaxslar) boʻyicha toʻldiriladi. 

Roʻyxatga olish jarayonida respondentlardan, ular tomonidan berilgan 

javoblarning toʻgʻriligini isbotlovchi hujjatlar, jumladan, pasport, tugʻilganlik haqidagi 

guvohnoma (nikoh tuzilganlik haqidagi guvohnoma, nikohdan ajralganlik haqidagi 

guvohnoma, bilim darajasini tasdiqlovchi diplom, tilni bilish boʻyicha sertifikat) ilova 

etish talab etilmaydi.  

Xonadon joylashgan manzili va turar joyni turi toʻgʻrisida maʼlumotlar: 

- hudud nomi (Qoraqalpogʻiston Respublikasi, viloyatlar va Toshkent shahri); 

- tuman, shahar nomi; 

- shahar (tuman boʻysunuvidagi), shaharcha, qishloq aholi punkti (ovul) nomi; 

- mahalla nomi; 

- koʻcha (shox koʻcha, tor koʻcha va boshqalar) nomi; koʻcha nomi mavjud 

boʻlmasa, ushbu satrga “nomsiz” soʻzi yoki mahalla nomi yoziladi: 

 
- turar joyning turi toʻgʻrisida; 

- bino yoki xonadon raqami mavjudligi toʻgʻrisdagi maʼlumotlar. 

Ushbu maʼlumotlar sahifadagi mavjud javob variantlaridan tanlab belgilanadi. 

 
Shaxsiy yakka tartibdagi hovli – bitta kirish eshigiga ega, bitta va undan koʻp 

boʻlgan xonalardan, oshxona, yuvinish xona va xojatxonalardan tashkil topgan shaxsiy 

turar joy; 

Koʻp qavatli uydagi xonadon – koʻp kvartirali uyga tutash yer uchastkasiga 

yoxud bunday uydagi umumiy foydalanadigan joylarga mustaqil chiqish yoʻlaklariga 

ega boʻlgan ikki va undan ortiq kvartiralar majmuidir; 

Dala hovli (dacha) – yakka yoki bir nechta xonalardan iborat, asosan shahar 

atroflarida joylashgan turar joylar, kirish eshigi bitta yoki bir nechta boʻlishi mumkin; 

Yotoqxona (talabalar yotoqxonasidan tashqari) – maxsus qurilgan yoki qayta 

jihozlangan, fuqarolarning ish (xizmat) yoki oʻqish davrida yashashi uchun 

moʻljallangan turar joy (uyning bir qismi ham boʻlishi mumkin); 

Mehmonxona (mehmon uyi), xostel – aholi uchun vaqtincha yashashga 

moʻljallangan bino yoki binolar majmuasi, binolar yoki ularning qismlari,  

bu yerda mehmonxona xizmatlari koʻrsatiladi; 

Talaba va oʻquvchilar yotoqxonasi – talaba yoki oʻquvchilar uchun moʻljallangan 

yotoqxona; 

Yashash uchun foydalaniladigan noturar joy – turar joy uchun moʻljallanmagan, 

ammo yashash maqsadida foydalanilayotgan binolar (ofis, garaj, saray, ombor, shiypon, 

chayla, chiqindi yigʻish joyidagi maxsus binolar, palatkalar va boshqalar); 

Boshqa turdagi turar joy – turar joy sifatida qayta jihozlangan noturar binolardagi 

xonalar, koʻchma turar joylar (vagonlar, yurtalar, treylerlar va h.k.). 

Ijtimoiy maxsus tashkilotlarda ishlaydigan va shu tashkilotlar hududidagi turar 

joylarda doimiy yashovchi respondentlar, qaysi turdagi turar joyda yashashidan kelib 

chiqib, tegishli javobni tanlaydilar. 

 
 

Misol uchun: 

Agar elektrik koʻp qavatli uydagi xonadonda yashab kelayotgan boʻlsa, “Koʻp 

qavatli uydagi xonadon” varianti belgilanadi; 

Agar elektrik yashash uchun moʻljallanmagan binoning bir xonasida yashasa – 

“Yashash uchun foydalaniladigan noturar joy” varianti belgilanadi. 

1 - BOʻLIM 

UY XOʻJALIKLARI SONI, ULARNING TARKIBI VA YASHASH SHAROITI 

 

1. Turar joyda yashovchi uy xoʻjaliklari soni:  

Uy xoʻjaligi - bitta turar joyda yoki uning bir qismida birgalikda yashaydigan, 

oʻzini yashash uchun barcha zarur narsalar bilan taʼminlaydigan, umumiy xoʻjalik 

yuritadigan, pul mablagʻlarini toʻliq yoki qisman birlashtiradigan va sarflaydigan 

shaxslar yigʻindisidir. Bu shaxslar qarindoshlik munosabatlarida boʻlishlari yoki 

boʻlmasliklari mumkin. Uy xoʻjaligi bitta shaxsdan iborat boʻlishi ham mumkin. 

Shu bilan birga, uy xoʻjaligi aʼzolari bitta turar joyda yoki uning bir qismida 

(haftasiga kamida 4 kecha) birgalikda yashaydi hamda bir nafar voyaga yetgan erkak 

yoki ayolni uy xoʻjaligi boshligʻi sifatida tan oladi. 

Soddaroq qilib aytganda, bitta “qozon”dan ovqatlanadigan xonadondagi 

yashovchilar bitta uy xoʻjaligi hisoblanadi.  

2. Uy xoʻjaliklarda yashovchi oilalar soni:  

Uy xoʻjaligida bitta yoki bir nechta oila istiqomat qilishi mumkin, shuningdek, bir 

kishidan iborat uy xoʻjaliklari ham mavjud.  

Oila – bu, odatda, nikoh yoki qon-qardoshlik orqali birlashgan, birga yashaydigan, 

umumiy turmush tarzi va iqtisodiy resurslarga ega shaxslar guruhi, yaʼni, oilaga er-xotin, 

ularning farzandlari (oʻgay yoki asrab olingan farzandlari ham) va ayrim hollarda boshqa 

qarindoshlar ham kiradi. 

 
Quyidagi shaxslar ham alohida uy xoʻjaligi aʼzolari deb hisoblanadi: 

turar joyda ijara asosida yashovchi shaxslar, chunki ular mazkur turar joy 

egasining uy xoʻjaligi tarkibiga kirmaydi; 

yotoqxona, mehmonxona (xostel (motel), kemping va boshqa turistik 

joylashtirish obyektlari), sanatoriy, dam olish uyi va shu kabi boshqa muassasalarda 

doimiy yashovchi shaxslar; 

tashkilotlarda ishlab, shu tashkilotlarga tegishli xonadonlarda yoki turar 

joylarda doimiy ravishda yashovchi (yoki vaqtincha boʻlib turuvchi) shaxslar 

(masalan, bolalar uylaridagi tarbiyachilar, kasalxonalardagi shifokorlar va hokazo).  

Uy xoʻjaligi tarkibiga turar joyda doimiy yashovchi barcha shaxslar kiritiladi, shu 

jumladan bir yilgacha muddatga vaqtincha yoʻq boʻlgan shaxslar (masalan, tergov 

hibsxonasida saqlanayotganlar yoki maʼmuriy qamoq jazosini oʻtayotganlar hamda chet 

elga ketgan fuqarolar).  

Biroq, agar shaxs ushbu turar joyda yashamasa, hatto u shu manzilda 

roʻyxatdan oʻtgan boʻlsa ham, uy xoʻjaligi tarkibiga kiritilmaydi. 

Misol uchun:  

- uy xoʻjaligi boshligʻining qizi ushbu manzilda roʻyxatdan oʻtgan, ammo   

u turmush oʻrtogʻi bilan boshqa manzilda doimiy yashaydi. Shu sababli u ushbu turar 

joyda doimiy yashamayotgan hisoblanadi va uy xoʻjaligi tarkibiga kiritilmaydi. 

Turmushga chiqqan va turmush oʻrtogʻining xonadonida doimiy yashaydigan qizlar 

turmush oʻrtogʻi bilan yashaydigan manzil boʻyicha roʻyxatdan oʻtkaziladi;  

- agar ota-ona doimiy roʻyxatdan oʻtgan xonadonda istiqomat qilmasdan, boshqa 

joydagi farzandining xonadonida doimiy istiqomat qilayotgan boʻlsa, ular doimiy 

istiqomat qilayotgan farzandining xonadonida roʻyxatdan oʻtkaziladi. 

3. 1-shakl 1-boʻlim. “Uy xoʻjaligi tomonidan foydalanilayotgan turar joyning 

mulkchilik shakli”:  

yashab turgan turar joyning mulkchilik shakli berilgan javob variantlari asosida 

qayd etiladi.  

 
Javob variantlari: 

“davlat mulki” – yashash uchun moʻljallangan va davlat mulki shaklidagi turar 

joylar uchun belgilanadi; 

“xususiy mulk” – xususiylashtirilgan, shaxsiy yoki qarz mablagʻlari hisobidan 

qurilgan yoki sotib olingan, meros tarzida yoki hadya sifatida olingan turar joylar uchun 

belgilanadi; 

“yuridik shaxslar mulki” – davlatga tegishli boʻlmagan yuridik shaxslar 

mulkidagi turar joylar uchun belgilanadi; 

“ijaraga olingan” – agar respondent turar joyni boshqa fuqarolardan ijaraga olgan 

boʻlsa; 

“boshqa” – agar yuqorida keltirilmagan boshqa mulk shakli mavjud boʻlsa. 

4. “Uy xoʻjaligidagi yashash xonalari soni” uy xoʻjaligidagi xonalar soni yaʼni, 

yashash uchun moʻljallangan xonalar soni va ularning maydoni kvadrat metrlarda 

koʻrsatiladi. Yashash xonalari maydoniga oshxona, yoʻlak, xona ichidagi koridorlar va 

zinapoyalar, vanna yoki dush, hojatxona, ombor va xoʻjalik shkaflarining maydonlari 

hisobga olinmaydi. 

Agar ikki uy xoʻjaligi bir xonali kvartiradan yashash uchun foydalanayotgan boʻlsa, 

u holda har bir uy xoʻjaligi uchun “xonaning bir qismi” varianti belgilanadi. 

 
“Mavjud xonalarning maydoni”ga uy xoʻjaligi uchun moʻljallangan barcha 

yashash xonalari maydonining yigʻindisi kvadrat metrda raqamlarda yoziladi. Agar 

xonalar oʻlchamlari maʼlum boʻlmasa, taxminiy hisob-kitoblar asosida maʼlumot 

kiritilishi mumkin 

 
 

5. 2026-yilning 15-yanvariga oʻtar kechasi ushbu xonadonda Oʻzbekiston 

Respublikasiga vaqtincha kelgan chet el fuqarolari boʻlganmi? 

Mazkur sanada uy xoʻjaligida vaqtincha boʻlib turgan chet el fuqarolari yoki 

boshqa davlatda yashovchi fuqaroligi boʻlmagan shaxslar mavjud boʻlsa, “Ha” javobi 

belgilanadi va ushbu shaxslar toʻgʻrisidagi maʼlumotlar 3-shaklda toʻldiriladi. 

 
6. Turar joy doirasida uy xoʻjaliklarining tartib raqami savolida  

uy xoʻjaliklar soni avtomatik tarzda belgilanadi va “Uy xoʻjaligi doirasida oilaning 

tartib raqami” savoliga ushbu uy xoʻjaligida yashovchi oilalar sonidan kelib chiqib 

raqam kiritiladi. 

7. Respondentning tartib raqami – mazkur savol avtomatik tarzda toʻldiriladi.  

 
8. Respondentlar uchun qulaylik yaratish maqsadida vakolatli vazirlik  

va idoralarning axborot tizimlari maʼlumotlari asosida idoralararo integratsiya orqali 

yaqin qarindoshlardan iborat dastlabki roʻyxat, yaʼni OneID raqami orqali tizimga kirgan 

respondentning yaqin qarindoshlari (oila tarkibi) roʻyxati avtomatik ravishda 

shakllantiriladi.  

Bunda respondent mazkur turar joyda yashaydigan uy xoʻjaligi aʼzolarini 

roʻyxatda qoldiradi, boshqa joyda yashaydigan yaqin qarindoshlarini oʻchirib tashlaydi 

hamda ushbu roʻyxatga kiritilmagan, lekin mazkur turar joyda doimiy yashaydigan 

boshqa shaxslarni qoʻshimcha ravishda kiritadi.  

ESLATMA: 

Ushbu maʼlumotlar vakolatli vazirlik va idoralarning axborot tizimlari asosida 

shakllantirilganligi sababli, Oʻzbekiston Respublikasi Milliy statistika qoʻmitasi 

dastlabki integratsiya qilingan maʼlumotlarning toʻgʻriligi va ishonchiligi boʻyicha 

javobgarlikni oʻz zimmasiga olmaydi. 

9. Har bir respondentning familiyasi, ismi va otasining ismi toʻliq va tushunarli 

qilib lotin alifbosida kiritiladi.  

 
10. JSHSHIR – jismoniy shaxsning shaxsiy identifikatsion raqami. Ushbu unikal 

raqam har bir Oʻzbekiston fuqarosiga tugʻilganida beriladi va umrining oxiriga qadar 

oʻzgarmaydi.  

JSHSHIR 14 ta raqamdan iborat boʻlib, unga nisbatan mantiqiy nazorat qoidalari 

oʻrnatilgan. 

 
 

JSHSHIR ni qayerdan olish mumkin? 

 Biometrik pasport, ID kartadan; 

 Yangi tugʻilgan chaqaloqda Tugʻilganlik haqida guvohnomasidan;  

 my.gov.uz (Yagona interaktiv davlat xizmatlari portali) shaxsiy kabinetda “Oila 

aʼzolari toʻgʻrisida”gi blokda oila aʼzolarining JSHSHIR raqamini koʻrish mumkin;  

 Soliq toʻlovchi shaxslarning yagona davlat reestri orqali tegishli organlar 

JSHSHIR maʼlumotlaridan foydalanadi. 

11. Respondentning tugʻilgan sanasi. Tugʻilgan sana kalendar yoki yozma ravishda 

kiritilishi mumkin. 

- tugʻilgan kuni, oyi va yili ketma ketligida belgilanadi. 

- toʻliq yashagan yoshi tugʻilgan sanasiga qarab avtomatik ravishda yoziladi. 

11. Respondentning jinsi (Erkak yoki Ayol) varianti javoblari tanlanadi. 

 
12. Jadvalni toʻldirishda avval savolnomani toʻldiruvchi respondent kiritiladi. 

Birinchi koʻrsatilgan shaxsga nisbatan qarindoshlik munosabati sifatida “oʻzi (m)” javob 

varianti tanlanadi. 

Shundan soʻng uy xoʻjaligining boshqa aʼzolari kiritiladi va har biri uchun birinchi 

koʻrsatilgan shaxsga nisbatan qarindoshlik munosabatiga mos javob varianti tanlanadi. 

“Turmush oʻrtogʻi” javob varianti birinchi koʻrsatilgan shaxs bilan rasmiy 

nikohda, sharʼiy nikohda yoki fuqarolik nikohida boʻlgan shaxslar uchun tanlanadi. 

“Oʻgʻli/qizi” javob varianti birinchi koʻrsatilgan shaxsning oʻz farzandlari, 

shuningdek, asrab olgan yoki oʻgay farzandlari uchun belgilanadi. 

“Otasi/onasi” javob varianti birinchi koʻrsatilgan shaxsning ota-onasi yoki oʻgay 

ota-onasi boʻlgan shaxslar uchun belgilanadi. 

“Akasi (ukasi)/opasi (singlisi)” javob varianti birinchi koʻrsatilgan shaxsning oʻz 

aka-ukalari, opa-singillari, shuningdek, oʻgay aka-ukalari yoki opa-singillari uchun 

belgilanadi. 

“Qaynotasi/qaynonasi” javob varianti birinchi koʻrsatilgan shaxsga nisbatan 

turmush oʻrtogʻining otasi va/yoki onasi boʻlgan shaxslar uchun belgilanadi. Bunda 

nikohning qayd etilgan yoki qayd etilmaganligi inobatga olinmaydi. 

“Nabirasi” javob varianti birinchi koʻrsatilgan shaxsning oʻz nabiralari, oʻgay 

nabiralari, shuningdek, oʻgay farzandlarining bolalari uchun belgilanadi. 

“Kuyovi/kelini” javob varianti birinchi koʻrsatilgan shaxsning farzandlarining 

turmush oʻrtoqlari uchun, ularning nikoh holatiga qaramasdan belgilanadi. 

“Bobosi/buvisi” javob varianti birinchi koʻrsatilgan shaxsning bobosi va/yoki 

buvisi, shuningdek, oʻgay bobosi va/yoki buvisi boʻlgan shaxslar uchun belgilanadi. 

Jiyani” javob varianti birinchi koʻrsatilgan shaxsning akasi (ukasi) yoki opasi 

(singlisi) farzandlari boʻlgan shaxslar uchun belgilanadi. 

Agar soʻrov oʻtkazilayotgan shaxs birinchi koʻrsatilgan shaxsga nisbatan yuqorida 

keltirilgan qarindoshlik turlaridan boshqa qarindoshlik munosabatida boʻlsa (amakisi, 

togʻasi, ammasi, xolasi, ammakivachchalari va boshqalar), “boshqa qarindoshlik turi” 

javob varianti belgilanadi. 

Ushbu turar joyda uy xoʻjaligi tarkibiga kiruvchi, ammo birinchi koʻrsatilgan 

shaxsga nisbatan hech qanday qarindoshlik munosabati mavjud boʻlmagan shaxslar 

(jumladan, uy xoʻjaligi ishlarida yordam beruvchi yollanma ishchilar, bola 

parvarishlovchilar, uy ishlarini bajaruvchi shaxslar va ularning oila aʼzolari, shuningdek, 

qarindosh boʻlmagan boshqa shaxslar) uchun “qarindosh emas” javob varianti 

belgilanadi. 

Roʻyxatdan oʻtkazuvchi oʻzining uy xoʻjaligi aʼzolari tarkibini toʻldirish vaqtida 

mazkur turar joyda doimiy va vaqtincha yashovchilar, shuningdek, aholini roʻyxatga 

olish davrida ushbu turar joydagi yashash holati (yashaydi, vaqtincha yashamaydi) 

hamda vaqtinchalik yashamaslik sabablari va muddatlari haqida maʼlumotga ega boʻlishi 

lozim.  

13. Oilaviy holati (15 yosh va undan katta shaxslar uchun toʻldiriladi): 

Quyida keltirilgan javob variantlaridan bittasi tanlanadi: 

“Nikoh qurmagan” - hozirga qadar hech kim bilan nikohda boʻlmagan shaxslar 

uchun tanlanadi. 

“Rasmiy nikohda” - nikohi FHDYO organlarida rasmiy qayd etilgan shaxslar 

uchun tanlanadi. 

“Roʻyxatga olinmagan nikohda” - nikohi FHDYO organlarida rasmiy qayd 

etilmagan, shu jumladan faqat sharʼiy nikohda boʻlgan shaxslar uchun tanlanadi. 

“Beva/tul” - oldin nikohda boʻlgan, ammo turmush oʻrtogʻining vafot etishi yoki 

sud qaroriga muvofiq vafot etgan deb topilishi natijasida hozirda yangi nikohga 

kirmagan shaxslar uchun tanlanadi. 

“Ajrashgan (qonuniy)” - oldin FHDYO organlarida qayd etilgan nikohda boʻlgan, 

ammo hozirda nikohi FHDYO organlari yoki sud qarori asosida rasmiy ravishda bekor 

qilingan shaxslar uchun tanlanadi. 

“Ajrashmagan, alohida yashaydi” - hozirda nikohi rasman bekor qilinmagan 

holda turmush oʻrtogʻi bilan birgalikda yashamayotgan shaxslar, shuningdek, rasmiy 

nikohsiz birga yashab, hozirda alohida yashaydigan shaxslar uchun tanlanadi. 

14. Roʻyxatga olish sanasida yashayotgan joyi: 

Roʻyxatga olish sanasida ushbu shaxs qayerda yashayotgan boʻlsa, quyidagi javob 

variantlaridan bittasini tanlang: 

“Ushbu aholi punktida” — ushbu turar joy joylashgan mahalla, qishloq yoki 

ovulda yashayotgan shaxslar uchun tanlanadi. 

“Respublikaning boshqa aholi punktida” — uy xoʻjaligi tarkibiga kiruvchi, 

ammo roʻyxatga olish sanasida Oʻzbekiston Respublikasining boshqa aholi punktida 

yashayotgan shaxslar uchun tanlanadi. Bunda boshqa aholi punktining joylashgan 

hududi (viloyat, tuman, aholi punkti, mahalla) koʻrsatiladi. 

“Boshqa mamlakatda” — roʻyxatga olish sanasida boshqa mamlakatda 

yashayotgan shaxslar uchun tanlanadi. Bunda shaxs yashayotgan mamlakat va aholi 

punkti koʻrsatiladi. 

 

 
 

15. Ushbu joyda doimiy, vaqtinchalik yashaydi yoki vaqtinchalik yashamaydi 

Ushbu shaxsning mazkur turar joyda yashash holati quyida keltirilgan javob 

variantlaridan bittasini tanlash orqali belgilanadi: 

“ushbu turar joyda doimiy yashaydi” - agar shaxs mazkur turar joyda doimiy 

ravishda yashayotgan boʻlsa, ushbu javob variantini tanlang. 

“ushbu turar joyda doimiy yashaydi ammo vaqtinchalik bu yerda emas” - agar 

shaxs mazkur turar joyda doimiy yashaydigan boʻlsa, lekin roʻyxatga olish sanasida 

vaqtinchalik ravishda bu yerda boʻlmasa, ushbu javob variantini tanlang. 

Bunda vaqtinchalik yashamaslik sababi va muddati oylarda koʻrsatiladi. Agar 

muddat 1 oydan kam boʻlsa, “0” qoʻyiladi. 

“respublikaning boshqa hududidan kelib vaqtincha yashaydi” — agar shaxs 

mazkur turar joyda doimiy yashamaydigan boʻlsa, ammo roʻyxatga olish sanasida 

respublikaning boshqa hududidan kelib, ushbu turar joyda vaqtinchalik yashayotgan 

boʻlsa, ushbu javob variantini tanlang. 

 

 
 

Misol: 

A. Shokirov Samarqand shahrida doimiy yashaydi, lekin roʻyxatga olish sanasida 

Toshkent shahrida vaqtinchalik boʻlib turibdi. 

Samarqanddagi doimiy yashash manzili boʻyicha A. Shokirov uchun: 

“ushbu turar joyda doimiy yashaydi ammo vaqtinchalik bu yerda emas” javob 

varianti tanlanadi va vaqtinchalik yashamaslik sababi hamda muddati koʻrsatiladi. 

Toshkent shahrida vaqtinchalik boʻlib turgan manzili boʻyicha esa: 

“respublikaning boshqa hududidan kelib vaqtincha yashaydi” javob varianti 

tanlanadi. 

16. “Ushbu joyda vaqtinchalik yashamaslik sababi” 

Agar “ushbu turar joyda doimiy yashaydi ammo vaqtinchalik bu yerda emas” 

javob variantini tanlagan boʻlsangiz, ushbu shaxsning mazkur turar joyda qaysi sababga 

koʻra vaqtinchalik yashamayotganini koʻrsating. 

Masalan: xizmat safarida, ish yoki oʻqish munosabati bilan, davolanishda, oilaviy 

sabablar, turizm, dam olish, tijorat va boshqa sabablar.  

17. “Ushbu joyda vaqtinchalik yashamaslik muddati, oylar soni” 

Ushbu shaxsning mazkur turar joyda necha oy davomida vaqtinchalik 

yashamayotganini koʻrsating. 

Agar vaqtinchalik yashamaslik muddati 1 oydan kam boʻlsa, “0” raqamini 

kiriting. 

2-boʻlim. Yashash uchun foydalaniladigan turar joy xususiyatlari  

1. “Yakka tartibdagi hovli yoki xonadonning umumiy qurilish maydoni, m² 

(butun sonlarda)” 

Ushbu qismda yakka tartibdagi turar joy uyi yoki koʻp qavatli turar joy uyidagi 

xonadonning umumiy maydoni koʻrsatiladi. 

Umumiy maydon kvadrat metrlarda (m²) va butun sonlarda kiritiladi. 

Masalan: 9, 27, 103. 

Agar umumiy maydon kasr sonda boʻlsa, u quyidagi tartibda butun songacha 

yaqinlashtiriladi: 

 agar butun qismdan keyingi raqam 5 yoki undan katta boʻlsa, butun qismga  

1 qoʻshiladi (masalan: 65,50 → 66, 65,53 → 66); 

 agar butun qismdan keyingi raqam 5 dan kichik boʻlsa, kasr qismi tashlab 

yuboriladi (masalan: 65,49 → 65). 

Yashash joyining umumiy maydoni (xonadon yoki yakka tartibdagi uy) tarkibiga 

quyidagilar kiradi: 

- yashash xonalari;   

- yordamchi xonalar (oshxona, yoʻlak, xona ichidagi koridorlar, zinapoyalar, vanna 

yoki dush, hojatxona, ombor, xoʻjalik shkaflari); 

- mansarda, veranda va shu kabi boshqa xonalar. 

‼️ Eslatma: Yakka tartibdagi turar joy uyidagi binolardan tashqaridagi maydonlar 

(masalan, bogʻ, gulzor va h.k.) umumiy maydonga kiritilmaydi. 

 

 
 

2. “Qurilgan vaqti”: 

Agar turar joy binosining qurilgan vaqti aniq boʻlsa, “aniq qurilgan yili” javob 

varianti belgilanadi hamda aniq qurilgan yili yoziladi. 

Binolarning qurilgan vaqtini aniqlashda, mazkur bino qachondan, nechanchi yildan 

boshlab foydalana boshlaganligi inobatga olinib, savolnoma toʻldiriladi. 

Misol uchun: turar joy qurilishi 2001-yilda boshlanib, 2009-yilda tugatilgan  

va foydalanishga topshirilgan boʻlsa “2010-2016” javobi belgilanadi. Agarda turar joy 

rekonstruksiya qilingan boʻlsa yoki noturar joydan turar joyga aylantirilgan boʻlsa, 

unda binoning birlamchi qurilgan vaqti inobatga olinib, javob belgilanadi. 

Agarda turar joy binosining qurilgan vaqti aniq boʻlmasa, “nomaʼlum” javob 

varianti belgilanadi. 

3. “Tashqi devorlarining asosiy materiali”:  

-  “Pishgan gʻisht” javob varianti uy devorlari pishgan gʻishtdan barpo etilgan 

boʻlsa belgilanadi.  

- “Beton (monolit)” javob varianti uy devorlari betondan (monolit usulda) barpo 

etilgan boʻlsa belgilanadi.  

- “Xom gʻisht” javob varianti uy devorlari xom gʻishtdan barpo etilgan boʻlsa 

belgilanadi.  

- “Paxsa” javob varianti uy devorlari paxsadan barpo etilgan boʻlsa belgilanadi.  

- “Blok (pena blok, gazo blok, beton)” javob varianti uy devorlari blokdan (shu 

jumladan, penabeton, gazobeton) barpo etilgan boʻlsa belgilanadi.  

- “Tosh” javob varianti uy devorlari tabiiy yoki sunʼiy toshlardan barpo etilgan 

boʻlsa belgilanadi.  

- “Yogʻoch/taxta” javob varianti uy devorlari yogʻoch yoki taxtadan barpo etilgan 

boʻlsa belgilanadi.  

- “Aralash materiallar” javob varianti uy devorlari bir nechta materiallardan 

barpo etilgan boʻlsa (masalan, uyning bir qismi gʻisht yoki toshdan, boshqa qismi 

yogʻoch yoki taxtadan qurilgan boʻlsa) belgilanadi.  

- “Boshqa materiallar” javob varianti uy devorlari yuqorida keltirilgan 

materiallardan tashqari boshqa materiallardan barpo etilgan boʻlsa belgilanadi. 

4. “Yashash joyida mavjud qulayliklar, shu jumladan sanitar gigiyenik 

sharoitlar boʻyicha qulayliklar”: 

Quyida keltirilgan qulayliklardan bittasi (asosiy) belgilanadi. 

Suv taʼminoti: 

“Markaziy suv tizimiga ulangan (uy ichida)” javob varianti suv markaziy quvurlar 

orqali turar joy ichidagi suv taqsimlash tarmogʻiga kelib tushgan boʻlsa belgilanadi. 

Bunda hovlida joylashgan alohida oshxonaga ulangan suv taʼminoti ham inobatga 

olinadi. 

“Markaziy suv tizimiga ulangan (uy tashqarisida)” javob varianti suv markaziy 

quvurlar orqali turar joy tashqarisidagi suv taqsimlash tarmogʻiga kelib tushgan boʻlsa 

belgilanadi. 

“Tashib kelinadigan” javob varianti aholi punktlari maxsus mashinalar orqali suv 

bilan taʼminlanadigan hollarda, shuningdek, uy xoʻjaligi aʼzolari tomonidan suv 

manbaiga velosiped, mototsikl, yengil avtomobil, arava yoki boshqa vositalar orqali 

borib suv olib kelingan hollarda belgilanadi. 

“Boshqa turdagi” javob varianti uy xoʻjaligining suv taʼminoti yuqorida 

koʻrsatilganlardan tashqari boshqa manbalar orqali amalga oshirilsa (masalan: quduq, 

bosma kran, hovuz, buloq va boshqalar) belgilanadi. 

Agar uy xoʻjaligida suv taʼminoti umuman mavjud boʻlmasa, “mavjud emas” 

javob variantini tanlang. 



29 

 
 

Hojatxona: 

“Uy ichida suv bilan yuviladigan” javob varianti hojatxona turar joy ichida 

joylashgan boʻlib, chiqindilar suv bosimi orqali kanalizatsiya tarmogʻiga oqizib 

yuborilsa belgilanadi. 

Bunda suv quvuri mavjudligi shartli belgi sifatida qabul qilinadi. 

“Uy tashqarisida suv bilan yuviladigan” javob varianti hojatxona turar joy 

tashqarisida joylashgan boʻlib, chiqindilar suv bosimi orqali kanalizatsiya tarmogʻiga 

oqizib yuborilsa belgilanadi. 

Bunda suv quvuri mavjudligi shartli belgi sifatida qabul qilinadi. 

“Uy tashqarisida maxsus tozalanadigan o‘ra shaklida ” javob varianti hojatxona 

maʼlum chuqurlikka ega boʻlgan yama koʻrinishida boʻlib, u maxsus axlat olish 

mashinasi yoki qoʻl mehnati orqali muntazam tozalanib borilsa belgilanadi. 

“Uy tashqarisida maxsus tozalanmaydigan o‘ra shaklida ” javob varianti 

hojatxona maʼlum chuqurlikka ega boʻlgan yama koʻrinishida boʻlib, uni tozalash ishlari 

amalga oshirilmaydi va toʻlgandan soʻng koʻmib yuboriladigan hollarda belgilanadi. 

“Mavjud emas” javob varianti yuqorida keltirilgan hojatxona turlaridan hech biri 

mavjud boʻlmagan taqdirda belgilanadi. 

Isitish tizimi: 

“Markaziy tizimga ulangan” javob varianti turar joy markaziy qozonxona yoki 

koʻp kvartirali uyning lokal qozonxonasi orqali isitiladigan boʻlsa belgilanadi.  

“Yakka tartibdagi isitish qurilmalari” javob varianti turar joy xonadoni muqobil 

gaz qozonlari, suv isitgichlari (MGS), mahalliy yoki markazlashmagan gaz 

qozonxonalari orqali, shuningdek, qayta tiklanadigan energiya manbalari yordamida 

isitiladigan boʻlsa belgilanadi. 

“Pechlar (oʻtin, koʻmir va boshqalar)” javob varianti turar joy qattiq yoqilgʻi 

(koʻmir, oʻtin) yoki boshqa yoqilgʻi manbalaridan foydalanilgan holda isitilsa 

belgilanadi.  

“Mavjud emas” javob varianti yuqorida keltirilgan isitish tizimlaridan hech biri 

mavjud boʻlmagan taqdirda belgilanadi. 

 

 
 

Gaz taʼminoti: 

“Markaziy gaz tarmogʻiga ulangan” javob varianti turar joy markaziy gaz 

tarmogʻi orqali gaz bilan taʼminlangan boʻlsa belgilanadi. 

“Suyultirilgan gaz (ballon)” javob varianti turar joy yakka tartibdagi yoki 

mahallalar tomonidan taqdim etiladigan suyultirilgan gaz ballonlari orqali gaz bilan 

taʼminlangan boʻlsa belgilanadi. 

“Mavjud emas” javob varianti yuqorida keltirilgan gaz taʼminoti turlaridan hech 

biri mavjud boʻlmagan taqdirda belgilanadi. 

Issiq suv taʼminoti: 

- markaziy tizimga ulangan – uy xoʻjaligining maishiy ehtiyojlari uchun issiq suv 

maxsus markaziy suv quvurlari orqali taʼminlansa, ushbu javob belgilanadi; 

- yakka tartibdagi suv isitish qurilmalari – turar joyga kelib tushadigan issiq suv, 

yakka tartibda oʻrnatilgan maxsus suvni isitishga moʻljallangan (gaz, koʻmir, dizel, 

elektr va boshqa) maxsus qurilmalar yordamida isitiladigan boʻlsa, mazkur javob 

belgilanadi; 

- mavjud emas – turar joyda yuqorida koʻrsatilgan markaziy issiq suv taʼminoti 

yoki maxsus isitish qurilmalari umuman mavjud boʻlmagan taqdirda ushbu javob 

varianti belgilanadi. 

 
 

Kanalizatsiya tizimi: 

- markaziy tizimga ulangan – xonadon ichida kanalizatsiya quvurlari orqali 

markaziy kanalizatsiya tizimiga ulangan; 

- yakka tartibda – yakka tartibdagi kanalizatsiya orqali oqizib yuboriladigan, 

bunda maxsus qazilgan chuqur va quduqlar ham inobatga olinadi; 

- mavjud emas – turar joyda foydalanilgan suvni oqizib yuborish uchun umuman 

kanalizatsiya tizimi mavjud emas. 

 
 

Yuvinish joyi: 

- turar joyning ichkarisida va/yoki tashqarisida dush, vanna, hammom yoki 

boshqa turdagi yuvinish joylaridan birortasi mavjud boʻlsa, mos javob varianti 

belgilanadi.  

Agarda yuqorida keltirilgan javoblarning bir nechtasi mavjud boʻlgan taqdirda, uy 

xoʻjaligi aʼzolari tomonidan kundalik yuvinish maqsadida asosan qaysi yuvinish joyi 

turidan koʻproq foydalansa, ana shu javob belgilanadi; 

- turar joyda yuqorida sanab oʻtilgan javoblarning birortasi ham mavjud boʻlmasa, 

yuvinish joyi mavjud emas javobi belgilanadi. 

 
 

Elektr taʼminoti: 

“Markaziy elektr tarmogʻiga ulangan” javob varianti turar joyda elektr kabellari 

(simlar) oʻtkazilgan boʻlib, elektr energiyasi markaziy elektr tarmogʻi orqali uzatilsa 

belgilanadi. 

“Yakka tartibdagi elektr tarmogʻi (muqobil energiya manbalari)” javob 

varianti turar joy markaziy elektr tarmogʻiga ulanmagan boʻlib, uy xoʻjaligi aʼzolari 

tomonidan yakka tartibdagi maxsus qurilmalar (masalan, quyosh panellari, generator  

va boshqalar) orqali elektr bilan taʼminlangan boʻlsa belgilanadi. 

“Mavjud emas” javob varianti turar joy hech qanday elektr tarmogʻiga ulanmagan 

boʻlsa belgilanadi. 

Agar turar joyda bir vaqtning oʻzida markaziy va muqobil elektr manbalari mavjud 

boʻlsa, asosiy foydalanilayotgan elektr manbaini tanlang. 

 
 

Internetga ulanish imkoniyati uy xoʻjaligi aʼzolari tomonidan Internetdan 

foydalanish imkoni mavjud yoki mavjud emasligini belgilaydi. 

Bunda uy xoʻjaligi aʼzolari Internetga qaysi usul orqali ulanishining ahamiyati 

yoʻq. 

Agar uy xoʻjaligi aʼzolari Internetga telefon kabellari (shu jumladan, optik tolali), 

Wi-Fi router (maxsus qurilmalar) yoki mobil telefonlar orqali ulanish imkoniyatiga ega 

boʻlsalar, “mavjud” javob varianti belgilanadi. 

Agar uy xoʻjaligi aʼzolari tomonidan umuman Internetdan foydalanish imkoniyati 

boʻlmasa, “mavjud emas” javob varianti belgilanadi.. 

Maishiy chiqindilarni markazlashtirilgan yigʻish xizmati: 

Ushbu savolda mazkur turar joyda (uy xoʻjaligi aʼzolari tomonidan) tashlangan 

chiqindilarni maxsus belgilangan joylardan markazlashgan tarzda maxsus transport 

vositalari orqali olib chiqib ketish xizmati mavjud yoki mavjud emasligi aniqlanadi. 

 
 

5. “Uy xoʻjaligi aʼzolarining 2025-yil davomida qishloq xoʻjalik yerlari 

(tomorqasi) yoki 2026-yilning 15-yanvar holatiga chorva mollari va parrandalari 

boʻlganmi?” savoliga asosan ushbu uy xoʻjaligi aʼzolaridan birining qishloq xoʻjalik 

yerlari (tomorqasi) yoki qishloq xoʻjaligi hayvonlari va parrandalari mavjud boʻlsa, 

“Ha” javobini belgilang va 5-shakl “Jismoniy shaxslar uchun qishloq xoʻjaligini 

roʻyxatga olish boʻyicha savolnoma”ni toʻldirish lozim. 

 
Agar mazkur turar joyda yashovchi uy xoʻjaligi aʼzolarining hech biri qishloq 

xoʻjaligi yerlariga, qishloq xoʻjaligi hayvonlari va parrandalariga ega boʻlmasa, “Yoʻq” 

javobini belgilang. 

Agar “Ha” javobi belgilansa, keyingi savol ochiladi: “Uy xoʻjaligi aʼzolari 

roʻyxatidan qishloq xoʻjaligi faoliyatini boshqaruvchisini koʻrsating”. 

 

 
 

Ushbu savolda mazkur turar joyda yashovchi uy xoʻjaligi aʼzolari roʻyxatidan 

qishloq xoʻjaligi faoliyati bilan shugʻullanayotgan va bir-biridan mustaqil ravishda 

boshqaruvni amalga oshirayotgan barcha boshqaruvchi shaxslar koʻrsatiladi. 

Qishloq xoʻjaligi faoliyati quyidagi shakllarda amalga oshirilishi mumkin: 

- Tomorqa xoʻjaligi. 

- Yuridik shaxs tashkil etmagan dehqon xoʻjaligi. 

MAʼLUMOT UCHUN! 

Yuridik shaxs tashkil etgan dehqon xoʻjaliklari 5-shakl “Jismoniy shaxslar uchun 

qishloq xoʻjaligini roʻyxatga olish boʻyicha savolnoma” ni toʻldirmaydi.  

Ushbu xoʻjaliklar 6-shakl “Yuridik shaxslar uchun qishloq xoʻjaligini roʻyxatga 

olish savolnoma”ni e-Stat.4 axborot tizimi orqali Internet tarmogʻida toʻldiradi. 

Tomorqa xoʻjaligi va yuridik shaxs tashkil etmagan dehqon xoʻjaligini bir vaqtning 

oʻzida yuritish. 

Agar bir shaxs tomorqa xoʻjaligini ham, yuridik shaxs tashkil etmagan dehqon 

xoʻjaligini ham boshqarsa, ushbu ikki faoliyat turi boʻyicha bitta 5-shakl toʻldiriladi. 

Qishloq xoʻjaligi faoliyatini boshqaruvchi shaxs — bu xoʻjalik rahbari nomidan 

xoʻjalikni boshqaradigan shaxs yoki ushbu xoʻjalik rahbari boʻlib, xoʻjalikdagi kundalik 

moliyaviy va ishlab chiqarish operatsiyalari uchun javobgarlikni oʻz zimmasiga oladi. 

DIQQAT!!! 

Qishloq xoʻjaligi faoliyatini boshqaruvchi shaxslar soniga qarab, shu miqdorda  

5-shakl ketma-ket tarzda toʻldiriladi. 

Quyida keltirilgan misollar mazkur turar joyda yashovchi uy xoʻjaligi aʼzolari 

orasida mustaqil qishloq xoʻjaligi faoliyatini boshqaruvchi shaxslarni aniqlashga yordam 

beradi. 

(Eʼtibor bering: koʻrsatilgan mustaqil boshqaruvchilar soni toʻldiriladigan  

5-shakllar soniga toʻgʻri keladi.) 

 Agar yuridik shaxs tashkil etmagan dehqon xoʻjaligi yoki tomorqa xoʻjaligi 

qishloq xoʻjaligi maqsadlarida (huquqiy hujjatsiz) foydalanilayotgan yer maydonlariga 

ega boʻlsa va bu yer maydonlari roʻyxatga olish oʻtkazilayotgan mahalla hududida 

joylashgan boʻlsa, ushbu barcha yer uchastkalari boʻyicha qishloq xoʻjaligini roʻyxatga 

olish uchun yagona umumiy savolnoma (5-shakl) toʻldiriladi. 

 Agar alohida bir xonadonda (bir tom ostida) yashovchi ikki yoki undan ortiq uy 

xoʻjaligi birgalikda yagona xoʻjalik rahbari (boshqaruvchi) tomonidan bitta yuridik 

shaxs tashkil etmagan xoʻjalik faoliyatini amalga oshirayotgan boʻlsa, bu xoʻjalik uchun 

umumiy (bitta) 5-shakl savolnomasi toʻldiriladi. 

 Agar hovlida tomorqa yer uchastkasi boʻlib, qishloq xoʻjaligi mahsuloti faqat shu 

yer uchastkasida yetishtirilsa (ishlab chiqarilsa), ushbu tomorqa yer uchastkasi boʻyicha 

tomorqa xoʻjaligi uchun bitta savolnoma toʻldiriladi. 

 Agar uy xoʻjaligi boshligʻi tomorqa yer uchastkasiga ega boʻlgan yakka 

tartibdagi uyga, shuningdek soʻrov oʻtkazilayotgan mahalla hududida joylashgan va 

qishloq xoʻjaligi maqsadlarida vaqtinchalik foydalanishga (ijaraga, ikkilamchi ijaraga 

yoki mustaqil ravishda oʻzlashtirilgan) olingan yer uchastkalariga ega boʻlsa, ushbu yer 

uchastkalarining barchasi boʻyicha bitta 5-shakl savolnomasi toʻldiriladi. 



35 

 Agar uy xoʻjaligi boshligʻi yoki aʼzosi boshqa-boshqa tumanlarda joylashgan ikki 

alohida umrbod meros qilib olinadigan egalik huquqiga ega yer uchastkasi mavjud 

boʻlgan turar joylarga ega boʻlsa, har bir yer uchastkasi mavjud boʻlgan turar joy 

boʻyicha alohida 5-shakl savolnomasi toʻldiriladi. 

 Agar alohida bir xonadonda (hovlida, bir tom ostida) yashovchi ikki yoki undan 

ortiq uy xoʻjaligi yagona tomorqa yer maydoniga ega boʻlib, yuridik shaxs tashkil 

etmagan holda alohida qishloq xoʻjaligi (moliyaviy-xoʻjalik) faoliyatini yuritsa, har bir 

xoʻjalik uchun 5-shakl savolnomasi alohida toʻldiriladi. 

6-savolga “Ha” yoki “Yoʻq” javobi belgilanganidan qatʼiy nazar, navbatda 2-shakl 

“Shaxsga doir savolnoma”ni toʻldirishga oʻtiladi. 

2- va 3-shakllar toʻldirib boʻlingandan soʻng, agar 1-shakl 2-boʻlim 6-savoliga 

“Ha” javobi berilgan boʻlsa, 7-savolda koʻrsatilgan boshqaruvchilar soniga mos ravishda 

shuncha miqdorda 5-shakl “Jismoniy shaxslar uchun qishloq xoʻjaligini roʻyxatga olish 

boʻyicha savolnoma” ochiladi va toʻldiriladi. 

2-SHAKL 

“SHAXSGA DOIR SAVOLNOMA”NI TOʻLDIRISH TARTIBI 

2-shakl savolnomasi 1 - Shakl savolnomasining I boʻlimi “Uy xoʻjaliklari soni, 

ularning tarkibi va yashash sharoiti” hamda 4 - shakl “Aholining ayrim toifalariga 

nisbatan shaxsga doir mʼlumotlarni yigʻish boʻyicha savolnoma”dagi roʻyxatga  

kiritilgan barcha respondentlar uchun toʻldiriladi. 

Roʻyxatga olish jarayonida respondentlardan ular tomonidan berilgan 

javoblarning toʻgʻriligini tasdiqlovchi hujjatlarni taqdim etish talab etilmaydi. 

Jumladan, pasport, tugʻilganlik toʻgʻrisidagi guvohnoma, nikoh tuzilganligi yoki 

nikohdan ajralganligi toʻgʻrisidagi guvohnoma, bilim darajasini tasdiqlovchi diplom, 

tilni bilish boʻyicha sertifikat va boshqa hujjatlar ilova qilinishi shart emas.  

2-shaklda quyidagi maʼlumotlar avtomatik tarzda toʻldiriladi: 

- uy xoʻjaligi doirasida oilaning tartib raqami; 

- respondentning tartib raqami; 

- respondentning JSHSHIR (shaxsiy identifikatsiya raqami); 

- familiyasi, ismi, sharifi; 

- tugʻilgan sanasi, yoshi va jinsi; 

- birinchi koʻrsatilgan shaxsga nisbatan qarindoshlik munosabati. 

Ushbu maʼlumotlar 1-shaklda kiritilgan maʼlumotlar asosida avtomatik ravishda 

shakllantiriladi. 

 
 

5a. Agar uy xoʻjaligining har bir aʼzosi (yoshi va oilaviy holatidan qatʼi nazar) bitta 

xonadonda ota-onasi bilan birga yashasa, uy xoʻjaligi aʼzolarining shakllangan 

roʻyxatidan ota yoki onasi tanlanadi. 

Agar uy xoʻjaligida ota boʻlmasa, ona tanlanadi. 

Agar uy xoʻjaligida ota ham, ona ham boʻlmasa, hech qaysi ustun tanlanmaydi.  

7-savol “Nechta farzand dunyoga keltirgansiz?” 

15 yosh va undan katta yoshdagi ayollar uchun 

BMT tavsiyalariga muvofiq, ushbu savol 15 yosh va undan katta yoshdagi ayollar 

uchun moʻljallangan. 

Bunda respondent tomonidan dunyoga keltirilgan jami farzandlar soni koʻrsatiladi. 

Tugʻilgan chaqaloqning tirik yoki oʻlik tugʻilganligidan qatʼi nazar, barcha holatlar 

hisobga olinadi. 

Agar respondent hech qachon farzand dunyoga keltirmagan boʻlsa, “0” (nol) 

raqami kiritiladi. 

 
8-savol “Tugʻilgan joyingiz?” savoliga respondentning tavallud topgan joyi 

(shahar yoki tuman nomi) belgilanadi. 

Ushbu savolga respondentning tavvalud topgan joyi (shahar yoki tuman nomi) 

koʻrsatiladi. Agar respondent Oʻzbekiston Respublikasida tugʻilgan boʻlsa, 

“Oʻzbekiston Respublikasi” javobi belgilanadi va tugʻilgan tuman yoki shahar alohida 

koʻrsatiladi. 

Shaharlar deganda viloyatlar darajasidagi shaharlar hamda Nukus shahri nazarda 

tutiladi. 

Agar respondent Toshkent shahrida tugʻilgan boʻlsa, uning qaysi tumanda 

tugʻilgani koʻrsatiladi. 

Misol: 

Agar respondent Toshkent viloyati, Yuqori Chirchiq tumanida tugʻilganini aytsa, 

“Oʻzbekiston Respublikasi” javobi belgilanadi va tuman sifatida “Yuqori Chirchiq 

tumani” tanlanadi. 

Agar respondent Oʻzbekiston Respublikasidan tashqarida tugʻilgan boʻlsa, 

“Boshqa davlat” javobi belgilanadi va respondent javobiga asosan davlat nomi yoziladi. 

9-savol “Mazkur aholi punktida tugʻilganingizdan beri yashaysizmi?” 

“Ha” javobi respondent mazkur aholi punktida tugʻilganidan beri yashab 

kelayotgan boʻlsa belgilanadi. Bunda, respondentning ushbu aholi punktida roʻyxatdan 

oʻtganligi yoki yashashining doimiy yoki vaqtinchalik xarakterga ega ekanligi 

ahamiyatga ega emas. 

Agar respondent “Ha” javobini tanlasa, toʻgʻridan-toʻgʻri 10-savolga oʻtiladi. 

Quyidagi holatlarda ham “Ha” javob varianti belgilanadi: 

agar respondent bir tuman (shahar) doirasida bir aholi punktidan boshqa aholi 

punktiga koʻchib oʻtgan boʻlsa; 

agar respondent shahar yoki tuman ichida bir turar joydan boshqa turar joyga 

koʻchib oʻtgan boʻlsa; 

doimiy yashash joyini oʻzgartirish bilan bogʻliq boʻlmagan harakatlanishlarda, 

jumladan xizmat safarlari, dam olish maqsadidagi safarlar, qarindoshlar yoki oila 

aʼzolarini koʻrish uchun tashriflar va boshqalar. 

Misol: 

Fuqaro S. Botirov Surxondaryo viloyati Qumqoʻrgʻon tumanining “Beshbola” 

mahallasida tugʻilgan, roʻyxatga olish vaqtida esa ushbu tumanning “Lolazor” 

mahallasida yashaydi. 

Ushbu holatda “Ha” javobi belgilanadi. 

“Yoʻq” javobi respondent mazkur aholi punktida tugʻilganidan beri 

yashamaydigan, yaʼni bir tuman (shahar)da tugʻilib, boshqa tuman (shahar)da yashab 

kelayotgan shaxslar uchun belgilanadi. 

Misol: 

Fuqaro A. Shakirov Samarqand viloyati Ishtixon tumanida tugʻilgan, lekin 

roʻyxatga olish vaqtida Oqdaryo tumanida yashaydi. 

Ushbu holatda “Yoʻq” javobi belgilanadi. 

Quyidagi hollarda respondentning mazkur aholi punktida tugʻilganidan beri 

uzluksiz yashab kelgani hisoblanmaydi va “Yoʻq” javobi belgilanadi: 

- taʼlim olish maqsadida (oliy taʼlim muassasalari, akademiyalar, texnikumlar, 

litseylar, kollejlar, maxsus yoki ixtisoslashgan maktablar, Temurbeklar maktabi, 

Prezident maktabi va h.k.) ushbu muassasalarga tegishli turar joylarda yashash uchun 

koʻchish; 

- uzoq muddatli (bir yildan ortiq) xizmat safarlari, davolanish, ishlash yoki boshqa 

sabablar bilan koʻchib yashash; 

- chaqiriq asosida harbiy xizmatda boʻlish; 

- jazoni oʻtash uchun ozodlikdan mahrum qilish muassasalarida yashash. 

Agar 9-savolga “Yoʻq” javobi belgilansa, quyidagi savollarga oʻtiladi: 

9a-savol: “Qachon koʻchib keldingiz?” 

Agar respondent mazkur aholi punktiga 2025-yil 14-yanvargacha koʻchib kelgan 

boʻlsa - faqat yili koʻrsatiladi. 

Agar 2025-yil 14-yanvardan keyin koʻchib kelgan boʻlsa - oyi va yili koʻrsatiladi. 

9b-savol: “Oxirgi doimiy yashagan joyingiz?” 

Oxirgi doimiy yashash joyi koʻrsatilganda, maʼmuriy-hududiy oʻzgarishlar 

inobatga olinmaydi. 

Agar respondent “Oʻzbekiston Respublikasi” javobini tanlasa – viloyat, tuman 

(shahar) nomi koʻrsatiladi va 10-savolga oʻtiladi. 

Agar “Boshqa davlat” javobi tanlansa - davlat nomi davlatlar roʻyxatidan 

tanlanadi va 10-savolga oʻtiladi. 

 

 
 

10-savol. “Boshqa mamlakatda (Oʻzbekistonga koʻchib kelganingizdan soʻng) 

uzluksiz 1 yil va undan ortiq muddatda yashaganmisiz?” 

Ushbu savol respondentning Oʻzbekistondan tashqari davlatlarda uzluksiz  

1 yil va undan ortiq muddat yashagan yoki yashamaganligini aniqlash maqsadida 

beriladi. 

Agar respondent boshqa davlat hududida uzluksiz 1 yil yoki undan ortiq muddat 

yashagan boʻlsa, “Ha” javob varianti belgilanadi va 10a–10d savollariga oʻtiladi. 

Bir nechta xorijiy davlatlarda yashagan boʻlsa, quyidagi qoidaga amal qilinadi: 

- agar respondent faqat bitta davlatda 1 yil yoki undan ortiq muddat yashagan 

boʻlsa - shu davlat nomi koʻrsatiladi; 

- agar respondent bir nechta davlatda ham 1 yil yoki undan ortiq muddat yashagan 

boʻlsa - oxirgi yashagan davlat koʻrsatiladi. 

Misollar: 

Agar fuqaro Rossiya Federatsiyasida 1 yildan ortiq, Qozogʻistonda 4 oy  

va Turkiyada 9 oy yashagan boʻlsa, “Rossiya Federatsiyasi” yoziladi. 

Agar fuqaro Rossiya Federatsiyasi, Qozogʻiston va Turkiyada ham 1 yildan ortiq 

muddat yashagan boʻlsa, oxirgi yashagan davlat — “Turkiya” yoziladi. 

Agar respondent boshqa davlat hududida uzluksiz 1 yildan kam muddat yashagan 

boʻlsa, “Yoʻq” javob varianti belgilanadi va 11-savolga oʻtiladi. 

Shuningdek, quyidagi toifadagi shaxslar uchun ham “Yoʻq” javobi belgilanadi: 

- xorijiy davlatlarda 1 yildan kam muddat boʻlgan Tashqi ishlar vazirligi tizimida 

faoliyat koʻrsatayotgan elchilar, diplomatik va konsullik muassasalari xodimlari hamda 

ularning oila aʼzolari. 

Agar 10-savolga “Ha” javobi belgilansa, quyidagi savollar toʻldiriladi: 

10a-savol: Respondent uzluksiz 1 yil yoki undan ortiq muddat yashagan xorijiy 

davlat nomi koʻrsatiladi (davlatlar roʻyxatidan tanlanadi). 

10b-savol: Respondentning Oʻzbekistondan chiqib ketgan sanasi koʻrsatiladi. 

10c-savol: Respondentning Oʻzbekistonga qaytgan sanasi koʻrsatiladi. 

10d-savol: Xorijga chiqish maqsadi belgilanadi (ish, taʼlim, sayyohat, oilaviy 

sabablar, dam olish va boshqalar). 

 
 

11-savol “Fuqaroligingiz?”  

Ushbu savol respondentning fuqarolik maqomini aniqlash uchun moʻljallangan. 

Agar respondent Oʻzbekiston Respublikasi fuqarosi boʻlsa, “Oʻzbekiston 

Respublikasi fuqarosi” javob varianti belgilanadi. 

Agar respondentning hech qanday fuqaroligi boʻlmasa, “Fuqaroligi boʻlmagan 

shaxs” javob varianti belgilanadi. 

Agar respondent oʻzini boshqa davlat fuqarosi deb koʻrsatsa, “Boshqa davlat 

fuqarosi” javob varianti belgilanadi va respondent javobiga asosan tegishli davlat nomi 

savolnomada koʻrsatiladi (davlatlar roʻyxatidan tanlanadi). 

Agar 11-savolda “Fuqaroligi boʻlmagan shaxs”, yoki “Boshqa davlat fuqarosi”, 

javob variantlaridan biri tanlansa 11a-savol ochiladi. 

11a. “Siz qochoq (qochqin) maqomiga egamisiz?” 

Agar respondent qochoq (qochqin) maqomiga ega boʻlsa, yoki siyosiy sabablarga 

koʻra majburiy ravishda oʻz yashash joyidan koʻchirilgan boʻlsa, “Ha” javob varianti 

belgilanadi. 

Agar respondent yuqoridagi holatlarga kirmasa, “Yoʻq” javob varianti belgilanadi. 

 
 

Qochoq (qochqin) deb hisoblangan shaxslarga qochoqlik maqomi beriladi. Ushbu 

maqom xalqaro tan olingan huquqiy status boʻlib, BMTning Qochoqlar toʻgʻrisidagi 

konvensiyasi hamda Yevropa Ittifoqi qonunchiligiga asoslanadi.  

Irqi, millati, diniy eʼtiqodi, siyosiy qarashlari, jinsi yoki muayyan ijtimoiy guruhga 

mansubligiga koʻra tazyiq ostida qolishi mumkinligi haqida asosli xavotirga ega boʻlgan 

shaxslar qochoq (qochqin) hisoblanadi.  

Shuningdek, 11a-savolda tabiiy ofatlar natijasida yoki turli obyektlar qurilishi 

bilan bogʻliq holatlarda koʻchirilgan shaxslar uchun “yoʻq” javob varianti belgilanadi. 

Ushbu toifadagi shaxslar qochoq (qochqin) maqomiga ega hisoblanmaydi. 

12 - savol “Millatingiz?”  

Ushbu savolda keltirilgan millatlar roʻyxatidan respondent oʻzini qaysi millatga 

mansub deb hisoblasa, oʻsha millat belgilanadi. 

 
 

13-savol “Ona tilingiz?”  

Ushbu savolda keltirilgan tillar roʻyxatidan respondent bolaligidan oʻrgangan  

va kundalik muloqotda birinchi navbatda foydalanadigan tili belgilanadi.  

Ona tili deganda shaxs bolalikdan egallagan birinchi til nazarda tutiladi. 

Kichik yoshdagi bolalar (6 yoshgacha boʻlgan bolalar) uchun ona tili ota-onasining 

tili yoki odatda uyda suhbatlashiladigan til asosida belgilanadi. 

Eshitishida hamda nutqida nuqsoni bor (kar, soqovlar) respondentlar uchun ona 

tili, ular qaysi tilda oʻqib, qaysi alifboda yozsalar oʻsha til ona tili deb belgilanadi. 

14-savol “Qaysi tillarda suhbatlasha olasiz? (ona tilidan tashqari)”:  

Respondentning ona tilidan tashqari gaplasha oladigan boshqa tillari berilgan 

roʻyxat ichidan belgilanadi, bunda ushbu tillarda oʻqish yoki yozishni bilishi yoki 

bilmasligi ahamiyatga ega emas. 

15-savol “Taʼlim darajangiz?”  

Respondent javoblari orasidan tamomlagan oxirgi taʼlim darajasi belgilanadi. Agar 

respondent ayni vaqtda taʼlim olayotgan boʻlsa, undan avvalgi taʼlim darajasi 

belgilanadi. 

“Boshlangʻich” taʼlim oʻrta maktabning 4-sinfini bitirgan respondentlar uchun 

belgilanadi; 

“Toʻliqsiz oʻrta” taʼlim darajasi oʻrta maktabning 9-sinfini bitirgan respondentlar 

uchun belgilanadi; 

“Umumiy oʻrta” taʼlim darajasi oʻrta maktabning 11-sinfini bitirgan respondentlar 

uchun belgilanadi; 

“Oʻrta maxsus” taʼlim darajasi akademik litsey, oʻrta-maxsus kasb-hunar 

kollejlari yoki texnikumlarni bitirgan respondentlar uchun belgilanadi; 

“Bakalavr” oliy taʼlimning bakalavriat bosqichini tugatgan respondentlar uchun 

belgilanadi; 

“Magistr” magistraturani tugatgan respondentlar uchun belgilanadi; 

“Umumiy oliy” ilgari amalda boʻlgan 5 yillik oliy taʼlim muassasasini bitirgan 

respondentlar uchun belgilanadi; 

“Fan nomzodi” javob varianti, fan nomzodi dissertatsiyasini himoya qilgan 

respondentlar uchun belgilanadi; 

“Fan doktori” javob varianti, fan doktori dissertatsiyasini himoya qilgan 

respondentlar uchun belgilanadi; 

“PhD” javob varianti falsafa doktori (PhD) ilmiy darajasini olish uchun 

dissertatsiyani himoya qilgan yoki tibbiyot fanlari uchun klinik ordinaturani tugatgan 

shaxslar uchun belgilanadi; 

“Doctor of Science” javob varianti fan doktori (Doctor of Science) ilmiy darajasini 

olgan shaxslarga belgilanadi. 

Ilmiy daraja qayerda olingani (respublika ichida yoki chet elda) ahamiyat kasb 

etmaydi. 

 
 

Taʼlimga umuman ega boʻlmagan respondentlar uchun “taʼlimga ega emasman” 

javobi belgilanib, ular qoʻshimcha ravishda “oʻqishni va/yoki yozishni bilasizmi?” 

savoliga javob beradi va 16-savolga oʻtadi. 

16-savol “Hozirda taʼlim olasizmi?” 

“Ha” javobi: 

“boshlangʻich taʼlim” javob varianti boshlangʻich taʼlimni I–IV sinflariga taʼlim 

beruvchi muassasalarda taʼlim olayotgan respondentlar uchun belgilanadi; 

“umumiy oʻrta taʼlim” javob varianti umumiy oʻrta taʼlim beruvchi 

muassasalarda V–IX sinflarda taʼlim olayotgan respondentlar uchun belgilanadi; 

“oʻrta maxsus taʼlim” javobi akademik litsey va oʻrta-maxsus kasb-hunar 

kollejlari va texnikumlarida taʼlim olayotgan respondentlar uchun belgilanadi; 

“bakalavriat” javobi oliy taʼlim muassasalarida bakalavriat bosqichlarida tahsil 

olayotgan respondentlar uchun belgilanadi; 

“magistratura” javobi oliy taʼlim muassasalarini magistratura bosqichida tahsil 

olayotgan respondentlar uchun belgilanadi; 

Agar respondent oliy taʼlim muassasalari yoki ilmiy tashkilotlarda ilmiy daraja 

olish maqsadida tahsil olayotgan boʻlsa, uning taʼlim shakliga mos ravishda “tayanch 

doktorantura”, “doktorantura” yoki “mustaqil izlanuvchi” variantlaridan bittasi 

belgilanadi. 

16a-savol “Bola maktabgacha taʼlim tashkilotiga boradimi?” mazkur savol  

3-6 yosh oraligʻidagi bolalar uchun moʻljallangan. 

Mazkur savoldagi “ha” javobi, maktabgacha taʼlim tashkilotiga boradigan bolalar 

uchun beriladi. 

Bunda maktabgacha taʼlim tashkiloti davlat yoki nodavlat tashkilot ekanligiga 

aniqlik kiritilib, tegishli javob varianti belgilanadi. 

Agar roʻyxatga olish vaqtida bola turli sabablarga koʻra, jumladan, kasalligi tufayli 

maktabgacha taʼlim tashkilotiga vaqtincha bormagan boʻlsa ham “ha” javob varianti 

belgilanadi. 

“Yoʻq” javobi maktabgacha taʼlim tashkilotiga umuman bormaydigan bolalar 

uchun belgilanadi. 

 

 

 

 

 

 

 

17-savol “Yashash uchun daromad manbalaringizni koʻrsating?” 

Ushbu savolda respondent yashash uchun foydalanadigan daromad manbalarini 

quyida keltirilgan roʻyxatdan tanlaydi. 

Respondent bir yoki bir nechta daromad manbaini belgilashi mumkin. 

Agar respondentning daromad manbalari ikki yoki undan ortiq boʻlsa, ular orasidan 

asosiy (eng katta ulushni tashkil etuvchi) daromad manbai alohida belgilanadi. 

 
 

“Ish haqidan” - mehnat faoliyati uchun pul yoki natura koʻrinishida ish haqi, 

ustama, mukofot va boshqa qoʻshimcha toʻlovlar olinadigan hollarda, shuningdek 

fermer, dehqon xoʻjaliklari yoki tadbirkorlik faoliyati orqali ishlab chiqarishdan 

olinadigan daromadlar. 

“Tadbirkorlik (shu jumladan YATTdan)” - rasmiy ravishda roʻyxatdan oʻtgan 

tadbirkorlik, jumladan yakka tartibdagi tadbirkorlik faoliyatidan olinadigan daromadlar. 

“Mustaqil ish faoliyatidan” - oʻz ishini mustaqil ravishda tashkil etib, oʻzini oʻzi 

band qilgan holda, shuningdek jamoat ishlaridan olinadigan daromadlar. 

“Shaxsiy yordamchi xoʻjalikdan” - shaxsiy yordamchi xoʻjalikda qishloq 

xoʻjaligi mahsulotlarini yetishtirish, chorva mollari yoki parrandalarni boqish orqali 

olinadigan daromadlar. 

“Shaxsiy isteʼmoli uchun tovarlar ishlab chiqarish” - faqat oʻz isteʼmoli uchun 

tovar yoki xizmatlar ishlab chiqarish bilan bogʻliq faoliyat. 

“Stipendiya” - taʼlim muassasalarida tahsil olish davomida olinadigan stipendiya. 

“Pensiya (nogironlik pensiyasidan tashqari)” - yoshga doir pensiya, 

boquvchisini yoʻqotganlik pensiyasi yoki nafaqasi. 

“Nogironlik pensiyasi” - nogironligi boʻyicha olinadigan pensiya yoki nafaqa. 

“Mahalladan nafaqa” - mahalla orqali tayinlanadigan nafaqalar  

(14 yoshgacha bolalari boʻlgan oilalarga nafaqa, ikki yoshga toʻlgunga qadar bola 

parvarishi nafaqasi, kam taʼminlangan oilalarga moddiy yordam). 

“Ishsizlik nafaqasi” - rasmiy ravishda ishsiz sifatida roʻyxatdan oʻtgan holda 

olinadigan ishsizlik nafaqasi. 

“Davlat taʼminotining boshqa turlari” - kompensatsiyalar, homiladorlik  

va tugʻish nafaqasi, bola parvarishi nafaqasi, sogʻligʻini vaqtincha yoʻqotganlik uchun 

toʻlovlar va boshqa davlat moddiy taʼminoti turlari. 

“Yigʻib qoʻyilgan jamgʻarma, omonat jamgʻarmasi” - avval yigʻib qoʻyilgan 

shaxsiy jamgʻarmalar yoki bank omonatlaridan foydalanish. 

“Mulkni ijaraga berish, foizlar, dividendlar, gonorarlar, patentlar” - mulkni 

ijaraga berishdan, depozitlar, qimmatbaho qogʻozlardan olinadigan foizlar, dividendlar, 

mualliflik huquqlari, gonorarlar yoki patentlardan tushumlar. 

“Respublika tashqarisidan olingan mablagʻlardan” - xorijda ishlayotgan, 

oʻqiyotgan yoki yashab turgan shaxslar tomonidan yuborilgan pul mablagʻlari (pul 

oʻtkazmalari). 

“Ota-onaning qaramogʻida” - ota-onasining mablagʻlari hisobidan yashash. 

“Boshqa shaxsning qaramogʻida, homiylik, aliment” - qarindoshlar yoki boshqa 

shaxslar tomonidan beriladigan mablagʻlar, aliment yoki homiylik yordami. 

“Boshqa manbalardan” - yuqorida sanab oʻtilganlardan tashqari boshqa daromad 

manbalari (masalan, turli xizmatlar koʻrsatish, ikkinchi darajali mashgʻulotlar  

va boshqalar). 

18-savol “2026-yil 15-yanvargacha boʻlgan oxirgi 7 kun (soʻnggi bir hafta) 

davomida bir soat boʻlsa ham ish haqi toʻlanadigan yoki daromad keltiradigan ish 

bilan shugʻullanganmisiz?”  

Ushbu savolda respondent 2026-yil 7–14-yanvar kunlari oraligʻida ish haqi yoki 

daromad keltiradigan ish bilan shugʻullangan-shugʻullanmaganligini belgilaydi.  

Agar respondent oxirgi 7 kun davomida kamida bir soat boʻlsa ham quyidagi 

ishlarning birortasini bajargan boʻlsa, “Ha” javobi belgilanadi: 

 ish haqi evaziga yollanib ishlagan boʻlsa (doimiy yoki vaqtinchalik, shu jumladan 

xorijda); 

 yollanmasdan, mustaqil ravishda yoki hamkorlar bilan birgalikda ishlagan boʻlsa; 

 keyinchalik sotish maqsadida shaxsiy yordamchi xoʻjalikda 

(tomorqa, mavsumiy ijaraga olingan yerlar va boshqalar) ishlagan boʻlsa. 

Agar respondent ish joyiga yoki ish faoliyatiga ega boʻlsa, ammo oxirgi 7 kun 

davomida quyidagi sabablardan biriga koʻra vaqtinchalik ishlamagan boʻlsa, ushbu 

javob varianti belgilanadi: 

 mehnat taʼtilida boʻlgan boʻlsa; 

 kasallik yoki jarohat sababli ishga chiqmagan boʻlsa; 

 homiladorlik va tugʻish boʻyicha mehnat taʼtilida boʻlsa; 

 3 yoshgacha farzand parvarishi taʼtilida boʻlsa; 

 vaxta yoki smena usulida ishlab, ushbu hafta ish smenasi toʻgʻri kelmagan boʻlsa; 

 maxsus tusga ega ish bilan band boʻlgan boʻlsa; 

 ishdan ajralgan holda malakasini oshirish, qayta tayyorlash yoki oʻqishda boʻlsa. 

Ushbu toifadagi respondentlar ishlovchi hisoblanadi, lekin koʻrsatilgan davrda 

vaqtinchalik ishlamagan hisoblanadi. 

Agar respondent oxirgi 7 kun davomida: 

 ish haqi yoki daromad keltiradigan ish bilan shugʻullanmagan boʻlsa; 

 ish joyiga ega boʻlmagan boʻlsa; 

 tadbirkorlik faoliyatini boshlamagan boʻlsa; 

 oila aʼzolariga ish haqi olmasdan yordam bergan boʻlsa; 

 faqat uy ishlari bilan shugʻullangan boʻlsa; 

 ixtiyoriy ravishda haq toʻlanmaydigan xizmatlar koʻrsatgan boʻlsa; 

 tilanchilik yoki ikkinchi darajali mashgʻulotlar bilan shugʻullangan boʻlsa, 

“Yoʻq” javobi belgilanadi. 

 
 “Yoʻq” javob varianti belgilangan respondentlar uchun 23-savolga oʻtiladi. 

19-savol “Asosiy mehnat faoliyatingizni qayerda olib borasiz (qayerda 

ishlaysiz)?”: 

- “korxona, tashkilotda (korxona, tashkilotning quyi tuzilmaviy boʻlimlarida) 

muassasada” javob varianti mulkchilik shaklidan qatʼiy nazar barcha davlat/nodavlat, 

yirik/kichik tashkilotlar, korxonalar, muassasalar va ularning boʻlimlari hamda quyi 

tizimlarida ishlaydigan respondentlar uchun belgilanadi; 

- “dehqon, fermer xoʻjaliklarida” javob varianti dehqon, fermer xoʻjaligida 

yollanib ish bilan band boʻlgan respondentlar uchun belgilanadi; 

- “yakka tartibdagi tadbirkor” javob varianti mulk huquqi bilan oʻziga tegishli 

boʻlgan mol-mulkdan foydalangan holda yuridik shaxs tashkil etmasdan, xodimlarni 

yollash huquqiga ega boʻlgan tadbirkorlik faoliyati bilan shugʻullanuvchi respondentlar 

uchun belgilanadi; 

- “yakka tartibdagi tadbirkor qoʻl ostida” javob varianti jismoniy shaxslarda 

yollanib, ish bilan band boʻlgan respondentlar uchun belgilanadi; 

- “oʻzini-oʻzi band qilgan” javob varianti mehnat daromadi olishga yoʻnaltirilgan, 

ishlarni bajarish boʻyicha shaxsiy mehnati bilan ishtirok etishga asoslangan faoliyatni 

mustaqil amalga oshiradigan, yakka tartibdagi tadbirkor sifatida roʻyxatga olinmagan  

va oʻz faoliyatida yollanma xodimlar mehnatidan foydalanmaydigan respondentlar 

uchun belgilanadi; 

- “sotish maqsadida qishloq xoʻjaligi mahsulotlarini ishlab chiqarish (qayta 

ishlash) boʻyicha shaxsiy yordamchi xoʻjalikda band” javob varianti qishloq xoʻjaligi 

mahsulotlarini oʻz tomorqalarida keyinchalik sotish maqsadida ishlab chiqarish bilan 

band respondentlar uchun belgilanadi va boshqalar; 

 

 
 

20-savol “Asosiy ish joyingizda kim boʻlib ishlaysiz?” 

“Yollanib ishlovchi xodim” javob varianti ish beruvchi bilan tuzilgan mehnat 

shartnomasi yoki ogʻzaki kelishuv asosida ishlagan va mehnati uchun ish haqi (ish haqi, 

bajarilgan ishi uchun komissiya haqi, mahsulot sotishdan olingan foiz va boshqalar) yoki 

natura shaklida toʻlov olgan respondentlar uchun belgilanadi. 

Shuningdek, ushbu javob varianti tayinlangan yoki saylangan korxona, tashkilot  

va boshqa turdagi muassasa rahbarlari va xodimlari, ruhoniylar, diniy ishlar sohasida 

ishlaydiganlar, harbiy xizmatchilar, qarindoshinikida yoki tanishinkida  ish haqi olib 

ishlagan respondentlar uchun ham belgilanadi. 

Dehqon va fermer xoʻjaliklarida, ishlab chiqarish kooperativlari aʼzolarida mehnat 

shartnomasi asosida band boʻlgan respondentlar uchun ham mazkur javob varianti 

belgilanadi. 

“Oʻz ishining, korxonasining egasi (hamkori, muassisi)” javob varianti oʻz mol-

mulki asosida oʻz tadbirkorlik faoliyatini mustaqil (xususiy, oilaviy, qoʻshma korxona) 

yuritayotganlar, yakka tartibda ishlaydigan tadbirkorlik faoliyati bilan shugʻullanadigan 

korxona rahbarlari (soliq organlarida roʻyxatdan oʻtgan yoki oʻtmaganligidan qatiy 

nazar), oʻz korxonasida (kooperativida) ishlaydigan, tovar va xizmatlar ishlab 

chiqaradigan, mulkdorlar jamoasining har bir aʼzosi ishlab chiqarishni tashkil etish, 

mahsulot sotish, investitsiya qilish va korxona aʼzolari oʻrtasida daromadlarni taqsimlash 

masalalarida teng huquqlarga ega boʻlgan respondentlar uchun belgilanadi. 

“Mustaqil ravishda ishlovchi, shu jumladan, bir martalik va mavsumiy 

ishlarda (xizmatlarda) ishlovchi” javob varianti har xil xizmatlar, qishloq xoʻjaligi 

mahsulotlarini ayirboshlash (sotish) yoki oʻz isteʼmoli uchun ishlab chiqarish bilan 

shugʻullanadigan, shuningdek, mavsumiy va bir martalik ishlarda xizmat bilan band 

boʻlgan respondentlar uchun belgilanadi. 

“Tashkilotda yoki qarindoshlarning biriga tegishli boʻlgan tashkilotda yordam 

beruvchi” javob varianti dehqon (fermer) uy xoʻjaligida, qarindoshiga yoki uy xoʻjaligi 

aʼzosining biriga tegishli boʻlgan xususiy korxonada (oilada, jismoniy shaxsda) ish haqi 

toʻlanmagan holda band boʻlgan respondentlar uchun belgilanadi. Bunga, 

qarindoshinikida ish haqi olmasdan ishlagan (dala hovlida, tomorqada va shunga 

oʻxshash ishlarda) respondentlar kirmaydi. 

“Lavozimiga koʻra tasniflab boʻlmaydigan shaxs” javobi asosiy ish joyi 

yuqoridagi holatlarga mos kelmagan respondentlar uchun tanlanadi. 

 
 

20a. - savol – Asosiy ish joyingizda kasbingiz nima?  

Ushbu savolda respondent asosiy ish joyida bajarayotgan kasbini berilgan 

roʻyxat ichidan tanlaydi. Agar respondentning kasbi roʻyxatda mavjud boʻlmasa,  

u “Boshqa” variantini tanlab, kasb nomini matn maydoniga yozadi. 

“21. – savol Asosiy ishingiz qaysi iqtisodiy faoliyat turiga toʻgʻri keladi?”  

Ushbu savolda respondentga taqdim etilgan 20 ta IFUT (Iqtisodiy faoliyat 

turlarining xalqaro standart tasnifi) kodlaridan bittasi tanlanadi. 

⚠️ Muhim: 

IFUT kodi ish beruvchi tashkilotning umumiy faoliyatiga qarab emas, balki 

respondentning bajarayotgan asosiy kasbi (ish vazifasi)ga muvofiq belgilanadi, yaʼni, 

respondent nima ish qilishi asos qilib olinadi, qaysi tashkilotda ishlashi emas. 

✅ Toʻgʻri belgilashga oid misollar: 

Transport korxonasida ishlovchi hamshira → 21.17. Sogʻliqni saqlash va ijtimoiy 

xizmatlar koʻrsatish; 

Qurilish tashkilotida ishlovchi haydovchi → 21.8. Tashish va saqlash; 

Bank yoki sugʻurta tashkilotida ishlovchi farrosh → 21.19. Boshqa turdagi 

xizmatlar koʻrsatish; 

Oliy taʼlim muassasasida ishlovchi shifokor (tibbiyot punkti) →21.17. Sogʻliqni 

saqlash va ijtimoiy xizmatlar koʻrsatish; 

Savdo korxonasida ishlovchi IT mutaxassis → 21.10. Axborot va aloqa; 

Zavod yoki fabrikada ishlovchi oshpaz (ishchilar oshxonasi) → 21.9. Yashash  

va ovqatlanish boʻyicha xizmatlar; 

Qurilish tashkilotida ishlovchi buxgalter → 21.11. Moliyaviy va sugʻurta faoliyati; 

Davlat muassasasida ishlovchi qoʻriqchi → 21.14. Boshqarish boʻyicha faoliyat  

va yordamchi xizmatlar koʻrsatish; 

Maktab yoki universitetda ishlovchi farrosh → 21.16. Taʼlim. 

 

 
 

22-savol “Asosiy ish joyingiz qayerda joylashgan?” 

Ushbu savolda respondentning asosiy ish joyi qaysi aholi punkti  

(tuman, shahar, mahalla, qishloq, ovul)da joylashganligi tushuniladi.  

“Xozirda yashab turgan aholi punktida” javob varianti asosiy ish joyi doimiy 

yashaydigan aholi punkti (tuman, shahar, mahalla, qishloq, ovul)da joylashgan 

respondentlar uchun belgilanadi; 

“Respublikaning boshqa aholi punkti” javob varianti doimiy yashab turgan aholi 

punktidan boshqa bir aholi punktiga ishlash uchun boradigan (qatnaydigan) 

respondentlar uchun belgilanadi hamda aholi punkti (tuman, shahar) nomi yozib 

qoʻyiladi; 

“Boshqa” javob varianti Oʻzbekiston Respublikasi hududidan boshqa davlat 

hududiga ishlash uchun boradigan (qatnaydigan) respondentlar uchun belgilanadi hamda 

davlat nomi roʻyxatda tanlanadi. 

Koʻchib yuruvchi xarakterga ega boʻlgan ishda ishlaydigan respondentlar yaʼni, 

haydovchi, mashinist, uchuvchi, styuardessa, quruvchi, vaxtabay ishlovchilar, geolog  

va boshqalar uchun ish faoliyatini qaysi maʼmuriy-hududiy birlikda boshlasalar, ana shu 

hudud nomi yoziladi. 

23-savol “2026-yil 15-yanvargacha boʻlgan oxirgi 4 hafta (28 kun) davomida 

faol ravishda ish izladingizmi?” 

“Ha” javob varianti quyidagi hollarda belgilanishi mumkin: 

- agar respondent kambagʻallikni qisqartirish va bandlikka koʻmaklashish 

boʻlimlariga, Boshqaruv samarodorligi agentligining hududiy filiallariga, turli xildagi 

tashkilotlarning kadrlar bilan ishlash boʻlimlariga, yakka tartibdagi tadbirkorlarga ish 

soʻrab murojaat qilgan boʻlsa; 

- ish izlayotganligi toʻgʻrisida eʼlon bergan boʻlsa yoki ish beruvchi tomonidan 

berilgan eʼlon boʻyicha murojaat qilgan boʻlsa; 

- ish topishda yordam soʻrab qarindoshlariga, doʻstlariga, yaqinlariga murojaat 

qilgan boʻlsa; 

- shaxsiy ishini boshlash arafasida (faoliyatini roʻyxatdan oʻtkazayotgan boʻlsa, 

patent, litsenziya olishni kutayotgan, oʻz ishini amalga oshirish uchun bino, kredit, yer, 

uskuna izlayotgan va boshqalar) boʻlsa. 

“Yoʻq” javob varianti koʻrsatilgan muddat oraligʻida ish izlamagan respondentlar 

uchun belgilanadi. 

Mazkur savolga javob bergan respondentlar shu bilan birga, topgan ishiga  

2 hafta ichida kirisha olishi yoki olmasligiga aniqlik kiritiladi. Bunda ijobiy javob 

bergan yaʼni ish taklif etilganda ishga kirish imkoniyatiga ega boʻlgan respondentlar 

uchun soʻrovnoma toʻldirish yakunlanadi. Agarda respondent taklif etilgan ishga kira 

olmaydigan boʻlsa, navbatdagi savolga javob beradi. 

Ishga kirisha olmaydigan respondentlar “Ish izlamaslik yoki taklif etilgan ishga 

kirishmaslik sababini koʻrsating” savoliga javob beradilar. Bunda tegishli javob 

variantlaridagi sabablardan biri koʻrsatiladi. 

“Ish topdim, oʻzimning shaxsiy ishimni tashkil qildim va yaqin 2 hafta ichida 

kirishaman” javob varianti 14-yanvar kuniga qadar ish topgan va joriy yilning  

15-yanvaridan boshlab 2 hafta ichida ishga kiradigan yoki ishga kirishlari kerak boʻlgan 

respodentlar uchun, shuningdek, oʻz shaxsiy ishlarini ochish bilan barcha tayyorgarlik 

ishlarini yakunlagan ammo hali ishga kirmagan respondentlar uchun belgilanadi; 

- “ish topdim, javobini kutyapman” javob varianti ish topgan va ishga kirish 

boʻyicha ish beruvchining javobini kutayotgan (bunda kutish muddati roʻyxatga olish 

boshlangunga qadar 4 haftadan oshmasligi kerak), shu bilan birga vakant joyga eʼlon 

qilingan tanlovda ishtirok etib, uning natijalarini kutayotgan respondentlar uchun 

belgilanadi; 

- “mavsum boshlanishini kutyapman” javob varianti asosan mavsumiy ishlarda 

band boʻlgan, roʻyxatga olish davrida ishsiz boʻlgan va ish izlamayotgan respondentlar 

uchun belgilanadi; 

- “pensiya yoki nafaqaga chiqqanman” javob varianti roʻyxatga olish vaqtida 

pensiya yoki nafaqaga chiqqan respondentlar uchun belgilanadi; 

- “sogʻligʻim tufayli ishlamayman” javob varianti mehnatga layoqatli yoshdagi 

ammo mehnatga sogʻligʻi tufayli layoqatsiz boʻlgan respondentlar uchun belgilanadi;  

- “taʼlim muassasasida tahsil olaman” javob varianti barcha turdagi taʼlim olish 

muassasalarida tahsil oladigan respondentlar uchun belgilanadi; 

- “uy-roʻzgʻor ishlari, bola va oilaning boshqa aʼzolari parvarishi bilan 

bandman” javob varianti roʻyxatga olish davrida asosan uy roʻzgʻor ishlarida band 

boʻlgan, bola hamda uy xoʻjaligining boshqa aʼzolarini parvarishlash bilan band boʻlgan 

respondentlar uchun belgilanadi; 

- “ishlashga xohishim yoʻq” javob varianti ish umuman izlamagan va ishlash 

istagi yoʻq boʻlgan respondentlar uchun belgilanadi; 

- “boshqa sabablar” yuqoridagi javob variantida keltirilgan javob variantlaridan 

boshqa javob boʻlganda belgilanadi. 

3-SHAKL. 

OʻZBEKISTON RESPUBLIKASIGA VAQTINCHA KELGAN  

CHET EL FUQAROLARI UCHUN SAVOLNOMANI TOʻLDIRISH TARTIBI 

3-shakl savolnomasi aholini roʻyxatga olish vaqtida Oʻzbekiston Respublikasiga 

vaqtinchalik yashash uchun kelgan, ammo boshqa davlatda doimiy yashaydigan chet el 

fuqarolari uchun toʻldiriladi.  

Soʻrovni oʻtkazishdan oldin roʻyxatga oluvchi mehmonxona, xostel,  

uy-mehmonxona va shunga oʻxshash muassasalar maʼmuriyatidan ushbu muassasalarda 

roʻyxatga olish payti, yaʼni 2026-yil 15-yanvarning 00 soat 00 minutda vaqtincha 

yashayotganlar boʻlganligiga aniqlik kiritadi.  

Respondentning tartib raqami sifatida suhbat oʻtkazilayotgan shaxsning tartib 

raqami, yaʼni nechanchi respondent bilan suhbat oʻtkazilayotgan boʻlsa oʻsha raqam 

yoziladi. 

1-savol “Tugʻilgan sanasi”. Respondentning tugʻilgan kun, oy va yili dasturiy 

taʼminotdagi kalendar yoki yozma ravishda kiritilishi mumkin. 

 
 

2-savol “Jinsi”. Respondentning javobiga asoslanib berilgan javob variantlaridan 

biri belgilanadi. 

3-savol “Fuqaroligi”. Respondent qaysi davlat fuqarosi boʻlsa ana shu mamlakat 

nomini belgilash kerak, agar respondent bir nechta davlat fuqarosi boʻladigan boʻlsa, 

asosiy fuqaroligiga aniqlik kiritib, ushbu mamlakat nomini belgilash lozim boʻladi.  

Fuqaroligi boʻlmagan respondentlar uchun “fuqaroligi boʻlmagan shaxs” javob 

varianti belgilanadi.  

4-savol “Doimiy yashaydigan mamlakat”. Respondentning doimiy yashaydigan 

davlati nomi belgilanadi. 

5-savol “Oʻzbekistonga kelish sanasi”. Respondentning Oʻzbekistonga kelish 

sanasi, oy, yili koʻrinishida dasturiy taʼminotdagi kalendar yoki yozma ravishda 

kiritilishi lozim.  

 
 

6-savol “Oʻzbekistonga kelishdan maqsadi”: 

- “ish” javob varianti Oʻzbekiston Respublikasiga ixtiyoriy turdagi iqtisodiy 

faoliyat bilan shugʻullanish maqsadida kelgan respondentlar uchun belgilanadi; 

- “oʻqish” javob varianti Oʻzbekiston Respublikasiga til kurslari, mutaxassislik  

va maxsus kurslarda taʼlim olishga kelgan respondentlar uchun belgilanadi; 

- “davolanish” javob varianti Oʻzbekiston Respublikasiga davolanish hamda 

sogʻligʻini tiklash maqsadida kelgan respondentlar uchun belgilanadi; 

- “xizmat safari” javob varianti Oʻzbekiston Respublikasiga yigʻilish, seminar, 

koferensiya, kongress, yarmarka, koʻrgazmalar, maʼruza va konsertlar berish, 

professional sport musobaqalarida ishtirok etish hamda boshqa turdagi xizmat safarlari 

maqsadida kelgan respondentlar uchun belgilanadi; 

- “oilaviy sabab” javob varianti Oʻzbekiston Respublikasiga oila aʼzolari  

va doʻstlarini koʻrish, toʻy va shunga oʻxshash marosimlarda ishtirok etish maqsadida 

kelgan respondentlar uchun belgilanadi; 

- “turizm, dam olish” javob varianti Oʻzbekiston Respublikasiga mehnat taʼtili  

va boʻsh vaqtini oʻtkazish, diqqatga sazovor joylarni koʻrish, xaridlar amalga oshirish, 

madaniy tadbirlarda ishtirok etish, alpinizm tadbirlarida ishtirok etish, sayohat va dam 

olish maqsadida kelgan respondentlar uchun belgilanadi; 

- “tijorat” javob varianti Oʻzbekiston Respublikasiga keyinchalik  

oʻz mamlakatida sotish maqsadida tovar va xizmatlarni xarid qilish uchun kelgan 

respondentlar uchun belgilanadi;  

- “tranzit migratsiyasi” javob varianti Oʻzbekiston Respublikasida boshqa 

mamlakatga ketish vaqtida vaqtincha boʻlib turgan respondentlar uchun belgilanadi; 

- “boshqa maqsadlarda” yuqorida sanab oʻtilgan javoblardan boshqa javob 

boʻladganda belgilanadi. 

4 - SHAKL 

AHOLINING AYRIM TOIFALARIGA NISBATAN SHAXSGA DOIR 

MAʼLUMOTLARNI YIGʻISH SAVOLNOMASINI TOʻLDIRISH 

 

4-shakl savolnomasi aholining ayrim toifalariga tegishli boʻlgan hamda doimiy 

ravishda quyidagi turdagi muassasalarda yashaydigan respondentlar boʻyicha 

toʻldiriladi: 

- toʻliq davlat taʼminotidagi jismoniy yoki psixik rivojlanishida nuqsoni boʻlgan 

bolalar uchun bolalar internat uyi; 

- bolalar shaharchasi (“SOS – Oʻzbekiston bolalar mahallalari”); 

- “Muruvvat” bolalar internat uyi; 

- bolalar uyi tibbiyot muassasalarida;  

- yetim bolalar va ota-ona qaramogʻidan mahrum boʻlgan bolalar uchun 

moʻljallangan maktab-internatlarda; 

- maxsus umumtaʼlim maktab-internatlarda; 

- doimiy ijtimoiy xizmat koʻrsatadigan boshqa davlat ijtimoiy muassasalarida;  

- urush va mehnat faxriylari uchun respublika pansionati; 

- “Saxovat” internat uylarida. 

Shuningdek, savolnomada quyidagilar boʻyicha ham toʻldiriladi: 

Ichki ishlar vazirligi tizimidagi muassasalarda (jazoni ijro etish muassasalari, 

tergov hibsxonalari, qamoqxonalar yoki mehnat-davolash profilaktika 

muassasalarida), Milliy gvardiya, Favqulodda vaziyatlar vazirligi, Davlat bojxona 

qoʻmitasi, Davlat xavfsizlik xizmati va Chegara qoʻshinlari tizimidagi muassasalarda 

yashovchi shaxslar boʻyicha ham toʻldiriladi; 

doimiy yashash joyiga ega boʻlmagan shaxslar (boshpanasiz); 

diniy tashkilotlarga tegishli (yoki ularga foydalanishga berilgan) binolarda 

yashovchi shaxslar. 

Ushbu shakl maxsus muassasaning manzilini toʻldirishdan boshlanadi. 

Qoraqalpogʻiston Respublikasi, viloyatlar va Toshkent shahri, viloyatga 

boʻysunuvchi tuman va shaharlar, (tumanga boʻysunuvchi shahar, shaharcha, QAP) 

mahalla fuqarolar yigʻini nomi tegishli maʼlumotnomalardan tanlanadi. 

Koʻcha nomi qoʻlda, klaviatura orqali kiritiladi. 

Misol uchun: 

Psixofizik rivojlanishida oʻziga xosliklari boʻlgan nogiron bolalar uchun davlat 

muassasasi – “Muruvvat-2 internat uyi”, Andijon viloyati, Andijon tumani Boʻtaqara 

shaharchasi, Oq ravot mahalla fuqarolar yigʻini, Talant koʻchasi, 1-uy manzilida 

joylashgan. 

Manzil maʼlumotlari kiritilgandan soʻng, davom etish tugmasi bosilib, navbatdagi 

oynaga oʻtiladi va ekranda muassasa haqida maʼlumotlar paydo boʻladi va unga mos 

muassasa nomi kiritiladi hamda tanlanadi.  

Muassasa nomi toʻliq va tushunarli yozib chiqiladi. 

Muassasa turi tanlanadi – mazkur muassasa yoki tashkilot qanday turga 

mansubligiga qarab tanlanadi. 

Agar muassasa roʻyxatda mavjud boʻlmasa “boshqa idora tashkilot” tanlanadi, 

muassasa turi toʻliq va tushunarli yoziladi. 

 

 
 

Shundan soʻng, ushbu muassasada doimiy yashovchi va roʻyxatga olinishi lozim 

boʻlgan shaxslar soni koʻrsatiladi. 

Agar muassasada respondentlar soni 50 nafar va undan ortiq boʻlsa, soʻrov 

oʻtkazish va roʻyxat varaqalarini toʻldirish ishlari bir necha kun davomida amalga 

oshirilishi mumkin. 

Roʻyxatga olish savolnomasiga kiritilgan maʼlumotlar har kuni planshet orqali 

serverga yuborilishi zarur boʻlgani sababli, bir kunda soʻrovga kiritiladigan shaxslar 

sonini oʻrtacha 50–60 nafar atrofida belgilash tavsiya etiladi. 

Bunday muassasada bir vaqtning oʻzida bir nechta roʻyxatga oluvchi ishlashi 

mumkin. 

Agar planshet qurilmasida server bilan bogʻlanish imkoni boʻlsa, birinchi aʼzo 

haqidagi identifikatsion raqam kiritiladi va tizim orqali uning familiyasi, ismi, 

otasining ismi, tugʻilgan sanasi, jinsi, fuqaroligi va tugʻilgan mamlakati avtomatik 

ravishda chiqadi. 

Agar identifikatsion raqam yoki server bilan bogʻlanish imkoni boʻlmasa, 

bu maʼlumotlar respondentning soʻziga koʻra, qoʻlda kiritiladi. 

Shundan soʻng navbatdagi respondent uchun identifikatsion raqam yoki familiya, 

ism, otasining ismini kiritish oynasi ochiladi va unga nisbatan tegishli savollar beriladi. 

 
Roʻyxatga kiritilgan soʻnggi respondent maʼlumot bergandan keyin, 4-shakl 

toʻldirish yakunlanadi va 2-shaklini toʻldirish oynasi ochiladi. 

Yuqorida keltirilgan savollar 2-shaklda qayta soʻralmaydi, chunki ularning 

javoblari avtomatik ravishda 4-shakl savolnomasidan koʻchiriladi: familiya, ism, 

otasining ismi (agar boʻlsa), identifikatsion raqam, tugʻilgan sana, jins,  

uy xoʻjaligida birinchi boʻlib koʻrsatilgan shaxsga munosabati, oilaviy holati. 

5 - SHAKL 

JISMONIY SHAXSLAR UCHUN QISHLOQ XOʻJALIGINI ROʻYXATGA 

OLISH BOʻYICHA SAVOLNOMANI TOʻLDIRISH TARTIBI 

Qishloq xoʻjaligini roʻyxatga olish boʻyicha jismoniy shaxslar savolnomasini 

toʻldirish tartibi (keyingi oʻrinlarda – Tartib) jismoniy shaxslar uchun qishloq xoʻjaligini 

roʻyxatga olish savolnomasini toʻldirish qoidalarini belgilaydi va roʻyxatga olish davrida 

jismoniy shaxslar uchun ishlab chiqilgan roʻyxatdan oʻtkazish savolnomasini 

toʻldirishda foydalanish uchun moʻljallangan. 

Agar roʻyxatga olish obyekti doirasida bir nechta boshqaruvchilarga ega boʻlgan 

bir nechta mustaqil xoʻjaliklar mavjud boʻlsa, har bir xoʻjalik uchun alohida savolnoma 

toʻldiriladi. 

Savolnoma Oʻzbekiston Respublikasining qishloq xoʻjaligi sohasidagi normativ-

huquqiy hujjatlari, BMTning Oziq-ovqat va qishloq xoʻjaligi tashkiloti (FAO) 

tomonidan tayyorlangan 2020-yildagi Butunjahon qishloq xoʻjaligini roʻyxatga olish 

Dasturi tavsiyalari hamda Mustaqil Davlatlar Hamdoʻstligiga aʼzo davlatlar tajribasi 

asosida ishlab chiqilgan. 

1. Umumiy qoidalar 

Jismoniy shaxslar uchun qishloq xoʻjaligini roʻyxatga olish savolnomasi, soʻrov 

oʻtkaziladigan obyektlarning katta-kichikligidan qatʼiy nazar, barcha statistik birliklar 

(yuridik shaxs tashkil etmagan dehqon xoʻjaliklari va tomorqa xoʻjaliklar) uchun yagona 

hisoblanadi. 

Qishloq xoʻjaligini roʻyxatga olishda statistik birlik deb qishloq xoʻjaligi 

(dehqonchilik, chorvachilik) mahsulotlarini yetishtirayotgan shuningdek, qishloq 

xoʻjaligi chorva mollari va parrandalari mavjud boʻlgan yuridik shaxs tashkil etmagan 

dehqon xoʻjaligi yoki tomorqa xoʻjaligiga aytiladi. 

Dehqon xoʻjaligi meros qilib qoldiriladigan umrbod egalik qilish yoki ijara 

(ikkilamchi ijara) huquqi asosida dehqon xoʻjaligi boshligʻiga berilgan yer uchastkasida 

qishloq xoʻjaligi mahsulotlarini yetishtirishni va realizatsiya qilishni dehqon xoʻjaligi 

aʼzolarining mehnati asosida amalga oshiruvchi xoʻjalikdir. 

Dehqon xoʻjaligi oʻz faoliyatini bogʻdorchilik va uzumchilikka yoki sabzavot  

va poliz ekinlarini yoxud boshqa qishloq xoʻjaligi ekinlarini yetishtirishga ixtisoslashish 

asosida amalga oshiradi.  

Dehqon xoʻjaligining faoliyati tadbirkorlik faoliyati jumlasiga kiradi  

va dehqon xoʻjaligi aʼzolarining istagiga koʻra yuridik shaxs tashkil etgan holda ham, 

yuridik shaxs tashkil etmasdan ham amalga oshirilishi mumkin (“Dehqon xoʻjaligi 

toʻgʻrisida”gi Qonun, 2021-yil 1-aprel, OʻRQ-680). 

Tomorqa xoʻjaligi shaxsiy tomorqa yer uchastkalarida qishloq xoʻjaligi 

mahsulotlarini ham erkin savdo uchun, ham oila ehtiyojlari uchun yetishtirish (qayta 

ishlash) bilan bogʻliq mehnat faoliyatidir. 

Tomorqa xoʻjaligi tadbirkorlik faoliyati hisoblanmaydi va tomorqa xoʻjaligini 

davlat roʻyxatidan oʻtkazish talab etilmaydi. Tomorqa xoʻjaligida qishloq xoʻjaligi 

mahsulotlarini yetishtirish (qayta ishlash) boʻyicha shaxsiy mehnati bilan ishtirok etishga 

asoslangan faoliyatni mustaqil ravishda amalga oshiruvchi shaxs aholi bandligi 

toʻgʻrisidagi qonunchilikda belgilangan tartibda oʻzini oʻzi band qilgan shaxs maqomini 

olishi mumkin. 

Tomorqa xoʻjaligini yuritish uchun ajratilgan shaxsiy tomorqa yer uchastkasida 

yetishtirilgan (qayta ishlangan) qishloq xoʻjaligi mahsulotlari xususiy mulkdir 

(Oʻzbekiston Respublikasining “Tomorqa xoʻjaligi toʻgʻrisida”gi Qonuni, 2021-yil  

1-aprel, OʻRQ-681). 

3. Savolnomani toʻldirishda qoʻyiladigan talablar 

Savolnoma savollariga javoblarni kiritishda unda koʻrsatilgan koʻrsatkichlarning 

oʻlchov birliklariga qatʼiy amal qilinishi zarur. 

Sonli maʼlumotlar quyidagi koʻrsatmalarga muvofiq kiritiladi: 

- ayrim boʻlimlar uchun butun sonlar; 

- boshqa boʻlimlar uchun oʻnlikdan keyin ikkita raqam (masalan: 1,55); 

- koʻrsatkich yoʻq boʻlsa — “0” kiritiladi yoki “mavjud emas” tugmachasi 

belgilanadi. 

Alohida savollarga javoblar «✅» shaklidagi raqamsiz belgi bilan belgilanadi.  

Roʻyxatdan oʻtkazish umrbod egalik huquqi, ijara yoki ikkilamchi ijarada yer 

uchastkalariga ega va/yoki qishloq xoʻjaligi chorva mollari va parrandalari mavjud 

boʻlgan yuridik shaxs tashkil etmagan dehqon xoʻjaliklari va tomorqa xoʻjaliklari uchun 

oʻtkaziladi. 

ESLATMA: 

Roʻyxatga olish 1-shakl savolnomasini toʻldirish jarayonida, ushbu 

savolnomaning II boʻlim 6-savoliga muvofiq quyidagilar soʻralgan: 

6-savol — “Uy xoʻjaligi aʼzolarining 2025-yil davomida qishloq xoʻjalik yerlari 

(tomorqasi) yoki 2026-yilning 15-yanvar holatiga chorva mollari va parrandalari 

boʻlganmi?” savoliga asosan ushbu uy xoʻjaligi aʼzolaridan birining qishloq xoʻjalik yerlari 

(tomorqasi) yoki qishloq xoʻjaligi hayvonlari va parrandalari mavjud boʻlsa, “Ha” javobini 

belgilang.  

 
Ushbu savolda mazkur turar joyda yashovchi uy xoʻjaligi aʼzolari roʻyxatidan qishloq 

xoʻjaligi faoliyati bilan shugʻullanayotgan va bir-biridan mustaqil ravishda boshqaruvni 

amalga oshirayotgan barcha boshqaruvchi shaxslar koʻrsatilgan. 

Qishloq xoʻjaligi faoliyati quyidagi shakllarda amalga oshirilishi mumkin: 

1. Tomorqa xoʻjaligi (agar mavjud boʻlsa, boshqa mahallalar hududida joylashgan 

yer maydonlarini ham oʻz ichiga olgan holda). 

2. Yuridik shaxs tashkil etmagan dehqon xoʻjaligi. 

MAʼLUMOT UCHUN! 

Yuridik shaxs tashkil etgan dehqon xoʻjaliklari 5-Shakl «Jismoniy shaxslar uchun 

qishloq xoʻjaligini roʻyxatga olish boʻyicha savolnoma” ni toʻldirmaydi. 

Ushbu xoʻjaliklar 6-Shakl — «Yuridik shaxslar uchun qishloq xoʻjaligini roʻyxatga 

olish savolnoma”ni e-Stat.4 axborot tizimi orqali Internet tarmogʻida toʻldiradi. 

3. Tomorqa xoʻjaligi va yuridik shaxs tashkil etmagan dehqon xoʻjaligini bir 

vaqtning oʻzida yuritish. 

Agar bir shaxs tomorqa xoʻjaligini ham, yuridik shaxs tashkil etmagan dehqon 

xoʻjaligini ham boshqarsa, ushbu ikki faoliyat turi boʻyicha bitta 5-shakl toʻldiriladi. 

Qishloq xoʻjaligi faoliyatini boshqaruvchi shaxs — bu xoʻjalik rahbari nomidan 

xoʻjalikni boshqaradigan shaxs yoki ushbu xoʻjalik rahbari boʻlib, xoʻjalikdagi kundalik 

moliyaviy va ishlab chiqarish operatsiyalari uchun javobgarlikni oʻz zimmasiga oladi. 

DIQQAT!!! 

Qishloq xoʻjaligi faoliyatini boshqaruvchi shaxslar soniga qarab, shu miqdorda  

5-shakl ketma-ket tarzda toʻldiriladi. 

Respondent uy xoʻjaligi aʼzolari roʻyxatidan dehqon xoʻjaligi yoki tomorqa 

xoʻjaligining boshqaruvchisini belgilashi lozim (familiyasi va ismini tanlanadi). 

 
Misol uchun: 

Ushbu tanlangan shaxs dehqon xoʻjaligi yoki tomorqa xoʻjaligida moliyaviy -

 xoʻjalik faoliyatini toʻgʻridan-toʻgʻri boshqaradi va xoʻjalikda olib borilayotgan qishloq 

xoʻjaligi ishlarda ishtirok etadi.  

(Uy xoʻjaligini rahbari ota, ona yoki voyaga yetgan farzandlari ham boʻlishi 

mumkin) 

Eslatma: 

Agar uy xoʻjaligi bitta dehqon xoʻjaligi yoki tomorqa xoʻjaligiga ega boʻlsa, 

faqat bir boshqaruvchi belgilanadi. 

Agar bir manzildagi individual uyda ikki yoki undan ortiq uy xoʻjaliklari alohida 

moliyaviy-xoʻjalik faoliyatiga ega boʻlgan ikki yoki undan ortiq xoʻjalikni yuritsa, har 

bir xoʻjalikni boshqaruvchi shaxs alohida belgilanadi.  

 
Har bir boshqaruvchi uchun qishloq xoʻjaligini roʻyxatga olishning jismoniy 

shaxslar uchun moʻljallangan 5-shakl savolnomasi alohida ochiladi. 

 

 

Aholini roʻyxatga olish tegishli savolnomalarini toʻldirilishi yakunlangandan 

soʻng, “Jismoniy shaxslar uchun qishloq xoʻjaligini roʻyxatga olish boʻyicha savolnoma 

5-shakl”iga oʻtiladi va ushbu shakl toʻldiriladi. 

Agar respondent tomonidan “Yoʻq” javobi belgilansa, 7-savol ochilmaydi. 

Eslatma: 

Roʻyxatga olish davrida bitta mahalla hududida bitta shaxsga tegishli boʻlgan 

ikki va undan ortiq yer uchastkalariga ega turar joylar mavjud boʻlsa, u holda har 

bir yer uchastkasiga ega turar joy (hovli) uchun alohida savolnoma toʻldirilishi 

lozim.  

Misol uchun: 

Uy egasi Qurbonov Keldiyor nomida Oybek mahallasi hududida (MFY) oʻziga 

tegishli boʻlgan hovli (Oybek MFY, Fidokor koʻchasi 19 uy, jami yer maydoni 12 sotix 

shundan 6 sotix ekin ekiladigan yerga ega) hamda ushbu Oybek MFY da joylashgan 

qoʻshimcha 3 ta yer uchastkalari mavjud boʻlgan turar joylar (hovli) mavjud (1 chi 

turar joyda 8 sotix, 2 chi turar joyda 7 sotix va 3 chi turar joyda 6 sotix ekin ekiladigan 

yerlar mavjud) ushbu turar joylar (hovlilar) boʻyicha har biri uchun alohida savolnoma 

toʻldirilishi kerak. 

Ushbu holat boshqa oila aʼzolarining birida boʻlsa, ular boʻyicha ham alohida  

5 shakl savolnomasi toʻldiriladi. 

I BOʻLIM 

UMUMIY TAVSIF 

1-Savol – 2025-yil davomida xoʻjalikda qishloq xoʻjaligi mahsulotlarini 

yetishtirishning asosiy maqsadi. 

Agar xoʻjalik oʻzi yetishtirgan mahsulotining maʼlum bir qismini sotsa, qolgan 

qismini esa oʻz isteʼmoli uchun ishlatsa, ishlab chiqarishning asosiy maqsadi qiymat 

jihatidan qaysi qismi (oʻz ehtiyoji yoki sotish) koʻproq boʻlsa, shunga koʻra 

belgilanadi. 

Javoblarga qarab, bir yoki bir nechta turdagi qishloq xoʻjaligi mahsulotlari 

va/yoki qishloq xoʻjaligi chorva mollari va parrandalar yetishtirish maqsadlari 

koʻrsatiladi va respondentning javobi asosida quyidagi variantlar belgilanadi (taqdim 

etilgan 4 ta javob variantidan faqat bittasi belgilanadi): 

 
 

 
 

Misol uchun: 

Agar xoʻjalik tomonidan barcha mahsulotlar faqat sotish maqsadida yetishtirilgan 

boʻlsa, “faqat sotish uchun mahsulot yetishtirish” javob varianti tanlanadi; 

Agar xoʻjalik tomonidan yetishtirilgan mahsulotlarining bir qismi sotilgan, qolgan 

qismi esa oʻz ehtiyoji uchun foydalanilgan boʻlsa va sotilgan mahsulotning qiymati 

(javob beruvchi/xoʻjalik rahbari fikriga koʻra) isteʼmol qiymatidan kattaroq boʻlsa, 

“asosan sotish uchun mahsulot yetishtirish, qisman oʻz isteʼmoli ulushi bilan” javob 

varianti tanlanadi. 

Agar xoʻjalik tomonidan yetishtirilgan mahsulotlarining bir qismi sotilgan, qolgan 

qismi esa oʻz ehtiyoji uchun foydalanilgan boʻlsa va isteʼmol qilingan mahsulotning 

qiymati (javob beruvchi/xoʻjalik rahbari fikriga koʻra) sotilgan mahsulot qiymatidan 

kattaroq boʻlsa, “asosan oʻz isteʼmoli uchun mahsulot yetishtirish, qisman sotish 

ulushi bilan” javob varianti tanlanadi. 

Agar xoʻjalik tomonidan barcha mahsulotlar faqat oʻz isteʼmoli uchun 

yetishtirilgan boʻlsa, “faqat oʻz isteʼmoli uchun mahsulot yetishtirish” javob varianti 

tanlanadi. 

Maʼlumot uchun: 

Sotish uchun ishlab chiqarish naqd yoki naqdsiz shaklda sotish yoki boshqa 

mahsulotga almashish tushuniladi. 

Xoʻjalik tomonidan yetishtirilgan qishloq xoʻjaligi mahsulotlarini qarindoshlariga 

berish va sovgʻa qilish – sotish hisoblanmaydi (oila aʼzolariga berish va sovgʻa qilish 

— oʻz isteʼmoli uchun mahsulot yetishtirishga kiradi). 

Oʻz isteʼmoli uchun mahsulot yetishtirish — bu qishloq xoʻjaligi mahsulotlarini  

uy xoʻjaligining oziq-ovqat ehtiyojlarini qondirish va ushbu xoʻjalikda mavjud chorva 

mollarining ozuqasi maqsadida yetishtirishni anglatadi. 

II BOʻLIM 

XOʻJALIKDAGI MEHNAT FAOLIYATI 

1-Savol - Ushbu xonadonda yashovchi, 2025-yil davomida qishloq xoʻjaligi 

faoliyati bilan shugʻullangan xoʻjalik aʼzolarining ish vaqti va ishlagan oylari. 

Ushbu savolga javob berish uchun mazkur turar joyda yashovchi, 15 yoshdan katta 

boʻlgan barcha aʼzolar roʻyxati (1.1-ustun — F.I.O.) taqdim etiladi. 

Mazkur roʻyxatdan, 2025-yil davomida ushbu xoʻjalikda qishloq xoʻjaligi ishlarida 

ishtirok etgan shaxslar uchun 1.2. “Qishloq xoʻjaligi ishlarida ishtirok etganligi” 

ustunida “ha” javobi belgilanadi, qolgan shaxslar uchun esa “yoʻq” javobi belgilanadi. 

“Ha” javobi belgilangan har bir shaxs uchun 1.3.1 va 1.3.2 ustunlari ochiladi. 

1.3.1 ustunida bir kunda ishlangan oʻrtacha ish soatlari soni (butun sonlarda) 

koʻrsatiladi. 

1.3.2 ustunida 2025-yil davomida ishlangan oylar soni (butun sonlarda) 

koʻrsatiladi. 

Misol uchun: 

Xoʻjalikda qishloq xoʻjaligi faoliyati bilan shugʻullanuvchi shaxslar — uy xoʻjaligi 

boshligʻi (otasi) va katta voyaga yetgan oʻgʻli, ular haftasiga 40 soatdan ishlaydi.  

Shuningdek, oxirgi 6 oy mobaynida xonadon boshligʻining turmush oʻrtogʻi ham 

ushbu ish bilan band. 

Shu bilan birga, ularga qishloq xoʻjaligi ishlarini yuritishda har kuni voyaga 

yetmagan 16 yoshli oʻgʻil va 17 yoshli qiz farzandlari hamda davlat tashkilotida 

iqtisodchi boʻlib ishlayotgan 24 yoshli kelin ham yordam beradilar.  

Oʻgʻil va qiz xoʻjalikda chorva mollarini boqishga (kuniga 1 soatdan) hamda 

chorva mollarining turar joylarini (molxona, qoʻyxona) tartibga keltirishda (kuniga  

1 soatdan) yordam beradilar.  

Kelin esa bir kunda ikki mahal (ertalab va kechqurun) sigirlarni sogʻadi (kuniga  

1 soatdan). 

Shuningdek, uy xoʻjaligida kollejda tahsil olayotgan, xoʻjalikning qishloq xoʻjaligi 

faoliyatida ishtirok etmaydigan 2 nafar qiz farzand ham yashaydi. 

Ushbu holat quyidagicha aks ettiriladi: 

1.1. F.I.O. 

1.2. Qishloq 

xoʻjaligi faoliyatida 

ishtirok etganligi: 

ha; yoʻq 

1.3. Bandligi 

1.3.1. soat 

(bir kunda) 

1.3.2. oylar  

(1–12) 

Yuldashev Nurulla 

 Gaybullayevich (ota) 
ha 6 12 

Yuldasheva Shirin 

Rustamovna (ona) 
ha 2 6 

Yuldashev Sherzod  

Nurullayevich (katta 

oʻgʻli) 

ha 6 12 

Yuldasheva Aida  

Nematovna (kelini) 
ha 1 12 

Yuldashev Behruz  

Nurullayevich (oʻgʻli) 
ha 2 12 

Yuldasheva Sevinch  

Nurullayeva (qizi) 
ha 2 12 

Yuldasheva Lola  

Nurullayeva (qizi) 
yoʻq X X 

Yuldasheva Nargiza  

Nurullayeva (qizi) 
yoʻq X X 

 

A-Savol. Yashab turgan joyingizdagi tomorqa yerini ham qoʻshgan holda, 

2025-yilda foydalanishingizda jami nechta ekin ekilgan, ekin ekilmagan (boʻsh 

turgan) hamda bogʻdorchilik yer maydonlari mavjud boʻlgan? 

Ushbu savolga javob berishda xoʻjalik foydalanishida boʻlgan barcha yer 

maydonlarining soni koʻrsatiladi (ularning joylashgan manzilidan qatʼiy nazar, hatto bir 

mahalla hududida joylashgan boʻlsa ham). 

III, IV va V boʻlimlar A-savolda koʻrsatilgan yer maydonlari soniga muvofiq har 

bir yer maydoni uchun alohida toʻldiriladi. 

Misol uchun: 

1. Uy xoʻjaligi turar joyi bilan tomorqa yer maydoni mavjud hovlida istiqomat 

qiladi. Roʻyxatga olish davrida ushbu turar joy boʻyicha 1-shakl, unda yashovchi 

shaxslar uchun 2-shakl hamda tomorqa yer maydoni boʻyicha 5-shakl toʻldiriladi.  

5-shakldagi A-savolga yerlar soniga 1 (bir) raqami va yer maydonining manziliga 

yashab turgan hovli manzili kiritiladi. 

Faqat tomorqa yeri mavjud xoʻjaliklar uchun 5-shaklning A-savolida  

yer maydonlari soni 1 ta deb koʻrsatiladi. 

Tomorqa yeridan tashqari boshqa manzillardagi foydalanilayotgan yoki 

foydalanilmayotgan turar joysiz yerlar boʻyicha 5-shakldagi A-savolga javob kiritish 

quyidagi misollarda keltirilgan: 

1. Uy xoʻjaligi oʻzi yashab turgan mahallada joylashgan tomorqa yer maydoniga 

(turar joy binosi bilan) ega, shuningdek qoʻshimcha ravishda shu mahallada joylashgan 

turar joy binosisiz yer maydonini ijaraga olgan. 

Bu holda A-savolda yer maydonlari soni 2 ta deb koʻrsatiladi va 5-shaklning III, 

IV va V boʻlimlari ikki marta, yaʼni har bir yer maydoni uchun alohida toʻldiriladi. 

2. Uy xoʻjaligi soʻrov oʻtkazilayotgan Navoiy viloyati Zarafshon shaharining 

“Navroʻz” mahallasida joylashgan tomorqa yer maydoniga (turar joy binosi bilan) ega. 

Shuningdek, Navoiy viloyati Karmana tumanining “Kattamachit” mahallasida 

joylashgan turar joy binosisiz yer maydoniga ega. 

Ushbu holatda A-savolda yer maydonlari soni 2 ta deb koʻrsatiladi  

va 5-shaklning III, IV va V boʻlimlari 2-marta, yaʼni har bir yer maydoni uchun alohida 

toʻldiriladi. 

 

III BOʻLIM 

YER RESURSLARI VA ULARDAN FOYDALANISH 

1-Savol. Yer maydonlari joylashgan manzilni koʻrsating. 

Quyidagilar koʻrsatiladi: 

- hudud nomi (Qoraqalpogʻiston Respublikasi, viloyatlar va Toshkent shahri); 

- tuman yoki shahar nomi; 

- mahalla nomi. 

Maʼlumot uchun! 

Agar respondent ekin maydonlarining oʻlchamini baholashda qiynalsa, intervyuyer 

(mahalla yettiligi) respondentning roziligi bilan barcha ekin maydonlari hamda ekin 

turlari boʻyicha maydonlarni taxminan oʻlchab aniqlaydi.  

2-Savol - 2026-yilning 15-yanvar holatiga yer uchastkasiga boʻlgan egalik 

huquqi va ularning maydoni (sotix, 0,01 aniqlikkacha). 

Xoʻjalik yer maydoniga oid maʼlumotlar muayyan bir vaqt nuqtasiga, yaʼni  

2026-yilning 15-yanvar holatiga boʻlishi kerak. Agar mulkdor yer uchastkasi mavjud 

turar joyni hisobga olish kuniga qadar sotib olgan boʻlsa, unda sotib olingan yer 

uchastkasi mavjud turar joy  xoʻjalik yer maydoni tarkibiga kiritilishi kerak. Agar 

xoʻjalik yer uchastkasi mavjud turar joyni hisobga olish kunigacha sotgan boʻlsa, ushbu 

yer maydoni umumiy maydondan chiqarib tashlanishi lozim. 

Ushbu savolga 2026-yilning 15-yanvar holatiga barcha egalik huquqidagi yer 

uchastkalari va ularning maydoni quyidagi variantlar boʻyicha belgilanadi (taqdim 

etilgan 5 ta javob variantlaridan barchasi ham tanlanishi mumkin). 

Quyidagi variantlar koʻrsatiladi: 

 Yerga boʻlgan egalik huquqi 
Yer maydonining 

oʻlchami (sotix) 

2.1 umrbod egalik qilish huquqi  

2.2 ijaraga olingan (toʻliq, auksion orqali, lot)  

2.3 ikkilamchi ijaraga olingan  

2.4 ijaraga berilgan yerlar  

2.5 

boshqa yerlar (xoʻjalikka tegishli boʻlmagan, 

biroq xoʻjalik tomonidan qishloq xoʻjaligi 

maqsadlarida foydalanilayotgan mahalla 

hududidagi yerlar) 

 

 

“Umrbod egalik qilish huquqi” - meros qilib qoldiriladigan umrbod egalik 

qilish huquqi asosida dehqon xoʻjaliklari (yuridik shaxs tashkil etgan, etmagan holda 

ham) va tomorqa xoʻjaliklari egalariga taqdim etiladigan yer uchastkalari 

tushuniladi. 

“Ijaraga olingan (toʻliq, auksion, lot)” — uy xoʻjaligi tomorqasi hududidan 

tashqarida qishloq xoʻjaligi maqsadlarida vaqtincha foydalanilayotgan, ogʻzaki, yozma 

shartnomasi yoki onlayn-auksion savdo asosida ijaraga olingan yer uchastkalari 

kiritiladi; 

“Ikkilamchi ijaraga olingan” – uy xoʻjaligi tomorqasi hududidan tashqarida 

qishloq xoʻjaligi maqsadlarida vaqtincha foydalanilayotgan, jismoniy yoki yuridik shaxs 

(ijarachi)dan ogʻzaki yoki yozma subijara shartnomasi asosida ijaraga olingan yer 

uchastkalari kiritiladi; 

“Ijaraga berilgan” — bir shaxs (ijaraga beruvchi) oʻz yerlarini boshqa shaxsga, 

maʼlum muddatga, belgilangan shartlar asosida, ijara haqi evaziga yoki toʻlovsiz 

foydalanish uchun berilishi. Bunda ijaraga berilgan yer maydoni umrbod egalik qilish 

huquqi asosidagi yer maydonidan kichik boʻlishi lozim. 

“Boshqa yerlar” — xoʻjalik yer uchastkasining asosiy yer maydoni tarkibiga 

kirmagan (rasmiylashtirilgan hujjat asosida kirmagan) uy hududidan tashqarida, yaʼni 

koʻcha tomonida, yon atroflaridagi (uyga tutash hududlarda) xoʻjalik tomonidan 

qishloq xoʻjaligi mahsulotlari yetishtirilayotgan, mevali, manzarali (terak, archa, tol  

va boshqalar) daraxtlar ekilgan mahalla hududidagi yer uchastkalari.  

Misol uchun: 

Uy xoʻjaligi umrbod egalik qilish huquqi asosida 20 sotix tomorqa yer maydoniga 

ega boʻlib, shundan 5 sotixi ijaraga berilgan. Shuningdek, fermer xoʻjaligidan tomorqa 

yer maydoniga bevosita tutashgan 15 sotix yer maydoni ikkilamchi ijaraga olingan. 

Bundan tashqari, uy darvozasi tashqarisi (koʻcha tomoni)da joylashgan, 

xoʻjalikning asosiy yer maydoniga kirmaydigan yana 4 sotix yer maydoni mavjud. 

Ushbu 4 sotix yer maydonida uy xoʻjaligi rahbari tomonidan 20 tup olma va 10 tup nok 

daraxti ekilgan. Mazkur 4 sotix yer maydoni boshqa yerlar toifasiga kiradi. Ushbu  

20 tup olma va 10 tup nok daraxti toʻliq hisobga olinishi lozim. 

Eslatma: 

Agar uy xoʻjaligi tomorqa yer maydonidan tashqarida, unga tutash holda (tomorqa 

yonida) joylashgan yer maydonlaridan foydalansa, barcha ushbu yerlar bitta manzil 

boʻyicha bitta yer maydoni sifatida hisobga olinadi. 

Yer maydonlariga egalik qilish huquqlari boʻyicha javob variantlarini toʻldirish 

namunasi: 

 Yerga boʻlgan egalik huquqi 
Yer maydonining 

oʻlchami (sotix) 

2.1 umrbod egalik qilish huquqi 20 

2.2 ijaraga olingan (toʻliq, auksion orqali, lot) 0 

2.3 ikkilamchi ijaraga olingan 15 

2.4 ijaraga berilgan yerlar 5 

2.5 

boshqa yerlar (xoʻjalikka tegishli boʻlmagan, 

biroq xoʻjalik tomonidan qishloq xoʻjaligi 

maqsadlarida foydalanilayotgan mahalla 

hududidagi yerlar) 

4 

 

Eslatma:  

Savolnoma toʻldirilganda yer maydoni koʻrsatkichlari sotixda  

(0,01 sotixgacha aniqlikda) aks ettirilishi kerak. 

Yer uchastkalari maydonlari haqidagi maʼlumotlarni toʻldirishda quyidagilarga 

eʼtibor berish lozim: 

1 m² = 0,01 sotix; 

10 m² = 0,1 sotix; 

100 m² = 1 sotix; 

10 000 m² = 1 gektar; 

1 gektar = 100 sotix. 

Agar umumiy yer maydoni, masalan, 1 gektar boʻlsa, III boʻlimning  

3-savoli, 3 satrga 100 sotix deb kiritilishi lozim. 

 

3 - SAVOL – 2025-yil davomida xoʻjalik tasarrufidagi yer maydoni  

va ularning foydalanish turlari boʻyicha taqsimlanishi. 

Xoʻjalikning umumiy yer maydonini yerdan foydalanish turlari boʻyicha hisobga 

olish 2025-yil foydalanish holatiga koʻra amalga oshiriladi. 

Savolnomaning qishloq xoʻjaligi ekinlari maydonlari haqidagi maʼlumotlar 

toʻldirilganda quyidagi qoidalarga rioya qilish kerak:  

- qishloq xoʻjaligi ekinlari ekin maydonlari haqidagi maʼlumotlarni toʻldirishda 

2025-yil hosili uchun ekilgan asosiy (birlamchi) ekinlar hisobga olinadi; 

- qishloq xoʻjaligi ekinlari maydonlari asosiy maqsadga koʻra koʻrsatilishi lozim. 

Eslatma: 

Agar xoʻjalikda yerlar navbatma-navbat ishlov berish asosida foydalanilayotgan 

boʻlsa, u holda umumiy yer maydoniga quyidagilar kiritilishi lozim: 

- ekin ekilgan maydonlar; 

- shuningdek, roʻyxatga olish kunida hali ekilmagan yoki koʻchat qilinmagan, lekin 

ishlov berish uchun tayyorlangan yerlar. 

Yer uchastkasining umumiy yer maydoni III Boʻlim, 2-savoldagi barcha  

(2.1, 2.2, 2.3, 2.5) satrlar yigʻindisidan 2.4-satr (ijaraga berilgan yerlar) qiymatini 

ayirib tashlagan holda roʻyxatga olinadi va xoʻjalikning amaldagi egaligida  

va foydalanishida boʻlgan (foydalanilayotgan va foydalanilmayotgan) barcha yerlarni 

qamrab oladi. 

Shu bilan birga, quyidagilarga eʼtibor bering: 

III-boʻlimning 2-savolida koʻrsatilgan yer maydonlari yigʻindisi (2.1+2.2+2.3+2.5–

2.4 satrlar) har doim ham 3-savolning 3-satri “Umumiy yer maydoni” bilan teng 

boʻlavermasligi mumkin. Bunga hisobga olish davrlarining farqliligi sabab boʻladi: 

2-savol uchun - 2026-yil 15-yanvar holatiga, 

3-savol uchun - 2025-yil davomida. 

Bu holat xoʻjalikda 2025-yil davomida foydalanilgan, biroq 2026-yil 15-yanvar 

holatiga kelib foydalanishda boʻlmagan yer maydonlari mavjud boʻlgan taqdirda yuzaga 

keladi. 

Masalan, xoʻjalik rahbari 2025-yil davomida yer maydonini ijaraga olib, yil oxiriga 

kelib uni qaytarib bergan boʻlishi mumkin yoki 2025-yil davomida oʻziga tegishli yer 

maydonidan foydalangan, biroq yil oxiriga kelib ushbu yer maydonini sotgan boʻlishi 

mumkin. 

Umumiy yer maydoni 

shu jumladan: 

3.1 Qishloq xoʻjaligi maqsadlarida foydalanilgan yerlar, jami: 

3.1.1 ekin (haydalgan) yerlar 

shu jumladan:  

3.1.1.1 bir yillik ekinlar ekilgan ochiq yerlar (gullar, koʻp yillik oʻtlar  

va ozuqa uchun bedani hisobga olgan holda);  

3.1.1.2 yopiq yerlar (issiqxonalar);  

3.1.1.3 vaqtincha ekilmagan yerlar; 

3.1.2 koʻp yillik ekinlar yer maydonlari; 

3.1.3 tabiiy pichanzorlar va yaylovlar bilan band boʼlgan yerlar; 

3.1.4 xoʻjalik maqsadlarida foydalanilgan yerlar; 

3.2 oʻrmon va boshqa oʻrmon bilan qoplangan yerlar; 

3.3 baliq boqish (akvakultura) uchun foydalaniladigan yerlar; 

3.4 yuqoridagi turlarga kiritilmagan boshqa yer maydonlari. 

3.1.1.1, 3.1.1.2, 3.1.1.3, 3.1.2, 3.1.3, 3.1.4, 3.2, 3.3 – satrlar toʼldiriladi.  

3.1, 3.1.1 va 3.4 satrlar avtomatik tarzda toʻldiriladi. 

Bir yillik ekinlar ekilgan ochiq yerlar — ekinlari bir yil ichida ekilib, hosili 

olinadigan ekinlar yetishtiriladigan yer maydonlaridir. 

Yopiq yerlar - dehqonchilik mahsulotlarini nazorat qilinadigan sharoitlarda 

(zarur harorat, namlik va yoritishni taʼminlagan holda) yetishtirish uchun moʻljallangan, 

shisha, plastmassa yoki boshqa materiallardan tayyorlangan tomli doimiy 

inshootlar ostida joylashgan hududlardir. 

Bunday inshootlarda bir yillik va koʻp yillik ekinlar yetishtirilishi mumkin. 

Issiqxonalar – sunʼiy ravishda (neft, gaz, elektr energiyasi, koʻmir, oʻtin va boshqalar 

yordamida) isitiladigan inshoot boʻlib, ularda qishloq xoʻjaligi ekinlaridan yil davomida hosil 

olishni tashkil qilish mumkin boʻlib, ekishdan boshlanib to hosilni yigʻib olish bilan 

tugallanadigan davrni oʻz ichiga oladi. 

Issiqxonalarning maqbul balandligi 2 metr atrofida va undan ham baland boʻlishi 

mumkin. Issiqxonalarning balandligi ularning ichida qishloq xoʻjaligi ekinlariga ishlov berish 

uchun nafaqat odamlar, balki qishloq xoʻjaligi texnikalarining ham bemalol harakatlanishini 

taʼminlashi zarur. 

Vaqtincha ekilmagan yerlar (dam olayotgan) haydaladigan yerlar boʻlib, yerga 

qayta ishlov berishdan oldin uzoq muddat dam oladi. Bunday holat xoʻjalikning almashlab 

ekish tizimining bir qismi boʻlishi mumkin yoki odatda ekiladigan ekinlar suv toshqini, suv 

tanqisligi yoki boshqa sabablar oqibatida ekilmasligi yoxud oʻtqazilmasligi natijasida yuzaga 

kelishi mumkin.  

Koʻp yillik ekinlar yer maydonlariga bir necha yillar davomida takroriy ekishni talab 

qilmaydigan koʻp yillik ekinlarni yetishtirish uchun foydalaniladigan yerlar, nastarin kabi 

gulli daraxtlar va butalar bilan band yerlar, koʻchatzorlar (oʻrmon daraxtlari koʻchatzorlari 

bundan mustasno, ular “oʻrmonlar yoki boshqa oʻrmon bilan qoplangan yerlar” toifasiga 

kiritilishi kerak) kiradi. Tabiiy pichanzorlar va yaylovlar bilan band yerlar koʻp yillik ekinlar 

ekiladigan yerlar jumlasiga kirmaydi.  

Tabiiy pichanzorlar va yaylovlar bilan band yerlarga uzoq vaqt davomida (besh 

yil va undan ortiq) ham madaniy, ham tabiiy (tabiiy pichanzorlar yoki yaylovlar) oʻtli ozuqa 

oʻsimliklarini yetishtirish uchun foydalaniladigan yerlar kiradi.  

Ekstensiv usulda foydalaniladigan yaylovlar: 

Masalan, agar xoʻjalik umumiy foydalanishdagi yaylovlarda chorva mollarini 

boqsa, bunday yaylovlar xoʻjalikning umumiy yer maydoniga kiritilmaydi. 

Agar xoʻjalik yaylov yerlaridan ijara asosida foydalanilayotgan boʻlsa, ijara 

turidan kelib chiqqan holda, ushbu yer maydonlari mos ravishda “Ijaraga olingan 

yerlar”-2.2 satr yoki “Ikkilamchi ijaraga olingan yerlar”-2.3 satr satrida aks ettiriladi  

va ushbu boʻlim 3 savolining “Tabiiy pichanzorlar va yaylovlar band yerlar”  

3.1.3-satrida koʻrsatiladi. 

Xoʻjalik ehtiyojlari uchun foydalanilgan yerlar — xoʻjalik egasining uyi,  

uy atrofidagi hovli, molxona(lar), otxona(lar), somonxona, traktorlar uchun garaj, 

parranda kataklari joylashgan va boshqa yerlar. 

DIQQAT! 

Agar, turar joy (hovli) tomorqa yeriga ega va uy xoʻjaligi ushbu tomorqada 

qishloq xoʻjaligi mahsulotlarini yetishtirayotgan boʻlsa, uy xoʻjaligi istiqomat 

qilayotgan turar joyning qurilish osti maydoni va atrofidagi hovli yeri (yoʻlaklar) 

qishloq xoʻjaligi maqsadlarida foydalanilayotgan bino va inshootlarni (molxona, 

somonxona, traktorlar uchun garaj, parranda kataklarini) qoʻshgan holda 3.1.4 “xoʻjalik 

maqsadlarida foydalanilgan yerlar” satrida koʻrsatishi lozim.    

Agar, uy xoʻjaligi istiqomat qilayotgan turar joy (hovli)da qishloq xoʻjaligi 

mahsulotlari yetishtirilmasa hamda umuman qishloq xoʻjaligi faoliyati bilan 

shugʻullanmasa, uy xoʻjaligi istiqomat qilayotgan turar joyning qurilish osti maydoni  

va atrofidagi hovli yeri (yoʻlaklar) 3.4 “yuqoridagi turlarga kiritilmagan boshqa yer 

maydonlari” satrida koʻrsatishi lozim. 

Oʻrmonlar va boshqa oʻrmon bilan qoplangan yerlar – maydoni 0,5 gektardan ortiq, 

balandligi 5 metrdan (m) va oʻrmon bilan qoplanganligi 10% dan ortiq boʻlgan yoki oʻsish 

joyida ushbu chegaraviy qiymatlarga yetishi mumkin boʻlgan daraxtlar boʻlgan yerlar. 

Bunga tabiiy va sunʼiy ekilgan oʻrmonlar kiradi. 

 Bunga tabiiy va sunʼiy ekilgan oʻrmonlar kiradi. Oʻrmonlar va boshqa oʻrmon 

bilan qoplangan yerlarga 5 yil ichida oʻrmonga aylantirilishi moʻljallangan oʻrmon yoʻllari, 

yongʻinga qarshi yoʻlaklar va boshqa kichik ochiq maydonlar, shuningdek, daraxtlar 

vaqtincha oʻsmaydigan maydonlar (oʻrmon tuzish doirasida oʻrmonni toʻliq kesish, tashlab 

ketilgan almashlab ekish yoki tabiiy ofat natijasida) kiradi. Bu yerda shamol toʻsqichlar, 

shamoldan himoyalovchi yoʻlaklar va maydoni 0,5 gektardan ortiq va kengligi 20 metrdan 

ortiq boʻlgan daraxtlar qatorlari kiritiladi. Oʻrmonning ajralmas qismini tashkil etuvchi 

oʻrmon daraxtlari koʻchatzorlarini ham ushbu toifaga kiritish kerak.  

Baliq boqish (akvakultura) uchun foydalanilgan yerlar deganda xoʻjalikda 

akvakultura uchun foydalaniladigan suvlar maydoni tushuniladi. U ikki xil boʻlishi mumkin: 

quruqlikdagi va ichki suvlardagi. Soʻnggi turdagi maydonlar akvakultura maqsadlarida 

foydalanish uchun ijaraga olingan suv maydonlarining bir qismidir. Bunday suv havzalariga 

daryolar, koʻllar, suv omborlari, toʻgʻonlar, kanallarning qismlari kirishi mumkin. 

Shuningdek, akvakultura maydoni tarkibiga yordamchi inshootlar ham qoʻshiladi, masalan, 

havza qirgʻogʻidagi toʻgʻon yoki damba devorlari hamda suv yuzasidagi suzuvchi tuzilmalar 

(qafaslar, pontonlar va h.k.). 

Yer usti akvakulturasi sholi dalalari, hovuzlar, basseynlar, kanallar va xoʻjalikning 

boshqa yer maydonlarida amalga oshiriladi.  

Akvakultura uchun ajratilgan yer maydoni tarkibiga suv havzalaridagi baliqchilik 

pitomniklarining yer maydoni kiritilishi kerak, ammo omborxonalar, baliqni qayta ishlash 

binolari, laboratoriyalar va ofislar kabi akvakultura bilan bogʻliq yerda joylashgan inshootlar 

maydoni hisobga olinmasligi lozim.  

Yuqoridagi turlarga kiritilmagan boshqa yer maydonlari — xoʻjalik ichidagi 

yoʻllar va soʻqmoqlar; baliqchilikda foydalanilmaydigan kanallar; zovurlar; koʻllar va boshqa 

suv havzalari; qirgʻoq boʻyi hududlar; maysazorlar va boshqalar. 

Misol uchun: 

1. Uy xoʻjaligi soʻrov oʻtkazilayotgan Buxoro viloyati Kogon shaharining 

“Navroʻz” mahallasida joylashgan tomorqa yer maydoniga (turar joy binosi bilan) ega. 

Uy xoʻjaligi yashab turgan tomorqasining jami 20 sotixdan: 

- 5 sotix — qoʻshnisiga vaqtinchalik foydalanishga (ijaraga) bergan; 

- 4 sotix — turar joy binolari va hovli yuzining (bruschatka bilan yotqizilgan qismi) 

maydoni tashkil etadi; 

- 4 sotixda — bir yillik ekinlar (sabzavotlar, kartoshka, beda, gullar); 

- 2 sotix yopiq yerda — pomidor yetishtirilgan;  

- 3 sotixda — koʻp yillik mevali daraxt va butalar (2 tup olma, 2 tup oʻrik, 2 tup 

gilos, 2 tup shaftoli, 2 tup olcha mavjud va ularning orasiga turli xil sabzavotlar ekilgan, 

shuningdek, 1 sotixda malina va 5 tup tok (uzum) ekilgan); 

- 1 sotix yerda molxona qurilgan; 

- 1 sotix yer oxirgi 12 oy davomida boʻsh qoldirilgan. 

Shu bilan birga uy xoʻjaligining darvozasidan tashqari (koʻcha tomonida) va atrof 

qismida ham mahallaga tegishli 4 sotix yer maydonida ushbu xoʻjalikka tegishli 4 tup 

tol, 5 tup terak, 6 tup pavlovniya, 2 tup tut, 2 tup archa daraxti mavjud. 

2. Shuningdek, Buxoro viloyati Buxoro tumanining “Navoiy” mahallasida 

joylashgan turar joysiz 15 sotix yer yer maydoniga ega:  

- 10 sotixga yem — xashak uchun makkajoʻxori,  

- 5 sotixga — loviya ekilgan. 

Ushbu holatda A-savolda yer maydonlari soni 2 ta deb koʻrsatiladi  

va 5-shaklning III, IV va V boʻlimlari 2-marta, yaʼni har bir yer maydoni uchun alohida 

toʻldiriladi. 

Yuqoridagilarni hisobga olgan holda uy xoʻjaligi tomonidan foydalanilayotgan 

yerlar quyidagicha taqsimlanadi: 

 

1. Buxoro viloyati Kogon shaharining “Navroʻz” mahallasida joylashgan 

birinchi tomorqa yer maydoni boʼyicha: 

  Maydon (sotix) 

3 Umumiy yer maydoni 19 

3.1 
qishloq xoʻjaligi maqsadlarida foydalanilgan 

yerlar, jami (3.1.1+3.1.2+3.1.3+3.1.4) 
19 

3.1.1 
ekin (haydalgan) yerlar 

shundan: (3.1.1.1+3.1.1.2+3.1.1.3) 
7 

3.1.1.1 
bir yillik ekinlar ekilgan ochiq yerlar (shu jumladan, 

koʻp yillik oʻtlar va ozuqa uchun beda) 
4 

3.1.1.2 yopiq yerlar (issiqxonalar) 2 

3.1.1.3 vaqtincha ekilmagan yerlar 1 

3.1.2 koʻp yillik ekinlar yer maydonlari 7 

3.1.3 
tabiiy pichanzorlar va yaylovlar bilan band boʻlgan 

yerlar 
0 

3.1.4 xoʻjalik maqsadlarida foydalanilgan yerlar 5 

3.2 oʻrmon va boshqa oʻrmon bilan qoplangan yerlar 0 

3.3 
baliq boqish (akvakultura) uchun foydalanilgan 

yerlar 
0 

3.4 
yuqoridagi turlarga kiritilmagan boshqa yer 

maydonlari 
0 

Undan soʻng, birinchi maydoni boʻyicha IV va V boʻlimlari toʻldiriladi. 

 

2. Shuningdek, Buxoro viloyati Buxoro tumanining “Navoiy” mahallasida 

joylashgan ikkinchi turar joysiz 15 sotix yer maydoni boʼyicha: 

 

  Maydon (sotix) 

3 Umumiy yer maydoni 15 

3.1 
qishloq xoʻjaligi maqsadlarida foydalanilgan 

yerlar, jami (3.1.1+3.1.2+3.1.3+3.1.4) 
15 

3.1.1 
ekin (haydalgan) yerlar 

shundan: (3.1.1.1+3.1.1.2+3.1.1.3) 
15 

3.1.1.1 
bir yillik ekinlar ekilgan ochiq yerlar (shu jumladan, 

koʻp yillik oʻtlar va ozuqa uchun beda) 
15 

3.1.1.2 yopiq yerlar (issiqxonalar) 0 

3.1.1.3 vaqtincha ekilmagan yerlar 0 

3.1.2 koʻp yillik ekinlar yer maydonlari 0 

3.1.3 
tabiiy pichanzorlar va yaylovlar bilan band boʻlgan 

yerlar 
0 

3.1.4 xoʻjalik maqsadlarida foydalanilgan yerlar 0 

3.2 oʻrmon va boshqa oʻrmon bilan qoplangan yerlar 0 

3.3 
baliq boqish (akvakultura) uchun foydalanilgan 

yerlar 
0 

3.4 
yuqoridagi turlarga kiritilmagan boshqa yer 

maydonlari 
0 

Undan soʻng, ikkinchi yer maydoni boʻyicha IV va V boʻlimlari toʻldiriladi. 

IV-BOʻLIM 

SUGʻORISH 

Sugʻorish — yomgʻirdan tashqari hollarda, yaylovlar holatini yaxshilash yoki ekinlar 

hosildorligini oshirish maqsadida tuproqni suv bilan sunʼiy namlashdir. Sugʻorish, odatda, 

ekinlarga suv yetkazib berish uchun moʻljallangan infratuzilma va jihozlar mavjudligini 

nazarda tutadi (masalan, sugʻorish kanallari, nasoslar, yomgʻirlatib sugʻorish uskunalari yoki 

lokallashtirilgan sugʻorish tizimlari). Shuningdek, chelak, leyka va boshqa anjomlardan 

foydalanib oʻsimliklarni qoʻlda sugʻorish ham sugʻorishga kiradi. Daryo yoki boshqa suv 

oqimlarining havzadan toshishi natijasida yerlarning nazoratsiz suv bosishi sugʻorish deb 

hisoblanmaydi.  

Sugʻorish — bu suv manbaidan suvni olib, uni qishloq xoʻjaligi ekinlariga yetkazib 

berish jarayonining har qanday turini oʻz ichiga oladi. Sugʻorish uchun suv turli manbalardan 

— daryolar, suv omborlari, quduqlar va boshqa manbalardan olinishi mumkin. Sugʻorish 

suvi katta hududda joylashgan bir nechta xoʻjaliklarga xizmat qiluvchi keng qamrovli 

sugʻorish tizimi orqali yoki mahalliy suv tarmogʻi orqali (masalan, bir mahallaga xizmat 

qiluvchi) yetkazilishi mumkin. Shahar va shahar atrofi hududlarida sugʻorish shlanglar  

va chelaklar yordamida amalga oshiriladi, baʼzan bu jarayonda shahar (munitsipal) suv 

taʼminoti tizimidan ham foydalaniladi.  

Sugʻoriladigan yerlar — qishloq xoʻjaligida foydalanish va sugʻorish uchun yaroqli 

boʻlgan, suv resurslari shu yerlarni sugʻorishni taʼminlay oladigan sugʻorish manbai bilan 

bogʻlangan doimiy yoki muvaqqat sugʻorish tarmogʻiga ega boʻlgan yerlar. 

1-Savol – 2025-yil davomida ushbu yer uchastkasi kamida bir marta boʻlsa ham 

sugʻorilganmi? 

Yer maydoni 2025-yil davomida kamida bir marta sugʻorilgan boʻlsa, u amalda 

sugʻorilgan yer hisoblanadi. 

Agar yer maydoni sugʻorilgan boʻlsa, 1.1-satr “Ha” javobi belgilanadi. 

Agar yer maydoni sugʻorilmagan boʻlsa, 1.2-satr “Yoʻq” javobi belgilanadi. 

Agar “Ha” javobi belgilansa, suv manbalari boʻyicha savol (2-savol) va sugʻorish 

usullari boʻyicha savol (3-savol) ochiladi. 

 

 
2-Savol – Qishloq xoʻjalik yerlarini sugʻorish uchun 2025-yil davomida 

foydalanilgan suv manbalari 

Savolnomani toʻldirishda xoʻjalikda qoʻllanilayotgan sugʻorish manbalarini quyidagi 

roʻyxat asosida koʻrsatish lozim (taqdim etilgan 5 ta javob variantlaridan barchasi ham 

tanlanishi mumkin): 

Misol uchun: 

Xoʻjalik qishloq xoʻjaligi yerlarini sugʻorish uchun yerusti suvlari  

(kanal suvi) va vodoprovod suvidan foydalangan. Shu asosda quyidagi roʻyxatdan  

1 va 3-bandlar belgilanadi. 

 
 

Yer usti suvlar — bu yer yuzidagi suvlar boʻlib, ular sugʻorish uchun 

qoʻllaniladi, masalan, choʻkmalar, daryolar, suv omborlari, hovuzlar, koʻllar, ariqlar, 

kanallar, aniq suv omborlari. 

Yer ostitagi suvlar - bu yer ostida, suvni saqlaydigan qatlamlarda joylashgan 

suvlardir, yaʼni tuproqdagi, tuproq suvlari darajasidan pastroqdagi toʻyinganlik 

zonasidagi suvlardir, yerdagi boʻshliqlar suv bilan toʻldirilgan. Odatda ular quduqlardan 

chiqariladi. 

Vodoprovod suvi — markazlashtirilgan suv taʼminoti tizimi (kommunal yoki 

maxsus qishloq xoʻjaligi tizimi) orqali kelayotgan suv. 

Tozalangan oqava suvlar — bu oqava (xonadon yoki ishlab chiqarish) suvlar 

boʻlib, ularning tozalanganlik darajasi sugʻorish uchun moʻljallangan.  

3 - Savol. Oxirgi 12 oy davomida qishloq xoʻjaligi yerlarini sugʻorishda 

foydalanilayotgan sugʻorish usullari 

Respondent savolnomani toʻldirishda xoʻjalikda qoʻllanilayotgan sugʻorish 

usullarini quyidagi roʻyxat asosida koʻrsatish lozim (taqdim etilgan 4 ta javob 

variantlaridan barchasi xam tanlanishi mumkin): 

Misol uchun: 

Xoʻjalik qishloq xoʻjaligi yerlarini sugʻorishda yerusti sugʻorish  

va tomchilatib sugʻorish usullaridan foydalangan. Shu sababli quyidagi roʻyxatdan 1 va 

2-bandlar belgilanadi: 

Tomchilatib sugʻorish — qishloq xoʻjaligi ekinlarini parvarishlashda 

oʻsimlikning ildizi yonidagi zonaga uning ehtiyojiga mos miqdordagi suvni yetkazib 

beradigan sugʻorish usuli. 

Yomgʻirlatib sugʻorish — qishloq xoʻjaligi ekinlarini sugʻorishning tuproq  

va oʻsimliklar sathi ustiga imkon boricha tabiiy yomgʻirlatishni imitatsiya qiluvchi 

sepish tarzida suv yetkazib beradigan usuli, xususan: 

keng qamrovli yomgʻirlatib sugʻorish tizimi — aylanma yoki frontal 

harakatlanuvchi agregatlar yordamida suv yetkazib beradigan yomgʻirlatib sugʻorish 

tizimi; 

“sprinkler” tizimi — statsionar kalta purkovchi uskunalar yordamida suv 

yetkazib beradigan yomgʻirlatib sugʻorish tizimi; 

mobil yomgʻirlatib sugʻorish tizimi — koʻchma tirkama va baraban tipidagi 

agregat yordamida ekinlarni yomgʻirlatib sugʻorish tizimi; 

Egiluvchan quvur orqali suvgʻorish — suvning ekinlarning ildizlariga 

toʻgʻridan-toʻgʻri egiluvchan quvurlar orqali, kichik teshiklari (kapelnitsalar yoki 

emitterlar) orqali berilishi. 

Izoh: Yerusti sugʻorish usuli suvni manbaadan yerga yetkazish usulini oʻz ichiga 

olmaydi. Suvni yetib keltirish gravitatsiya kuchi yoki nasoslar yordamida amalga 

oshirilishi mumkin.  

 

V-BOʻLIM 

QISHLOQ XOʻJALIGI EKINLARI 

  

Savolnomaning qishloq xoʻjaligi ekinlari maydonlari toʻgʻrisidagi maʼlumotlarini 

toʻldirishda quyidagi qoidalarga amal qilish zarur: 

- qishloq xoʻjaligi ekinlari ekin maydonlari haqidagi maʼlumotlarni toʻldirishda 

2025-yil hosili uchun ekilgan asosiy (birlamchi) ekinlar hisobga olinadi; 

- qishloq xoʻjaligi ekinlari maydonlari asosiy maqsadga koʻra koʻrsatilishi lozim; 

- har bir ekin alohida koʻrsatiladi; 

- sabzavotlar, poliz ekinlari, koʻchatlar va urugʻlar - alohida koʻrsatiladi; 

- yosh mevali bogʻlar va koʻp yillik daraxtlar qator oralaridagi ekinlar (2.10-satr) 

alohida koʻrsatiladi; 

- agar ekin faqat issiqxonada yetishtiriladigan boʻlsa, u holda "ochiq yer" boʻyicha 

barcha ustunlarda 0 (nol) qoʻyiladi yoki aksincha; 

- bir ekinning ochiq va yopiq maydoni takrorlanmaydi - alohida hisobga olinadi. 

Qishloq xoʻjaligi ekinlarining umumiy ekin maydoniga quyidagilar qoʻshiladi: 

kuzgi ekinlar va ekilgan koʻp yillik oʻtlar maydonlari; 

kuzgi va bahorgi asosiy ekinlar, shuningdek, ekilgan koʻp yillik oʻtlar 

maydonlari; 

yoz mavsumida nobud boʻlgan, lekin qayta ekilmagan kuzgi va bahorgi ekinlar; 

yosh mevali bogʻlar, shuningdek, boshqa koʻp yillik daraxtlar qator oralariga 

ekilgan qishloq xoʻjaligi ekinlari. 

Qishloq xoʻjaligi ekinlari maydonlarida 2025-yil hosili uchun haqiqatda ekilgan 

asosiy ekinlar maydonlari, shuningdek, tomorqa xoʻjaligi yer uchastkasi chegarasidan 

tashqaridagi xoʻjalik tomonidan ekin ekish uchun foydalanilgan yer maydonlarini 

(boshqa yerlarni) ham qoʻshgan holda aks ettiriladi. 

1 - Savol. 2025-yil davomida xoʻjalikda ekin ekilgan yerlar maydonini bir 

yillik ekin turlari boʻyicha koʻrsating (sotixda 0,01 aniqlikda). 

Maʼlumot uchun: 

Agar respondent yer maydonlarining oʻlchamini baholashda qiynalsa, barcha ekin 

maydonlari hamda ekin turlari boʻyicha maydonlarni taxminiy hisob-kitoblar asosida 

kiritishi mumkin. 

Ekinlar guruhlari boʻyicha umumiy maydon koʻrsatiladi, xoʻjalikda yetishtirilgan 

ekin turlari esa ✅ belgisi bilan belgilanadi. 

Misol uchun: 

1. Xoʻjalikda ekin ekilgan maydonlar mavjud. 7 sotixning barchasida sabzavotlar 

yetishtirilgan, ushbu 7 sotix “Sabzavotlar, jami” guruhida koʻrsatiladi va ushbu 

mahsulotlarning turlari (karam, pomidor, sholgʻom, turp va h.k.) faqatgina ✅ belgisini 

qoʻyish orqali belgilanadi. 

2. Xoʻjalik yer maydonida 2 sotix brokkoli, 3 sotix pomidor, 1 sotix kartoshka  

va 2 sotix tarvuz ekilgan. 

“1.2 Sabzavot ekinlari” guruhidan 1.2.3 brokkoli va 1.2.4 pomidor satrlari 

tanlanadi.  

“Ochiq yerlar” ustunida xoʻjalikda yetishtirilgan barcha sabzavot ekinlari 

egallagan umumiy maydon koʻrsatiladi, yaʼni: 5 sotix (brokkoli 2 sotix + pomidor  

3 sotix).  

“1.3 Kartoshka” guruhidan 3-satr - kartoshka tanlanadi va ochilgan “Ochiq 

yerlar” ustunida 1 sotix koʻrsatiladi.  

“1.5 Oziqbop poliz ekinlari” guruhidan 1.5.2 tarvuz satri tanlanadi va “Ochiq 

yerlar” ustunida 2 sotix kiritiladi. 

Ushbu boʻlimda ochiq yerlar va yopiq yerlardagi bir yillik ekinlar ekilgan 

maydonlari haqida batafsil maʼlumot koʻrsatilishi lozim. Maʼlumotlar ochiq yerlarda 

hamda yopiq yerlarda (issiqxona) alohida hisobga olinadi. Barcha ekin yerlarining 

oʻlchov birligi “sotix”da koʻrsatiladi. 

Asosiy ekinlar - joriy yil hosili uchun bahorgi ekinlarni ekish oxiriga mustaqil 

maydonlarni egallagan ekinlar. Bu toifadagi ekin yerlar oʻtgan yilning kuzida ekilgan 

kuzgi ekinlar, joriy yilning bahorida ekilgan barcha ekinlar hamda oʻtgan yillarda 

ekilgan koʻp yillik oʻtlarning saqlanib qolgan maydonlarini oʻz ichiga oladi. 

Aralash ekishlar - bir maydonda asosiy ekin bilan bir vaqtda boshqa, asosiy 

boʻlmagan ekin ekiladigan holatlar. Xoʻjalikda aralash ekinlar (asosiy ekinlar bilan bir 

vaqtda ekilgan asosiy boʻlmagan ekinlar - bugʻdoy-beda, arpa-beda, bugʻdoy-arpa, arpa-

bugʻdoy, sarimsoq-piyoz, pomidor-bodring va h.k.) maydonlari mavjud boʻlgan 

hollarda, aralash ekinlarning eng koʻp miqdorini tashkil etuvchi asosiy ekinlar boʻyicha 

ekin maydoni hisobga olinadi. 

Ekin maydoniga - bogʻlar, rezavor mevalar, yashil gazonlar, yoʻlaklar va boshqa 

ekin ekilmagan maydonlar (misol uchun, sunʼiy hovuzlar) kiritilmaydi. 

Siderat ekinlar (tuproq unumdorligini tabiiy ravishda oshirish, tuproqni organik 

moddalar va azotli birikmalar bilan boyitish maqsadida ekilgan oʻsimliklar) hamda 

tabiiy oʻtloq va yaylovlarga ekilgan koʻp yillik oʻtlar (ularni yaxshilash maqsadida) 

ekin maydoniga kiritilmaydi. 

Agar oʻsimliklar nobud boʻlib, ularning oʻrniga boshqa ekin qayta ekilgan boʻlsa, 

hisobga qayta ekilgan va hosil olingan ekin maydonlari olinadi. 

Agar ayrim ekin maydonlari (nobud boʻlganlaridan tashqari) bahorda don uchun 

moʻljallangan, lekin amalda yem-xashak (pichan, yashil massa, silos) uchun oʻrib 

olingan boʻlsa, ular “yem-xashak ekinlari” guruhiga kiritiladi.  

Ilgari hisobga olingan don ekinlarini asossiz ravishda yem-xashak guruhiga 

oʻtkazishga yoʻl qoʻyilmaydi. 

Misol uchun: faqat don uchun ekilgan sholi kabi ekinlarni bir yillik oʻtlar sifatida 

koʻrsatish mumkin emas. 

Shuningdek, yoz davrida nobud boʻlgan yoki chorva ozuqa sifatida ishlatilgan 

kuzgi va bahorgi ekinlar asli moʻljallangan toifasi boʻyicha (masalan, donli yoki texnik 

ekinlar sifatida) koʻrsatiladi. 

Umumiy ekin maydoniga quyidagilar qoʻshilmaydi: 

 yashil oziqa yoki silos uchun ekilgan oraliq ekinlar, 

 asosiy hosildan keyin ekilgan takroriy ekinlar, 

 siderat ekinlar (yaʼni tuproqni oziqlantirish uchun yetishtirilib, keyin tuproqqa 

qoʻshiladigan oʻsimliklar), 

 tabiiy oʻtloq va yaylovlarni yaxshilash maqsadida ekilgan koʻp yillik oʻtlar (ular 

dastlabki haydalishdan soʻng ekilgan boʻladi). 

1.1 Don va dukkakli don ekinlari, jami:  

Bu guruh quyidagi ekinlarni oʻz ichiga oladi:  

1.1.1 bugʻdoy;  

1.1.2 arpa;  

1.1.3 javdar;  

1.1.4 don uchun makkajoʻxori; 

1.1.5 oq joʻxori;  

1.1.6 sholi;  

1.1.7 noʻxat;  

1.1.8 mosh;  

1.1.9 loviya;  

1.1.10 boshqalar (suli, tariq, tritikale, marjumak, yasmiq (chechevitsa), burchoq 

(china) va boshqalar). 

Don va dukkakli don ekinlar guruhiga faqat don yetishtirish uchun ekilgan 

maydonlar kiradi. 

Agar makkajoʻxori yashil massa uchun ekilgan boʻlsa, lekin don toʻliq pishgan 

holda yigʻilgan boʻlsa, u holda uning maydoni don ekinlari guruhiga kiritiladi  

va 1.1.4-satrda “don uchun makkajoʻxori” belgilanadi. 

Agar oq joʻxori ekinning somoni supurgi tayyorlashda ishlatilsa, uning maydoni 

ham don va dukkakli don ekinlar guruhiga kiritiladi va 1.1.5-satrda “oq joʻxori” 

belgilanadi. 

Silos, koʻk oziqa, senaj uchun ekilgan don va dukkakli don ekinlari 

“Yem-xashak ekinlari” guruhiga kiritiladi. 

Shuningdek, makkajoʻxorining soʻnggi pishish bosqichidagi (sut-mum pishiqlik 

davri) holida silos yoki yashil oziqa uchun oʻrib olingan maydonlari ham Yem-xashak 

ekinlari guruhiga kiritiladi va 1.6.2-satrda “Bir yillik va koʻp yillik oʻtlar” belgilanadi. 

1.2 Sabzavot ekinlari, jami: 

Bu guruh quyidagi ekinlarni oʻz ichiga oladi: 

1.2.1 karam; 

1.2.2 gulkaram; 

1.2.3 brokkoli; 

1.2.4 pomidor; 

1.2.5 bodring; 

1.2.6 baqlajon; 

1.2.7 qalampir (bulgʻor, achchiq va boshqalar); 

1.2.8 qovoq; 

1.2.9 sabzi; 

1.2.10 sholgʻom; 

1.2.11 turp; 

1.2.12 rediska; 

1.2.13 oziqbob lavlagi; 

1.2.14 boshpiyoz va shalot piyozi; 

1.2.15 sarimsoq piyoz; 

1.2.16 sabzavot urugʻlari; 

1.2.17 sabzavot koʻchatlari; 

1.2.18 boshqalar (salat latuk, sachratqi, ismaloq, rukkola, kornishonlar, artishoklar, 

qovoqchalar, sarsabil, koʻk piyoz, rayhon va boshqalar). Shuningdek, toʻliq yetilishidan 

oldin yigʻib olinadigan dukkaklilar (masalan, yashil noʻxat, loviya, pishmagan 

dukkaklilar va boshqalar). 

Eslatma: 

Urugʻlik uchun ekilgan sabzavotlar (hosili toʻliq urugʻ olish maqsadida ekilgan 

sabzavotlar) maydonlari toʻliq holda “Sabzavot ekinlari” guruhida koʻrsatiladi  

va “sabzavot urugʻlari” 1.2.16-satrda belgilanadi. 

Urugʻlik oziqbop poliz ekinlari (urugʻ olish uchun yetishtiriladigan bir yillik 

oziqbop poliz mahsulotlari) esa “Oziqbop poliz ekinlari” guruhida koʻrsatiladi  

va “poliz urugʻlari” 1.5.3-satrda belgilanadi. 

1.3 Kartoshka: 

Xoʻjalikda mavjud boʻlgan barcha turdagi kartoshka ekinlari maydoni haqidagi 

maʼlumotlar koʻrsatiladi. 

Misol uchun: 

Xoʻjalik tomonidan qishloq xoʻjaligi maqsadlarida foydalaniladigan 12 sotix yer 

maydoni mavjud, shundan 1 sotixga kartoshka ekilgan. Ushbu satr quyidagicha 

toʻldiriladi: 

1.4 Texnik ekinlar, jami: 

Bu guruh quyidagi ekinlarni oʻz ichiga oladi:  

1.4.1 qand lavlagi; 

1.4.2 tamaki; 

1.4.3 kungaboqar; 

1.4.4 zigʻir; 

1.4.5 soya; 

1.4.6 kunjut; 

1.4.7 yeryongʻoq; 

1.4.8 maxsar; 

1.4.9 dorivor oʻsimliklar; 

1.4.10 boshqalar (raps, kanop va boshqalar). 

Texnik ekinlarning turlari boʻyicha (1.4.1-1.4.10 satrlar) ekilgan maydonlar 

yigʻindisi texnik ekinlar umumiy maydoniga teng boʻlishi lozim. 

Izoh: 

Agar xoʻjalikda texnik ekinlar mavjud boʻlmasa, “mavjud emas” tugmachasini 

tanlang. 

 
Qoʻshimcha izohlar:  

Supurgi navli joʻxori poyasi supurgi uchun foydalanilgan boʻlsa, ularning maydoni 

don va dukkakli don ekinlari guruhida hisobga olinadi. 

Qand lavlagi boʻyicha, ozuqabop lavlagidan tashqari faqat mahsuloti qand va 

boshqa qayta ishlanishi moʻljallanadigan ekinlar hisobga olinadi, ular texnik ekinlar 

guruhining 1.4.1-satri — “qand lavlagi” boʻyicha koʻrsatiladi. 

Zigʻir (1.4.4-satr) satrida, olingan mahsulotning kelgusida foydalanilishidan 

(urugʻlik, tola) qatʼiy nazar barcha maydonlari hisobga olinadi. 

Dorivor oʻsimliklar boʻyicha, joriy yil ekinlari oʻtgan yillar ekinlari bilan birga 

koʻrsatilishi zarur, ular texnik ekinlar guruhining 1.4.9-satri — “dorivor oʻsimliklari” 

boʻyicha koʻrsatiladi. 

Maʼlumot uchun: 

Dorivor oʻsimliklari quyidagilarni oʻz ichiga oladi: qizilmiya, zanjabil (imbir), 

qalampirmunchoq, steviya, kavrak, dalachoy, ermon, kiyik oʻti,  boʻymodaron, 

chayonoʻt (krapiva), mavrak (shalfey), tikanak, moychechak va boshqa turdagi 

shifobaxsh oʻsimliklar.  

1.5 Oziqbop poliz ekinlari, jami: 

Bu guruh quyidagi ekinlarni oʻz ichiga oladi:  

1.5.1 qovun; 

1.5.2 tarvuz; 

1.5.3 poliz urugʻlari; 

1.5.4 poliz koʻchatlari. 

Xoʻjalikda yetishtirilgan oziqbop poliz ekinlari turlari boʻyicha ekilgan maydonlar 

yigʻindisi Oziqbop poliz ekinlari maydonlari yigʻindisiga teng boʻlishi kerak. 

Izoh: 

Agar xoʻjalikda oziqbop poliz ekinlar mavjud boʻlmasa, “mavjud emas” 

tugmachasini tanlang. 

 
 

1.6 Yem-xashak ekinlari, jami: 

Bu guruh quyidagi ekinlarni oʻz ichiga oladi:  

1.6.1 ildizmevalar va poliz; 

1.6.2 bir yillik va koʻp yillik oʻtlar. 

Eslatma: 

Chorva mollarini boqish maqsadida bir yillik va koʻp yillik oʻtlar ekini faqat 

ekilgan yer maydoni sifatida hisobga olinadi va «Yem-xashak ekinlari» guruhidagi 

2.6.2-qator “Bir yillik va koʻp yillik oʻtlar” boʻyicha aks ettiriladi, shuningdek, pichan 

uchun ekilgan beda ham ushbu satrda hisobga olinadi. 

Ozuqa ekinlari guruhidagi bir yillik oʻtlar quyidagilar boʻyicha koʻrsatiladi: 

chorva mollariga yem sifatida yetishtiriladigan pichan, urugʻ, yashil ozuqa  

va boshqa barcha bir yillik oʻtlar; 

yashil ozuqa uchun foydalanilgan, uni yigʻib olinganidan keyin bahorgi ekinlar 

ekish amalga oshirilmagan kuzgi ekinlar; 

pichan, yashil ozuqa uchun ekilgan bahorgi don va dukkakli don (makkajoʻxoridan 

tashqari) ekinlari; 

yashil ozuqa uchun ekilgan ozuqabop karam ekinlari. 

silos olish uchun moʻljallangan kungaboqar, oq joʻxori, lyupin, noʻxat, ozuqabop 

dukkaklilar va boshqalar.  

1.7 Gullar, jami 

Bu guruh quyidagi ekinlarni oʻz ichiga oladi:  

1.7.1  atirgul; 

1.7.2  xrizantema; 

1.7.3  romashka (tibbiyot maqsadlarida boʻlmagani); 

1.7.4  astra; 

1.7.5  petuniya; 

1.7.6  lola; 

1.7.7  chinnigul (gvozdika); 

1.7.8  boshqalar (nilufar, liliya, floksa va boshqalar). 

Eslatma: 

Gullarning umumiy ekilgan maydoni koʻrsatiladi va ularning turlari 

belgilanadi. 

Misol uchun: 

3 boʻlim 2 savolda  keltirilgan misolga muvofiq, xoʻjalik tomonidan qishloq 

xoʻjaligi maqsadlarida foydalaniladigan 30 sotix yer maydoni mavjud, shundan  

0,5 sotixga atirgul va astra gullar ekilgan. Ushbu satr quyidagicha toʻldiriladi va gul 

turlari belgilanadi: 

 
1.8 Gul koʻchatlari. 

Xoʻjalikda yetishtirilayotgan barcha turdagi gul koʻchatlari koʻrsatiladi. 

Izoh: 

Agar xoʻjalikda gul koʻchatlari mavjud boʻlmasa “mavjud emas” javob varianti 

belgilanadi. 

 

 
 

1.9 Yuqorida koʻrsatilmagan boshqa qishloq xoʻjaligi ekinlari. 

Agar xoʻjalikda savolnomada yuqorida koʻrsatilmagan qishloq xoʻjaligi ekin 

turlari mavjud boʻlsa, misol uchun: zanjabil, zira, maxorka, kulcha qovoq  

va boshqalar, ularning ekilgan maydoni mos ravishda “Yuqorida koʻrsatilmagan boshqa 

qishloq xoʻjaligi ekinlari” 1.9-satrda koʻrsatilishi lozim. 

Izoh: 

Agar xoʻjalikda yuqorida koʻrsatilmagan boshqa qishloq xoʻjaligi ekinlari mavjud 

boʻlmasa, “0” javob varianti kiritiladi. 

 

 
 

1.10 Yosh mevali bogʻlar va koʻp yillik daraxt qatorlari oralariga ekilgan 

qishloq xoʻjaligi ekinlari. 

Xoʻjalikda yosh mevali bogʻlar, koʻp yillik daraxtlarning qator oralariga ekilgan 

ekinlar mavjud boʻlsa, ular “Yosh mevali bogʻlar va koʻp yillik daraxt qatorlari 

oralariga ekilgan qishloq xoʻjaligi ekinlari” 10-satrda hisobga olinadi. 

Misol uchun: 

3 boʻlim 2 savolda  keltirilgan misolga muvofiq, xoʻjalik tomonidan qishloq 

xoʻjaligi maqsadlarida foydalaniladigan 30 sotix yer maydoni mavjud, shundan  

3 sotixga - koʻp yillik mevali daraxt va ularning orasidagi 2 sotix yerga turli xil 

sabzavotlar ekilgan. Ushbu satr quyidagicha toʻldiriladi: 

 
1.11 Qoʻziqorin (kv.m) 

Qoʻziqorinlar qaysi usulda va qaysi joyda — ochiq yerda, stellajda, yopiq binoda, 

yertoʻlada yoki boshqa sharoitda yetishtirilganidan qatʼiy nazar, ular yetishtirilgan 

barcha maydonlari hisobga olinishi va oʻlchov birligi “kv.m – m2” koʻrsatilishi lozim. 

Izoh: 

Agar xoʻjalik qoʻziqorin yetishtirmasa, ushbu satr toʻldirilmaydi. 

 

 
 

Maʼlumot uchun: 

Yopiq yerdagi ekinlar uchun moʻljallangan yerlar - bu shisha, plastik yoki 

boshqa turdagi materialdan tayyorlangan tom yopmali doimiy inshootlar ostida 

joylashgan yerlar boʻlib, bir yillik hamda koʻp yillik ekinlarni yetishtirish uchun 

moʻljallangan.  

Yopiq yerlarga odatda sabzavotlar, koʻkatlar va gullar yetishtiriladigan inshootlar 

– issiqxonalar, parniklar kiradi. 

Vaqtinchalik himoya vositalari (masalan, sovuqdan himoya uchun plastik 

qoplamalar, plyonka bilan yopilgan yerlar) yopiq yerlar toifasiga kiritilmaydi. 

Shuningdek, hasharotlar yoki boshqa hayvonlardan himoya qilish uchun 

moʻljallangan toʻr konstruksiyalari ham bu toifaga kirmaydi. Koʻchatxonalar 

(pitomniklar) ham mazkur toifadan chiqarilishi lozim.  

Agar xoʻjalikda yopiq yerlarda qishloq xoʻjaligi ekinlarini yetishtirish uchun yer 

maydoni mavjud boʻlsa, u holda ushbu boʻlimning tegishli satrlari boʻyicha xoʻjalikda 

oxirgi 12 oy davomida mavjud boʻlgan sabzavot ekinlari, oziqbop poliz ekinlari, gullar, 

gul koʻchatlari va boshqa ekin turlari boʻyicha hisobga olinishi kerak.  Agar yopiq yer 

uchastkasidan oxirgi 12 oy davomida turli ekinlarni yetishtirish uchun foydalanilsa,  

u faqat bir marta hisobga olinadi.  

Yopiq yerdagi (issiqxona va parniklardagi) qishloq xoʻjaligi ekinlari boʻyicha 

maʼlumot kiritilayotganda, har bir ekin turi egallagan maydon alohida hisobga olinishi 

lozim. 

2 - Savol – 2026-yilning 15-yanvar holatiga xoʻjalikda ekilgan koʻp yillik 

mevali, manzarali va boshqa turdagi daraxtlar, rezavorlar, toklar maydoni  

va tuplari soni: 

Koʻp yillik mevali, manzarali va boshqa turdagi daraxtlar, rezavor mevalar, toklar 

maydoni va tuplari soni 2026-yil 15-yanvar holatiga hisobga olinadi. 

Agar koʻp yillik ekinlar alohida (butun) maydonlarga ekilgan boʻlsa, faqat ularning 

maydon oʻlchami koʻrsatilishi mumkin.  

Koʻp yillik ekinlar maydoni - maʼlum bir vaqt davomida koʻp yillik ekinlar 

egallagan yer maydonini anglatadi. Koʻp yillik ekinlar faqat mahsulot yetishtirish 

maqsadida, parvarish qilinayotgan hollardagina, ushbu toifaga kiritilishi lozim. Bu 

toifaga sotish yoki xoʻjalikda foydalanish uchun yetishtirilayotgan koʻchatlar mavjud 

koʻchatxonalar, koʻchatzorlar (pitomniklar) kiritilmaydi. 

Hosil berayotgan koʻp yillik ekinlar - hosilga kirgan yoki boshqa yoʻl bilan hosil 

beradigan koʻp yillik ekinlardir. Mevali daraxtlar va ayrim boshqa koʻp yillik ekinlar 

muayyan yoshga yetgandan soʻng hosil beradigan boʻladi. 

Hosil beradigan yoshdagi ekinlar meteorologik sharoit yoki boshqa sabablarga 

koʻra oxirgi 12 oy davomida hosil bermagan boʻlsa ham, “hosil berayotgan yoshdagi 

koʻp yillik ekinlar” sifatida hisobga olinishi lozim. 

Bir necha yil davomida hosil bergan, ammo endilikda qarib, hosil bermay qoʻygan 

daraxtlar hosildor hisoblanmaydi va ushbu toifaga kiritilmasligi lozim.  

Koʻp yillik ekinlar shakllari: Koʻp yillik ekinlar zich ekilgan bogʻ koʻrinishida 

ham, alohida oʻsimlik yoki daraxtlar tarzida ham parvarish qilinishi mumkin. Har ikki 

holat ham roʻyxatga olinishi kerak. 

Zich ekilgan ekinlar - bu oʻsimliklar, daraxtlar yoki butalar belgilangan tartibda 

va tizimli ravishda ekiladigan maydonlar boʻlib, misol uchun bogʻlar shunday tuzilgan 

boʻladi. Agar oʻsimliklar, daraxtlar yoki butalar muayyan tartibda emas, ammo 

yetarlicha zich holda ekilgan boʻlib, bogʻ sifatida qaralishi mumkin boʻlsa, ular ham zich 

ekinlar deb hisoblanadi.  

Alohida turgan (ekilgan) butalar, daraxtlar soni - bu koʻp yillik ekinlarning 

daraxtlari boʻlib, koʻpincha butun xoʻjalik maydoni boʻylab tarqalgan (ularga danakli, 

urugʻli, tropik, subtropik, sitrus, yongʻoq mevalilar, rezavor mevalar, uzum va boshqalar 

kiradi).  

Tokzorlar - uzumning barcha turlarini yetishtirish uchun moʻljallangan tok 

tuplaridan iborat koʻp yillik daraxtzorlardir. 

Koʻp yillik daraxtlar, rezavor meva ekinlari, uzumzorlar maydonlari va ulardagi 

butalar soni toʻgʻrisidagi maʼlumotlarni toʻldirishda quyidagi qoidalarga rioya qilish 

zarur: 

Hosilga kirgan yoshdagi koʻp yillik daraxtlar alohida hisobga olinadi. Bunda 

daraxtzorlardan joriy yilda hosil olingan yoki olinmaganligidan qatʼiy nazar, ular hosil 

berish yoshiga kirgan hisoblanadi. 

Urugʻli, danakli, yongʻoq mevali daraxtlar birinchi mevalari paydo boʻlgandan 

keyin uchinchi-toʻrtinchi yili hosilga kirgan hisoblanadi. 

Rezavor mevalar (qaragʻat, malina, krijovnik) koʻchatlari ekilganidan keyin 

uchinchi yili, qulupnaylar - ikkinchi yili, uzum - beshinchi yili ekiladi. 

Qulupnay, maymunjon va shu kabilar maydoni amalda egallagan maydon 

boʻyicha aniqlanadi. 

Eslatma: 

Bogʻlar, rezavor mevalar va tokzorlar boʻyicha alohida bogʻlar, rezavor mevalar, 

tokzorlar maydoni, ekilgan yilidan qatʼi nazar, shu jumladan joriy yilda ekilgan yoki 

ilgari ekilgan, lekin hosil berish yoshiga yetmagan bogʻlar, rezavor mevalar, tokzorlar 

maydoni hisobga olinadi, bunda quyidagilar hisobga olinadi: 

joriy yilda ushbu daraxtlardan haqiqatda hosil olinganligi yoki olinmaganligidan 

qatʼi nazar, hosil berish yoshidagi maydon; 

daraxtlarni sugʻurib tashlash rejalashtirilgan, lekin hali sugʻurib tashlanmagan, 

shuningdek siyraklashgan (siyraklashish darajasidan qatʼiy nazar) mevali, yongʻoqli  

va uzumzor maydonlar. 

Daraxtlarni sugʻurib tashlash — bu eski, kasal yoki keraksiz daraxtlarni (odatda 

koʻp yillik daraxtlarni) ildizi bilan birga yerdan olib tashlash jarayoni boʻlib, yer 

maydonini yangi ekish ishlari yoki boshqa ehtiyojlar (masalan, haydash uchun) uchun 

tayyorlash maqsadida amalga oshiriladi. Savolnoma toʻldirilayotganda ekin turlari mos 

keladigan ekin guruhlariga kiritilishi lozim. 

Ochiq yerlar va yopiq yerlar maydoni alohida hisobga olinadi. 

2.2.1–2.2.12-satrlarda ochiq yerda yetishtirilgan ekinlar hisobga olinadi.  

2.2.13-savolda esa yopiq yerda (issiqxonada) yetishtirilgan ekinlar alohida hisobga 

olinadi. 

Yakka holda ekilgan jami daraxtlar tup soni tegishliligi boʻyicha koʻrsatilib, agarda 

xoʻjalikda hosil beradiganlari ham mavjud boʻlsa, alohida koʻrsatiladi.  

Bogʻlar va rezavor ekinlar guruhlari boʻyicha maydon koʻrsatiladi, shundan alohida 

ravishda hosil berayotgan maydon ajratib koʻrsatiladi. 

Alohida ekilgan daraxtlar boʻyicha ularning soni koʻrsatiladi, shundan hosil 

berayotgan daraxtlar soni alohida ajratib koʻrsatiladi. 

DIQQAT!  

Agar xoʻjalikda koʻp yillik ekinlar maydoni (3-boʻlim, 3-savol, 3.1.2-satr) 20 sotix 

va undan koʻp boʻlsa, 5-boʻlim, 2-savolda koʻp yillik daraxtlar 

va butalarning har bir turi boʻyicha maydon ochiladi.  

Agar xoʻjalikda koʻp yillik ekinlar maydoni (3-boʻlim, 3-savol, 3.1.2-satr)  

20 sotixdan kam boʻlsa, rezavor ekinlardan tashqari, daraxtlar va butalar faqat soni 

boʻyicha koʻrsatiladi. Rezavor ekinlar boʻyicha esa faqat maydon koʻrsatiladi. 

Dastlab respondentga quyidagi savol beriladi: ushbu yer maydonida quyida 

keltirilgan koʻp yillik ekin turlaridan qaysilari mavjud?  

Mavjud boʻlgan turlar ✅ belgisi bilan belgilanadi. 

Koʻp yillik daraxt va butalar satrlari toʻldirish misoli. 

Misol uchun: 

1. Xoʻjalikda jami “olma daraxtlar” soni 5 tani tashkil qiladi, shundan hosil 

beradigani 3 ta. 

2. Yer maydonida alohida oʻsib turgan mevali daraxtlar mavjud boʻlib, ularning 

umumiy soni 10 tani tashkil etadi. Ushbu daraxtlar (olma, gilos, shaftoli, oʻrik) turlari 

boʻyicha faqat ✅ belgisi qoʻyish orqali tanlanadi, bunda har bir tur boʻyicha daraxtlar 

soni koʻrsatiladi: 

- olma - 2 tup (2.1.1 satr); 

- gilos - 3 tup (2.2.3 satr); 

- shaftoli - 4 tup (2.2.5 satr); 

- oʻrik - 1 tup (2.2.4 satr). 

Xoʻjalikning koʻp yillik ekinlar yer maydonlari 30 sotixni tashkil etadi, shundan: 

- olma 10 sotixda (2.1.1 satr); 

- oʻrik 5 sotixda (2.2.4 satr); 

- gilos 5 sotixda (2.2.3 satr); 

- shaftoli 3 sotixda (2.2.5 satr); 

- olcha 2 sotixda (2.2.2 satr); 

- malina 2 sotixda (2.5.2 satr) va tok (uzum) (2.6 satr) 3 sotixda ekilgan. 

Ushbu daraxtlar va butalar (olma, oʻrik, gilos, shaftoli, olcha, malina, tok) har bir 

turi boʻyicha maydonlari koʻrsatiladi. 

2.1. Mevali daraxtlar, jami: 

2.1.1 olma; 

2.1.2 nok; 

2.1.3 behi; 

2.1.4 boshqa urugʻli mevalar  

2.2.1 olxoʻri; 

2.2.2 olcha; 

2.2.3 gilos; 

2.2.4 oʻrik; 

2.2.5 shaftoli; 

2.2.6 boshqa danakli mevalar (nektarin, jiydalar, unabi va boshqalar)  

2.3.1 yongʻoq; 

2.3.2 bodom; 

2.3.3 pista; 

2.3.4 boshqa yongʻoq mevalilar 

2.4.1 anjir; 

2.4.2 xurmo; 

2.4.3 anor; 

2.4.4 boshqa subtropik mevalar (banan, kivi va boshqalar)  

2.5 Rezavor mevalar, jami: 

2.5.1 qulupnay;  

2.5.2 malina;  

2.5.3 golubika;  

2.5.4 boshqa rezavor mevalar (maymunjon, qaragʻat (smorodina) va boshqalar)  

Misol uchun: 

 
2.6 Toklar, jami: 

2.6.1 xoʻraki navi (husayni, charos, rizamat, toyifi va boshqalar); 

2.6.2-mayizbop navi (oq kishmish, qora kishmish, bedona va boshqalar); 

2.6.3 texnik navi (kavsak, armanyak, shardone va boshqalar); 

2.6.4 boshqa navlari.  

Misol uchun:  

 
 

Barcha uzumzorlar ularning yoshi va yetishtirish usulidan (anʼanaviy, shpalerli, 

intensiv va boshqalar) qatʼiy nazar hisobga olinadi. Jumladan, ishlab chiqarish 

maqsadlarida foydalaniladigan uzumzorlar, uy xoʻjaligi hovlisidagi va tomorqa 

xoʻjaligiga tegishli uzumzorlar, yosh (hali meva bermagan) uzumzorlar, hamda yoʻllar, 

kanallar yoqasida, binolar va boshqa inshootlar yonida ekilib, uy xoʻjaligi tomonidan 

foydalanilayotgan uzum butalari ham hisobga kiritiladi. 

Uzumzor maydoni sotixda koʻrsatiladi — jami maydon va shundan meva 

berayotgan qismi alohida belgilanadi. Meva berish davriga hali kirmagan yosh ekinlar 

(butalar) uzumzorlarning umumiy maydoniga kiritiladi, ammo meva berayotgan qismiga 

kiritilmaydi. 

2.7 Tutlar 

Xoʻjalikda mavjud boʻlgan barcha tutzorlarning soni va maydonlari hisobga 

olinadi. 

2.8 Teraklar, jami  

Xoʻjalikda mavjud teraklar maydoni va soni qoʻyidagi oʻlchamlarda alohida 

koʻrsatiladi: 5 metrgacha boʻlgani; 6 - 9 metrgacha; 10 metr va yuqori. 

2.9 Tollar, jami 

Xoʻjalikda mavjud tollar maydoni va soni qoʻyidagi oʻlchamlarda alohida 

koʻrsatiladi: 3 metrgacha boʻlgani; 4 - 8 metrgacha; 9 metr va yuqori.  

2.10 Pavlovniya, jami 

Xoʻjalikda mavjud pavlovniya maydoni va soni qoʻyidagi oʻlchamlarda alohida 

koʻrsatiladi: 6 metrgacha boʻlgani; 7 - 11 metrgacha; 12 metr va yuqori. 

2.11 Manzarali daraxtlar va butalar, jami 

2.11.1 chinor; 

2.11.2 archa; 

2.11.3 nastarin (siren); 

2.11.4 boshqa manzarali daraxtlar 

2.12 Yuqorida koʻrsatilmagan koʻp yillik daraxtlar 

Agar obyektda yuqorida koʻrsatilganlardan tashqari koʻp yillik daraxtlar va rezavor 

mevalarning boshqa turlari ham mavjud boʻlsa, ular “Yuqorida koʻrsatilmagan koʻp 

yillik daraxtlar”ning boshqa turlari qatorida hisobga olinadi. 

Izoh: 

Agar xoʻjalikda yuqorida koʻrsatilmagan boshqa qishloq xoʻjaligi ekinlari mavjud 

boʻlmasa, keyingi satrga oʻtiladi. 

 
2.13 Yopiq yerlardagi (issiqxonalardagi) koʻp yillik ekinlar, jami 

2.13.1 sitrus mevalar, jami 

2.13.1.1 shundan: limon 

2.13.1.2 boshqalar (laym, apelsin, mandarin va boshqalar) 

2.13.2 boshqalar (sitrus mevalardan tashqari) 

 

 
 

Agar xoʻjalik tomonidan oxirgi 12 oy davomida yopiq yer uchastkasidan turli 

ekinlarni yetishtirish uchun foydalanilgan boʻlsa, roʻyxatga olishda 2026-yilning  

15-yanvar holatiga yopiq yerdagi mavjud koʻp yillik ekinlar hisobga olinadi. 

Xoʻjalikda yetishtirilayotgan limon (2.13.1.1-satr) va boshqa turdagi sitrus 

daraxtlarning (2.13.1.2-satr) maydonlari yigʻindisi yopiq yerlarda (issiqxona  

va parniklarda) yetishtirilayotgan jami sitrus mevalar maydoni (2.13.1) yigʻindisiga teng 

boʻlishi lozim. 

Shuningdek, yopiq yerdagi sitrus daraxtlar (2.13.1-satr) va boshqa (sitrus 

mevalardan tashqari) daraxtlar (2.13.2-satr) yigʻindisi yopiq yerdagi jami koʻp yillik 

ekinlar maydoni va soniga teng boʻlishi lozim. 

Vaqtinchalik himoya vositalari (masalan, sovuqdan himoya uchun plastik 

qoplamalar, plyonka bilan yopilgan yerlar) yopiq yerlar toifasiga kiritilmaydi. 

Shuningdek, hasharotlar yoki boshqa hayvonlardan himoya qilish uchun 

moʻljallangan toʻr konstruksiyalari ham bu toifaga kirmaydi. Koʻchatxonalar 

(pitomniklar) ham mazkur toifadan chiqarilishi lozim.  

3 -Savol – 2025-yil davomida xoʻjalikdagi yetishtirilgan koʻchatlar. 

Savolnomani toʻldirishda xoʻjalikda ildizi bilan yetishtiriladigan, lekin doimiy 

joyga hali ekilmagan (hosil beradigan yoshga yetmagan yoki sanoatda ishlatishga 

yaroqli holatga kelmagan) koʻp yillik ekinlar koʻchatlarining turlari boʻyicha tegishli satr 

koʻrsatilishi kerak. 

 Taqdim etilgan 7 ta javob variantlaridan bir nechtasini xam tanlash mumkin: 

3.1 mevali daraxt koʻchatlari (keyinchalik ekish yoki sotish uchun yetishtiriladigan 

mevali daraxtlar - olma, nok, oʻrik, shaftoli, anor va shu kabilarning koʻchatlari aks 

ettiriladi); 

3.2 tok koʻchatlari (koʻchatzor bosqichida boʻlgan barcha navli tok tuplari aks 

ettiriladi); 

3.3 terak koʻchatlari (daraxtzor barpo etish yoki sotish uchun yetishtiriladigan 

terakning yosh novdalari aks ettiriladi); 

3.4 tut koʻchatlari (doimiy plantatsiyalarga ekilgunga qadar tut koʻchatlari - tut 

(tut) oʻsimliklari aks ettiriladi); 

3.5 pavlovniya koʻchatlari (tez oʻsuvchi daraxt oʻsimligi - pavlovniya koʻchatlari 

koʻchatlik davrida aks ettirilgan); 

3.6 manzarali daraxt koʻchatlari (manzarali daraxtlar - zarang, archa, tuya, chinor 

va koʻkalamzorlashtirish va sotish uchun yetishtiriladigan boshqa daraxtlar koʻchatlari 

aks ettiriladi); 

3.7 boshqalar (boshqa koʻchat turlari - yongʻoq, bodom, pista, subtropiklar, 

butalar va h.k.). 

4 - Savol – 2025-yil davomida xoʻjalikda ishlatilgan oʻgʻitlar  

va oʻsimliklarni himoya qilish vositalari: 

Agar xoʻjalikda 2025-yil davomida mineral yoki organik oʻgʻitlar ishlatilgan yoki 

oʻsimliklarni himoya qilish vositalari qoʻllanilgan boʻlsa, u holda tegishli oʻgʻit yoki 

oʻsimliklarni himoya qilish vositalar turlari belgilanadi.  

Organik oʻgʻitlar bu — qayta ishlangan oʻsimlik yoki hayvonlar materiallaridan 

tayyorlanadigan, tuproqning unumdorligini oshirish va oʻsimliklarni oziqlantirish uchun 

qoʻllaniladigan tabiiy oʻgʻitlardir. 

Goʻng — organik moddalardan tayyorlanadigan oʻgʻitdir. Goʻng tarkibidagi 

organik moddalar va turli oziq elementlari, jumladan tuproqdagi bakteriyalar ishtirokida 

oʻsimliklar oʻzlashtira oladigan shaklga keltiriladigan azot hisobiga tuproqning fizik-

kimyoviy xossalari yaxshilanadi va uning unumdorligi oshadi. 

Goʻng asosiy uch holatda boʻlishi mumkin: qattiq, suyuq va goʻng shlami. 

Biooʻgʻit – biogumus va tabiiy organik moddalardan olingan ekologik toza 

oʻgʻitlar. Bular odatda, tirik mikroorganizmlarni oʻz ichiga olgan moddalar boʻlib, ular 

urugʻlarga, tuproqqa, oʻsimlik yuzalariga nisbatan qoʻllanilganda ularning oʻsishiga, 

oziqlanishining yaxshilanishiga yoki oʻsimliklar tomonidan birlamchi oziq moddalarning 

oʻzlashtirilishiga  yoʻl ochilishiga yordam beruvchi moddalardir. Ular azotni biriktirish, 

fosforni eritishning tabiiy jarayonlariga, oʻsimliklarning oʻsishiga yordam beruvchi 

moddalarni sintez qilish orqali ularning oʻsishini taʼminlaydi. 

Mineral oʻgʻitlar — tuproqning hosildorligini oshirish va oʻsimliklarning ozuqa 

moddalari bilan taʼminlash uchun ishlatiladigan, noorganik moddalardan olingan 

oʻgʻitlardir. Ular tabiiy mineral resurslarni mexanik yoki kimyoviy qayta ishlash yoʻli 

bilan ishlab chiqariladi. 

Xoʻjalikda qoʻllanilgan oʻgʻit turlari boʻyicha bir necha variantlarni koʻrsatish 

mumkin. 

Taqdim etilgan 7 ta javob variantlaridan bir nechtasini ham tanlash mumkin: 

4.1 Organik oʻgʻitlar: 

4.1.1 goʻng; 

4.1.2 biooʻgʻit. 

4.2 Mineral oʻgʻitlar: 

4.2.1 azot (ammiakli selitra, karbamid, sulfat ammoniy);  

4.2.2 fosforli (ammofos, Qoʻqon superfosfati, superfos); 

4.2.3 kaliyli (kaliy xlorid). 

 
4.3 Oʻsimliklarni himoya qilish vositalari: 

4.3.1 biologik (zararkunandalar va kasalliklarga qarshi kurashish uchun 

qoʻllaniladigan preparatlar va usullar boʻlib, ular tirik organizmlar (bakteriyalar, 

zamburugʻlar, viruslar, foydali hasharotlar), ularning hayot faoliyati mahsulotlari 

(antibiotiklar, feromonlar) yoki tabiiy moddalardan foydalanadi. 

Ular kimyoviy pestitsidlarga ekologik jihatdan xavfsiz muqobil boʻlib, tanlab taʼsir 

qiladi va qishloq xoʻjaligida barqaror ekotizimlar shakllanishiga yordam beradi); 

4.3.2 kimyoviy (pestitsidlar) (oʻsimliklarga zarar keltiruvchi organizmlar, 

kasalliklar va zararli oʻtlarga qarshi kurashishda qoʻllaniladigan kimyoviy vositalar 

hosil yigʻishdan oldin barglarni olib tashlash uchun (defoliantlar) 

va hosil yigʻishdan oldin oʻsimliklarni quritish uchun (desikantlar) qoʻllaniladi. 

Ular qishloq xoʻjaligida hosildorlikni oshirish va oʻsimliklarni himoya qilish 

maqsadida ishlatiladi, ammo atrof-muhitga va inson salomatligiga salbiy taʼsir 

koʻrsatishi mumkin. 

Pestitsidlar — oʻsimliklarga zarar keltiruvchi organizmlar, kasalliklar va zararli 

oʻtlarga qarshi kurashishda qoʻllaniladigan kimyoviy vositalar, shuningdek qishloq 

xoʻjaligi oʻsimliklari oʻsishini tartibga soluvchi moddalar, hosil yigʻishdan oldin 

barglarni olib tashlash uchun (defoliantlar) va hosil yigʻishdan oldin oʻsimliklarni 

quritish uchun (desikantlar) qoʻllaniladi. Ular qishloq xoʻjaligida hosildorlikni oshirish 

va oʻsimliklarni himoya qilish maqsadida ishlatiladi, ammo atrof-muhitga va inson 

salomatligiga salbiy taʼsir koʻrsatishi mumkin. 

Pestitsidlar bir necha turga boʻlinadi: 

Insektitsidlar — hasharotlarga qarshi kurashish uchun. 

Gerbitsidlar — zararli oʻtlarni yoʻq qilish uchun. 

Fungitsidlar — kasalliklaridan himoyalash uchun. 

Zootsidlar — zararli hayvonlarga (sichqonlar, qushlar) qarshi kurashish uchun. 

Desikantlar — hosil yigʻishdan oldin oʻsimliklarni quritish uchun. 

VI BOʻLIM 

QISHLOQ XOʻJALIGI HAYVONLARI VA PARRANDALARI 

1 - Savol – 2026-yilning 15-yanvar holatiga xoʻjalikdagi qishloq xoʻjaligi 

hayvonlari va parrandalarini saqlash usullari: 

Taqdim etilgan 4 ta javob variantlaridan bir nechtasini xam tanlash mumkin: 

 
1.1 turgʻun (molxona) – (jumladan bogʻlangan va bogʻlanmagan turlari) - 

hayvonlar yil davomida molxonada (molxona, choʻchqaxona, tovuqxona va boshqalar) 

saqlanadi va ochiq havoda boqilmaydi. Turgʻunda hayvonlarga ovqat berish, suv berish 

va parvarish qilish taʼminlanadi; 

1.2 yaylov - hayvonlar (asosan yirik shoxli qoramollar, qoʻylar, echkilar) ochiq 

yaylovlarda boqiladi va doimiy ravishda turgʻunda boʻlmaydi; 

shundan: 

1.2.1 haydab boqish - hayvonlarni yil davomida (yoki yilning katta qismida) 

xoʻjalik markazidan uzoqdagi mavsumiy yaylovlarga olib chiqib boqish usuli; 

- katak (tovuq va quyonlar kataklari, asalari uyalari) - parrandalar (tovuqlar, 

bedanalar), shuningdek, quyonlar va kichik hayvonlar hamda asalarilar uchun 

qoʻllaniladi. Hayvonlar odatda xona ichidagi kataklarda saqlanadi; 

1.3.1 xoʻjalikda qishloq xoʻjaligi hayvonlari va parrandalari mavjud emas.  

Agar xoʻjalikda hayvonlari va parrandalari mavjud boʻlmasa savolnomani 

VII boʻlimi (Akvakultura) 1 savolga oʻtiladi. 

2 - Savol - 2026-yilning 15-yanvar holatiga xoʻjalikdagi qishloq xoʻjaligi 

hayvonlari va parrandalarining bosh soni, bosh 

Eslatma:  

Qishloq xoʻjaligi chorva mollari va parrandalari bosh soni toʻgʻrisidagi 

maʼlumotlarni savolnomaga kiritishda quyidagi qoidalarga rioya qilish zarur: 

Qishloq xoʻjaligi chorva mollari va parrandalari bosh soni toʻgʻrisidagi 

maʼlumotlar 2026-yil 15-yanvar soat 00:00 holatiga koʻra boshda, asalari oilalari esa 

donalarda hisobga olinishi kerak. 

Ushbu vaqtdan soʻng sotilgan, soʻyilgan yoki nobud boʻlgan (oʻlgan) hayvonlar  

va parrandalar mavjud bosh soni bilan birga hisobga olinishi kerak; soat 00:00 dan keyin 

tugʻilganlari, shuningdek, koʻrsatilgan davrdan keyin xoʻjalikka kelib tushgan bosh soni 

hisobga olinmaydi. 

Hisobga qishloq xoʻjalik hayvonlari va parrandalar ularni amalda boqayotgan 

xoʻjalik tomonidan olinadi. Bunga xoʻjalikka tegishli boʻlgan barcha hayvonlar  

va parrandalar (yirik shoxli qoramol, qoʻy va echkilar, choʻchqalar, otlar, tuyalar, 

eshaklar, moʻynali hayvonlar, parrandalar, asalari oilalari) kiradi. Ular qayerda 

boʻlishidan qatʼiy nazar (chorvachilik binolarida, otarda, ish joylarida yoki xoʻjalikdan 

tashqari joylarda).  

DIQQAT!!! 

Chorva mollari va parrandalar ularni amalda boqayotgan xoʻjalik tomonidan 

hisobga olinadi. 

Boshqa xoʻjalikka tegishli boʻlgan, sanitar yoki boshqa sabablarga koʻra (sanitar 

tozalash va h.k.) mazkur roʻyxatdan oʻtkazilayotgan xoʻjalikka vaqtincha olib kelingan 

chorva mollari va parrandalar hisobga olinmaydi. 

Oʻgʻirlangan yoki nobud boʻlgan qishloq xoʻjaligi hayvonlari va parrandalar 

mavjud podaga kiritilmaydi. Boshqa xoʻjaliklardan sotish uchun qabul qilingan 

chorva mollari va parrandalar ham hisobga olinmaydi, yaʼni ushbu chorva mollari 

va parrandalar sotuvchi shaxs hisobida emas, sotishga bergan xoʻjalik hisobida hisobga 

olinadi. 

Mushuklar va itlar kabi uy hayvonlari ham hisobga olinmaydi.  

Qishloq xoʻjaligi hayvonlarining turlari boʻyicha (asosan oziq-ovqat ishlab 

chiqarish uchun emas, balki reproduktiv maqsadlarda saqlanadigan qoramol, qoʻy, echki, 

ot) tasdiqlangan naslchilik maqomiga ega boʻlgan va naslchilik maqsadlarida 

foydalaniladigan urgʻochi hayvonlar nasldor hayvonlar jumlasiga kiradi. 

Urgʻochi ona mollar bosh soni tarkibini barcha sigirlar (sutdan chiqqan  

va qisirlarini qoʻshgan holda), sovliqlar, toʻqlilar va ona echkilar, biyalar (ular nasl 

berganligi yoki bermaganligidan qatʼiy nazar) tashkil qiladi. 

Ushbu savolning satrlari boʻyicha tushuntirishlar. 

2.1 Yirik shoxli qoramollarning jami bosh soniga 1-satr boʻyicha hisobga olinadi 

va unga kichik va katta yoshdagi erkak (2.1.1-satr) va urgʻochi (2.1.2-satr)  yirik shoxli 

qoramollar kiritiladi.  

Bunda, barcha yoshdagi:  

erkak qoramollarda (2.1.1-satr) – 1 yoshdan kichik buqachalar (axtalanganlarini 

ham qoʻshgan holda), 1 yoshdan katta erkak buqalar, qayta koʻpaytirish uchun 

foydalaniladigan nasldor buqalar hisobga olinadi. 

Erkak qoramollar tarkibidan (2.1.1-satr) 1 yoshdan katta boʻlgan erkak qoramollar 

(2.1.1.1-satr) alohida ajratib koʻrsatiladi. 

urgʻochi qoramollarda (2.1.2-satr) 1 yoshdan kichik urgʻochi buzoqchalar,  

1 yoshdan katta urgʻochilar, qochirilgan va qochirilmagan gʻunajinlar, sigirlar, nasldor 

urgʻochilar kiritiladi. 

Urgʻochi qoramollar tarkibidan (2.1.2-satr) 1 yoshdan katta boʻlgan urgʻochi 

qoramollar (2.1.2.1-satr) alohida koʻrsatiladi, ular sonidan sigirlar alohida ajratib 

koʻrsatiladi. 

Sigirlar bosh soniga (2.1.2.1.1-satr), dam olishdagi (sogʻish toʻxtatilgan, keyingi 

tuqquniga qadar ikki oy davomida sogʻim amalga oshirilmagan), qisir (roʻyxatdan 

oʻtkazish paytidan oldingi 12 kalendar oy davomida nasl bermagan),  oziqlantiruvchi 

(sogʻish umuman amalga oshirilmaydigan, amalda faqat buzoqlarni emizib oʻstirish 

uchun foydalaniladigan) barcha sigirlarni kiritish zarur.  

Shuningdek, urgʻochi qoramollar tarkibidan zotdor urgʻochi qoramollar  

(2.1.2.2-satr) ham alohida ajratiladi. 

Erkak va urgʻochi qoramollar bosh soni xoʻjalikka tegishli barcha yirik shoxli 

qoramollarning umumiy soniga teng boʻlishi lozim. 

Misol uchun: 

Xoʻjalikda 4 ta yirik shoxli qoramollar bosh soni mavjud. Ular quyidagicha 

taqsimlanadi:  

 
Eslatma:  

Sigirlar bosh soniga boʻrdoqilash va yaylovda semirtirish (goʻsht) uchun 

boqilayotgan sigirlar qoʻshilmaydi, ular faqat jami urgʻochi qoramollarning umumiy 

bosh sonida aks ettiriladi. 

Birinchi marta qochirilgan, boʻgʻoz va hali tugʻmagan urgʻochi gʻunajinlar jami 

urgʻochi qoramollar tarkibiga kiritiladi, tuqqanidan soʻng sigirlar guruhiga hisobga 

olinadi.  

 2.2 Qoʻylar, jami 

Qoʻylar bosh soni ularning jinsi boʻyicha guruhlar kesimida qayd etiladi. 

Qoʻylar bosh soni 2.2-satr boʻyicha hisobga olinadi va unga barcha yoshdagi 

erkak (2.2.1-satr) va urgʻochi (2.2.2-satr)  qoʻylar kiritiladi.  

Bunda, barcha yoshdagi:  

erkak qoʻylarga (2.2.1-satr) – 1 yoshdan kichik erkak qoʻzilar, nasldor qoʻchqorlar 

(2 yoshdan katta qoʻchqorlar), shuningdek, 1 yoshdan katta ushbu turga mansub boshqa 

erkak qoʻylar kiritish zarur. 

urgʻochi qoʻylarga (2.2.2-satr) 1 yoshdan kichik boʻlgan urgʻochi qoʻzilar,  

1 yoshdan katta ona qoʻylar va toʻqlilar, bir yoki bir nechta marta qoʻzilagan (nasl 

bergan) ona qoʻylar, shuningdek, 1 yoshdan katta toʻqlilar (qochirilgan, lekin biron 

marta nasl bermagan) kiritiladi.  

Urgʻochi qoʻylar (2.2.2-satr) tarkibidan ona qoʻylar (sovliqlar) (2.2.2.1-satr)alohida 

ajratib koʻrsatiladi. 

Jami qoʻylar bosh (2.2-satr) sonidan qorakoʻl zotli qoʻylar ajratiladi va ular alohida 

2.2.3-satrda qayd etiladi. 

Erkak va urgʻochi qoʻylar bosh soni xoʻjalikka tegishli barcha qoʻylarning umumiy 

soniga teng boʻlishi lozim. 

Eslatma: 

Toʻqlilar soniga, birinchi marta qochirilgan, boʻgʻoz va hali tugʻmagan urgʻochi 

qoʻzilar kiritiladi, toʻqlilar tuqqanidan keyin sovliqlar guruhiga oʻtkaziladi. 

Misol uchun: 

Xoʻjalik 10 ta qoʻy bosh soniga ega va boqish uchun choʻponga berilgan. Barcha 

10 ta qoʻy bosh soni (qayerda boʻlishidan qatʼiy nazar) koʻrsatilishi lozim  

va qoʻyidagicha taqsimlanadi:  

 
2.3 Echkilar, jami 

Echkilar bosh soni ularning jinsi boʻyicha guruhlar kesimida qayd etiladi. 

Echkilar bosh soni 2.3-satr boʻyicha hisobga olinadi va unga barcha yoshdagi 

erkak (2.3.1-satr) va urgʻochi (2.3.2-satr)  echkilar kiritiladi.  

Bunda, barcha yoshdagi:  

erkak echkilarga (2.3.1-satr) – 1 yoshdan kichik erkak echkilar, nasldor takalar 

(ularning foydalanishidan qatʼiy nazar 2 yoshdan katta boʻlgan axtalanmagan takalar), 

shuningdek, 1 yoshdan katta ushbu turga mansub boshqa erkak echkilar kiritish zarur. 

urgʻochi echkilarga (2.3.2-satr) 1 yoshdan kichik boʻlgan urgʻochi echkilar,  

1 yoshdan katta ona echkilar, bir yoki bir nechta marta tuqqan (nasl bergan) ona 

echkilar, shuningdek, 1 yoshdan katta echkilar (qochirilgan, lekin biron marta nasl 

bermagan) kiritiladi.  

Urgʻochi echkilar (2.3.2-satr) tarkibidan ona echkilar (2.3.2.1-satr) alohida ajratib 

koʻrsatiladi. 

Erkak va urgʻochi echkilar bosh soni xoʻjalikka tegishli barcha echkilarning 

umumiy soniga teng boʻlishi lozim. 

Misol uchun: 

Xoʻjalik 10 ta echki bosh soniga ega va boqish uchun choʻponga berilgan. Barcha 

10 ta echki bosh soni (qayerda boʻlishidan qatʼiy nazar) koʻrsatilishi lozim  

va qoʻyidagicha taqsimlanadi:  

2.4 Otlar, jami 

Otlar bosh soni ularning jinsi boʻyicha guruhlar kesimida qayd etiladi. 

Otlar bosh soni 2.4-satr boʻyicha hisobga olinadi va unga barcha yoshdagi erkak 

(2.4.1-satr) va urgʻochi (2.4.2-satr)  otlar kiritiladi.  

Bunda, barcha yoshdagi:  

erkak otlarga (2.4.1-satr) – 3 yoshdan kichik erkak otlar, 3 yoshdan katta nasldor 

aygʻirlar, ishchi erkak (axtalangan) otlar, shuningdek, 3 yoshdan katta ushbu turga 

mansub boshqa erkak otlar kiritish zarur. 

urgʻochi otlarga (2.4.2-satr) - 3 yoshdan kichik boʻlgan urgʻochi otlar, 3 yoshdan 

katta nasldor biyalar, ishchi biyalar, shuningdek, 3 yoshdan katta boshqa urgʻochi otlar 

kiritiladi.  

Urgʻochi otlar (2.4.2-satr) tarkibidan biyalar (ona biyalar) (2.4.2.1-satr) alohida 

ajratib koʻrsatiladi. 

Erkak va urgʻochi otlar bosh soni xoʻjalikka tegishli barcha otlarning umumiy 

soniga teng boʻlishi lozim. 

Maʼlumot uchun: 

Ishchi otlar tarkibiga barcha axtalangan otlar, qishloq xoʻjaligi ishlarida, qurilishlar, 

aravakashlik, safar-sayohat, minish, yuk tortish va boshqalarda qatnashuvchi 3 yoshdan 

katta biyalar va aygʻirlar kiradi. Kasalligi va boshqa sabablar tufayli vaqtinchalik ish 

qobiliyatini yoʻqotgan ishchi otlar ham hisobga olinadi. 

Misol uchun: 

Xoʻjalikda 1 ta ot bosh soni mavjud. U qoʻyidagicha taqsimlanadi:  

 
2.5 Tuyalar, jami 

Tuyalarga 3 yoshdan katta urgʻochi tuyalar va nasldor erkak tuyalar (ularning 

ishlatilishidan qatʼiy nazar 3 yoshdan katta boʻlgan axtalanmagan erkak tuyalar), bir 

yoki bir necha marta nasl bergan ona tuyalar, shuningdek, qochirilgan, lekin bir marta 

ham nasl bermagan urgʻochi tuyalar, 3 yoshgacha boʻlgan kichik yoshdagi tuyalar jinsi 

boʻyicha ajratmasdan 5-satrda aks ettiriladi.  

2.6 Choʻchqalar, jami 

Xoʻjalikka tegishli barcha choʻchqalar bosh soni jinsga ajratmagan holda 6-satrda 

hisobga olinadi. 

 
2.7 Eshaklar, xachir, ot xachirlar 

Xoʻjalikka tegishli eshaklar, xachir, ot xachirlar bosh sonlari jinsi boʻyicha 

guruhlarga ajratilmasdan 7-satrda koʻrsatish zarur. 

 
2.8 Moʻynali hayvonlar, jami 

Xoʻjalikda moʻynali hayvonlar bosh soni mavjud boʻlsa (quyonlar, tulkilar, 

norkalar, nutriyalar, qunduzlar, ondatralar, suvsarlar), ularni turlarga ajratmasdan 

umumiy bosh sonini 8-satrda koʻrsatish zarur. 

Shuningdek, quyonlar bosh sonini alohida 2.8.1-satrda qayd etish zarur va boshqa 

moʻynali hayvonlar (norkalar, nutriyalar, qunduzlar, ondatralar, tulkilar, suvsarlar)  

2.8.2-satrda hisobga olinishi lozim.  

Quyonlar va boshqa moʻynali hayvonlar bosh soni xoʻjalikka tegishli barcha 

moʻynali hayvonlar umumiy soniga teng boʻlishi lozim. 

Misol uchun: 

Xoʻjalikda 4 ta quyon bosh soni mavjud. U qoʻyidagicha taqsimlanadi:  

 

 
 2.9 Yuqorida koʻrsatilmagan qishloq xoʻjaligi hayvonlari (bugʻu, kiyik, los  

va boshqalar)  

Agar xoʻjalikda savolnomada koʻrsatilmagan qishloq xoʻjaligi hayvonlari turlari 

(bugʻi, kiyik, los va boshqalar) mavjud boʻlgan hollarda, ular toʻgʻrisidagi maʼlumotlarni 

kiritish uchun ushbu boʻlimning “Yuqorida koʻrsatilmagan qishloq xoʻjaligi 

hayvonlari” 9-satrda hisobga olinadi. 

2.10 Parrandalar, jami 

Parrandalar bosh soni ularning turlari (tovuqlar va xoʻrozlar, kurkalar, gʻozlar, 

oʻrdaklar, boshqa turdagi qishloq xoʻjaligi parrandalari) kesimida koʻrsatiladi. 

Parrandalar bosh soni 2.10-satrda hisobga olinadi va turlari boʻyicha koʻrsatiladi: 

tovuqlar (2.10.1-satr), kurkalar (2.10.2-satr), gʻozlar (2.10.3-satr), oʻrdaklar (2.10.4-satr), 

bedanalar (2.10.5-satr) va boshqa qishloq xoʻjalik parrandalari (2.10.6-satr).  

Xoʻjalikda mavjud tuyaqushlar, sesarkalar va boshqa parrandalar mavjud boʻlsa, 

ularning umumiy soni “Yuqorida koʻrsatilmagan qishloq xoʻjalik parrandalari” qatoriga 

kiritilishi kerak. 

Qishloq xoʻjalik parrandalarning turlar boʻyicha soni urgʻochi va erkak jinslarini 

qoʻshgan holda hisobga olish zarur. 

Qishloq xoʻjalik parrandalarining turlari boʻyicha soni xoʻjalikda mavjud boʻlgan 

barcha parrandalarning umumiy soniga mos kelishi kerak. 

Misol uchun: 

Xoʻjalik 20 ta parranda bosh soni mavjud, shu jumladan 6 ta tovuqlar,  3 ta gʻozlar, 

3 ta oʻrdaklar, 4 bedanalar va 4 ta boshqalar mavjud. Ular qoʻyidagicha taqsimlanadi:  

 

 
 

11. Asalari oilalari, jami, dona  

Agar xoʻjalik asalarichilik bilan shugʻullansa, asalari uyalariga joylashtirilgan 

asalari oilalari soni kiritilishi kerak. Asalari oilalari donada hisobga olinadi. 

Misol uchun:  

Xoʻjalikdagi asalarilarni boqish uchun tashkil etilgan maxsus qutilar (asalari 

uyasi)ning katta yoki kichikligiga hamda ulardagi darchalar soniga qarab asalari 

oilalari soni aniqlanadi.  

Bunda bitta kichkina qutida agar bitta darcha boʻladigan boʻlsa bu bitta 

asalarilar oilasi turkumiga kiradi.  

Agarda ushbu qutida 2 ta  darcha boʻlsa – 2 ta oila, 3 ta darcha boʻlsa - 3 ta oila 

hisoblanadi. 

VII BOʻLIM  

AKVAKULTURA 

Maʼlumot uchun:  

Akvakultura – baliq, chavoq, ikra, mollyuskalar yoki yosh individlarni, suv 

oʻtlarini oʻstirishni oʻz ichiga oladi.  

Oʻstirish ishlab chiqarishni koʻpaytirish maqsadida koʻpayish va oʻsish jarayoniga 

maʼlum darajada aralashish, masalan, muntazam ravishda nasl qoldirish, oziqlantirish  

va yirtqichlardan himoya qilishni anglatadi. Akvakultura odatda organizmlarni chavoq, 

ikra yoki yosh individlardan oʻstirishni oʻz ichiga oladi. Akvakultura hovuzlarda, 

sholipoyalarda, daryolarning quyilish joylarida, sugʻorish kanallarida yoki koʻllardagi 

qafaslar, sisternalar yordamida amalga oshirilishi mumkin. 

Akvakulturani baliqchilik kabi suv resurslaridan foydalanishning boshqa 

shakllaridan farqlash lozim. Baliqchilik suv hayvonlarini ovlash yoki “yovvoyi tabiatda” suv 

oʻtlarini yigʻishni anglatadi. Baliqchilikning muhim xususiyati shundaki, foydalaniladigan suv 

organizmlari umumiy mulk hisoblanadi, akvakulturada esa ular xoʻjalikka tegishli boʻladi.  

Tabiiy yoki sunʼiy suv havzalarida suv organizmlarini koʻpaytirish yoki oʻstirish 

mumkin. Bunday usul, odatda, suvni vaqti-vaqti bilan yangilab turadigan turgʻun suvlarda 

yoki oqar suvli havzalarda amalga oshiriladi.  

Baʼzan katta suv havzalarida qafaslar yoki xapalar ham ishlatiladi.  

Xapa - toʻrt burchakli simyogʻochlarga osilgan toʻr bilan oʻralgan ochiq suv 

havzalaridagi suv qismlari.  

Eslatma: 

AKVAKULTURAGA - BALIQ OVLASH KIRMAYDI. 

Agar baliqlar yovvoyi tabiatda tutilib, sotish uchun boʻrdoqiga boqilayotgan boʻlsa, 

boʻrdoqiga boqish jarayoni akvakultura deb qaralishi kerak. 

Maʼlumot uchun 

Akvakultura ishlab chiqarishi uchun moslama turlari (umuman xoʻjalik uchun) 

farqlanadi: 

Stava toʻrlari, qafaslar va xapalar - koʻl, daryo, suv omborlari yoki ochiq suv 

havzalarida suv organizmlarini oʻstirish uchun ishlatiladigan toʻr bilan oʻralgan suv 

maydonlari. Toʻrlar metall, plastmassa, bambuk yoki yogʻochdan yasalgan qattiq 

konstruksiyalar bilan oʻralgan. Hujayralar suzib yuruvchi konstruksiyalar yordamida ushlab 

turiladi.  

Sisternalar va sunʼiy kanallar - suv organizmlarini oʻstirish uchun ishlatiladigan 

qoʻzgʻalmas inshootlar. Ular odatda yer ustida quriladi va gʻisht, beton yoki plastmassadan 

yasalishi mumkin. Sisternalar kichik doira yoki toʻgʻri burchakli konstruksiyalar, kanallar esa 

uzun, ensiz konstruksiyalardir. 

Suzuvchi sollar, qarmoqlar, arqonlar, qoplar va toʻrlar odatda mollyuskalar va suv 

oʻtlarini oʻstirish uchun ishlatiladigan ushbu moslamalarga asoslangan akvakultura usullarini 

anglatadi. 

1 – Savol – 2025-yil  davomida xoʻjalik baliq boqish (akvakultura) bilan 

shugʻullanganmi? 

   Misollar: 

Xoʻjalikda keyinchalik sotish uchun karp baligʻi yetishtiriladigan hovuz mavjud va karp 

baligʻi yetishtiriladi → Ha 

Xoʻjalik faqat suv havzasini ijaraga oladi, lekin suv organizmlarini yetishtirish bilan 

shugʻullanmaydi → Yoʻq 

Xoʻjalikda baliq hisobga olinmasdan va sotilmasdan shaxsiy ehtiyojlar uchun saqlanadi 

→ Yoʻq 

Xonada laqqa baliqlarni koʻpaytirish uchun kichik qurilma mavjud va ular 

koʻpaytiriladi → Ha 

 
Agar xoʻjalik akvakultura bilan shugʻullansa “Ha” javob varianti tanlanadi  

va 2 savolga oʻtiladi. 

 
Agar xoʻjalik akvakultura bilan shugʻullanmasa “Yoʻq” javob varianti tanlanadi  

va savolnoma yakunlanadi. 

 

2 – Savol – 2025-yil davomida xoʻjalikda baliq boqish (akvakultura) qanday 

suv havzalarida amalga oshirilgan? 

 
Misol uchun: 

Karpni maxsus qazilgan hovuzlarda koʻpaytirish → Sunʼiy 

Daryoda qafaslar oʻrnatgan holda baliq yetishtirish → Tabiiy 

UZV-tizimlar (yopiq suv aylanishli qurilmalar) → Sunʼiy 

Baliq ham hovuzda, ham koʻlda koʻpaytiriladi → Sunʼiy va tabiiy  

Savolda ikkita javob varianti mavjud. Agar xoʻjalikda baliqlar ham sunʼiy, ham 

tabiiy suv havzalarida yetishtirilayotgan boʻlsa, u holda ikkala javob varianti ham qayd 

etiladi. 

 
 

Eslatma: 

Agar xoʻjalik akvakultura bilan shugʻullansa, 3- boʻlim 2- savol “baliq boqish 

(akvakultura) uchun foydalaniladigan yerlar” javobiga tegishli maʼlumotlarni kiritib 

ketishi zarur. 

Faqat baliq ovlash amalga oshiriladigan, baliq yetishtirish va parvarish ishlari olib 

borilmaydigan uchastkalar hisobga kiritilmaydi. 

Baliq resurslarini nazorat qilmasdan tabiiy suv havzasidan foydalanish akvakultura 

hisoblanmaydi. 

 

Hamkorlik uchun minnatdorchilik bildiramiz!!! 

 

 


